
EDITORJAL 

TISLIMA LIL ĠUŻE BONNICI 
Ko-fundatur ta' l-Għaqda 

B'din il-ħarġal-Għaqda tal-Malti (Universita) qiegħda ssellem lilDr. 
Ġuże Bonnici f'egħluq il-ħamsin sena mill-mewt tiegħu. Isem Bonnici 
jfisser ħidma bla waqfien b'riżq it-tixrid tal-kitba Maltija fl-Universita 
u fil-pajjiż; ifisser ukoll ħidma li biha ħarġu l-kotba ta' wħud mill-aqwa 
kittieb a Maltin, li hu tħabbeb u ħabrek magħhom għal kawża waħda. 
Minbarra dan, naturalment, hemm is-sehem letterarju proprju li ta bħala 
awtur ta' rumanzi u novelli. 
Għall-għaqda tagħna ismu jfisser li hu wieħed mill-bennejja tagħha, 

għaliex kien hu li flimkien ma' Dr. Rużar Briffa ta bidu fl-1931 għall
moviment li llum imiss lilna nżommuh ħaj u nagħtuh ħajja ġdida. 
Bonnici mill-ewwel fehem li l-ilsien Malti kellu jingħata l-post ewlieni 
li jixraqlu fl-Universita, jekk ried li jkun tassew strument ta' kultura li 
tasal fil-livelli kollha tal-pajjiż. Is-sena d-dieħla l-Għaqda tagħlaq sittin 
sena, u din tkun okkażjoni sabiħa oħra għalina biex infakkru kemm 
ħidma saret minnu u minn membri oħra ta' l-Universita b'riżq il-kultura 
Maltija. 

Bonnici kellu fehmiet ċari u sodi, u kienjaf x 'kien jeħtieġ il-Malti biex 
jasal, kif qal hu, sal-quċċata. Aħna wkoll għandna d-dmir li naraw li dan 
il-proċess ta' titjib jissokta b'serjeta li jixraq li toħroġ weħidha minn 
Universita. I1-ħidmiet preżenti tagħna huma maħsuba mhux biss biex 
jissoktaw jiżviluppaw il-kitba letterruja u xjentifika Maltija, iżda wkoll 
biex naraw li l-Malti jasal jieħu l-post ewlieni li hu tiegħu biss fl-ogħla 
istituzzjoni edukattiva tal-pajjiż. 

Dan hu l-qofol tal-messaġġ li rridu nwasslu din is-sena, aħna u 
nfakkru l-ħamsin sena li għaddew mill-mewt ta' wieħed mill-fundaturi 
tagħna. 

Il-44Melitensia'' 
hi tagħna lkoll 

Dr. Ġuże Bonnici, ko-fundatur ta'l-Għaqda tagħna, mhux biss 
huwa kittieb ta' rumanzi u xogħlijiet oħra ta' proża. Huwa wkoll 
persunaġġ li għandu postu fIl-ġra.iia tal-pubblikazzjonijiet Maltin. 
Kien hu li fl-1938 beda l-"Ġabra ta' Kitba Maltija" u ħareġ kotba 
ta' diversikittiebaMaltin ewlenin. Huwa ried jibni librerija Maltija 
serja. 

n-"Melitensia" hi tifkira ħa.iia ta' x'għamel u ried jissokta 
jagħmel Ġuże Bonnici. Fiha hemm miġburin għadd ta' pub
blikazzjonijietMaltinjew dwar Malta, u qabelxejndwar l-ilsien, il
letteratura u l-istorja. Il-"Melitensia" għad jonqosha ħafna biex 
tkun tassew ġabrarappreżentattiva tal-librerija ta' pa.iiiżna. Henun 
ħafna nuqqasijiet kbar fIha u f'ħafna aspetti hi fqira għal kollox. 
Dan ifIsser li għandhom jintefqu wisq aktar flus fix-xiri ta' kotba 
Maltin, ġodda u qodma. Għal dan il-għan, l-Għaqda qiegħda the.iii 
memorandum dettaljat dwar in-nuqqasijiet tagħha u x' għandu jsir 
minnufih biex ma titħassarx aktar u tikber. 

Sadanittant infakkru li l-''Melitensia'' hija fost l-egħżeż taqsim
iet tal-Librerija ta' l-Universita. n-kotba u l-pubblikazzjonijiet 
tagħha huma wirt ta 'l-istituzzjoni kollha u ta' kulħadd, u għandhom 
jinżanunu kollha henun bil-kura u bis-sigurta kollha li jixraq. 
Ħafnakotbahumarari, waqtli kull pubblikazzjoni għandha tinżamm 
hemm għar-riferenza u għar-riċerka. Lill-"Melitensia" rridu nar
awha tikber u mhux tiċkien, kemm fil-bini u wisq aktar fIl-ħażna li 
fiha. Ħadd m'għandu xi jedd li jiddisponi minn dawn il-pub
blikazzjonijiet għaliex dawn huma proprjeta ta' l-istituzzjoni u ta' 
ħadd aktar. 
Għandu jkun hemm aktar minn kopja waħda ta' kull pub

blikazzjofli, għaliex għandha żgur tiżdied taqsima ta' arkivji. Il
qagħda tal-manuskritti hija wkoll deplorevoli ħafna. Insonuna, il
"Melitensia" trid tkun wieħedrnill-miri ta'l-attenzjoni tagħna biex 
naċċertaw li dan il-wirt, żgħir u fqir, jikber u jistagħna kif titlob is
serjeta. L-għażla bejn kotba utli u ta' valur u kotba li m'humiex, 
waqt li hi kompetenza ta'l-esperti fil-materja, ma tidħol xejn hawn, 
u henun għandhom ikunu miżmuma bla ebda preġudizzju l-pub
blikazzjonijiet kollha u f'aktar minn kopja waħda jew tnejn. 

L-istudenti jafu għallinqas li mhux biss henun nuqqasijiet kbar 
iżda li m'hemmx aktar minn kopja waħda ta' bosta pub
blikazzjonijiet. Għalhekk il-memorandum dettaljat li qegħdin 
inhe.iiu. n-"Melitensia" hi tagħna lkoll, monument żgħir li hu dmir 
ta' kulħadd li jgħasses fuq il-qagħda tiegħu, li xejn m'hi sabiħa. 

L-IMĦABBA AKTAR 
MILL-ĦAJJA 

Dramm fi Tliet Atti ta' 
Ġuże Bonnici 

IN-NIES TAD-DRAMM 

VIVI, mara ta' darha. PA WLU, żewġha. Marju, habib żewġha. KARMENA, 
habiba li tgħix magħha. CENSU, student. RENE, tifel ta' tliet snin. IL-PROFESSUR 
DIMECH. ĠORĠA, qaddejja. ĠKKA, qaddejja. 

Fi~BeH Valletta - Fi żmienna. 

L-EWWELATI 
Kamra wiesgħa, imbajda fOŻa. Fil-ħajt ta' ġewwa 

hemm loġġa kbira nofsha miftuħa li tagħti għal ġnien 
mimli siġar għeri u kollu qsari bjf-palm aħdar u bi xtieli 
oħra. '/I bogħod 'iI fuq mil/-ħajt tal-ġnien, jidher kampnar 
ta' knisja żgħira u biċċa sema kaħla, imżewqa 1 hawn 
u 'I hinn b'xi sħaba bajdanija. Mal-ġnub tal-Ioġġa hemm 
żewġ gastri b'qasrija fihom. In-naħa tal-lemin, 'jf ġewwa, 
bieb; 'il barra, sufan. Rx-xellug bieb ieħor u librerija 
nofsha battala: jidher li xi ħadd neħħa kotba minnha. 

Hdejn J7-loġġa hemm pultruna u mejda żgħira tal
qasab bjf-ħwejjeġ għax-xogħol tar-rakkmu fuqha. In
naħa tal-lemin ftit 1/ quddiem, hemm mejda oħra kbira 
ta' l-abjad miksija bi tvalja tagħti fir-roża u għandha 
fuqha lampa bil-paralum isfar mitfi karti tal-logħob, 
gazzetti u rqaqat oħra. Puhruni u siġġijiet tal-qasab 
mad-dwar. 

L -aħħar jiem ta' Frar; ix-xemx għoddha niżlet. Dalma 
ħafifa tgħatti kollox. 

VIVI-{ Wiċċ sabiħ u mdejjaq, ftit safrani, ikħal qawwi 
madwar għajnejha, xofftejn mitbiela, xagħar iswed 
mitfugħ lura u marbut kie ġie ġie f'toppu żgħir wara l
qo"iegħa. Għajnejn ta' waħda li dejjem titħallem u qatt 
ma laħqet il-ħolma tagħha. Ġisem imdaqqas. Liebsa 
bluża wiesgħa kaħla. - X'ħin jitla' l-Iiżar, Vivi tkun 
mitluqa bil-qieda fuq il-putruna ħdejn il-mejda ż-żgħira 
bi ktieb ċkejken fidha.lddum taqra ftit tieħu nifs qawwi, 
taqla' għajnejha minn fuq il-ktieb, tħares madwarha, 
twaqqaf ħarsitha fuq Karmena u ĊĊ8qlaq xofftejha 

donnha sa tgħid xi ħaġa; imma bħal waħda li jibdielha 
titboq fommha u tarġa' tibda taqra ftit ieħor. - Pawsa.
Pdaqqa tagħlaq jf-ktieb b'tisbita, tixħtu fuq jf-mejda, 
titfa' idejha wara għonqha u twaddab rasha lura bħal 
waħda mxabba' għall-aħħaru ma tafx x1aqbadtagħmel 
biha nfisha.) Xi dweHaq!. .. 

KARMENA - (Tbigħ is-saħħa, ftit qsajra, ta' ħamsa 
u għoxrin sena aktarx irqiqa qisha għadha tifla, fuq 
tagħha ħafna u ċajtiera. Xofftejha ma jafux ħlief jit
bissmu. Xagħarha ta' waħda liqatgħetu u li issa bdielha 
u qiegħda tħallih jikber mill-ġdid. Liebsa bluża kannella 
bil-ward aħmar, bla kmiem. - Tkun bil-qiegħda ħdejn jf
mejda l-kbira tpitterfuq biċċagħażel disinn għar-rakkmu. 
Tidher ilha tħares minn taħt il-għajn lejn Vivi u x'ħin 
tisma' t-tisbita tal-ktieb terfa' rasha u twaħħal għajnejha 
fuqha.) Xi ġralek? ... 

VIVI - (Tgħolli kitfejha bid-dehra ta' waħda li issa 
qatgħet jiesha u ma għadhiex !inkedd aktar millijiġri.) Xi 
ġrali? ... Is-soHu!. .. Inħossni qtajt nifsi. Minflok għal~ 
aħjar, narani deHem sejra lura. 

KARMENU - Bħal granċ, mela! 
VIVI - (Tfittex li !itbissem, iżda minRok tbissima 

xofftejhajuru l-qrusa ta' qalbha.) Iva ... bħal granċ ... Ma 
stajtx issib xebħ isbaħ ... Bħal granċl...Sa kemm insib xi 
toqba u ninħeba fiha ... għal deHeml... 

KARMENA - (Bi tbissima ta' mogħdrija ta' żmien.) 
Tu autem Domine ... 

VIVI - Iva, idħak, idħak la tista'. Li jien kont minn 

flokok ma kontx nagħmel ħaġa oħra ħlief nidħak! ... Xi 
trid tagħmel ... Alla hekk ried ... Int għadek żagħżugħa u 
ferrieħa wisq biex tintebaħ waħdek x'qed isir ġo fija ... 
(Tqum mit-telqa tagħha, iddur lejn Karmena, taqbad il
ktieb u, kollha mbergħna, tibda tagħtibih fuq idha.) Jien, 
jien naf x'inħoss ġo fija, xi ħaġa li nħossha tiekol minni 
u teqridni bil-qajla, bla ma nista' nagħmel xejn biex 
neħles minnha, bla ma ebda tabib ma jista' jgħin i 
naħrabha ... għax issa qrajt...qrajt fgħajnejn il-profes
sur Dimech li hu qata' jiesu minni, li ma fadallux aktar 
x'jagħmilli biex jeħlisni minn ħalq il-mewt! ... (Tintelaq 
waranijie~. Xi trid tagħmel, hekk kellu jkun!... Xahar 
ieħor, l-aktar xahrejn, min jaf fejn inkun bħal issa!... 
(Titgezzez fil-bluża u tidher li qiegħda tħoss tkexkixa 
bard.) Madonna tal-ħniena, b'dak il-ksieħ madwari! ... 

KARM ENA - (F'nofs kliem Vivi, titlaq ix-xogħol minn 
idejha.) Vivi, isma' minni, ħallik minn dawn il-ħmerijiet. 
Jekk tibqa' sejra hekk nibża' li ma tfiq qatt ... Għalfejn 
toqgħod iddeilaq ruħek għal xejn? 

VIVI - (BI-istess telqa ta' qabe~ Kif jista' jkun li 
wieħed ma jaħsibx, ma jhewdinx, fuq ħaġa li tweġġagħlu 
qalbu, fuq ħaġa li minn ħin għall-ieħor tista' ttemmlu 
ħajtu? ... (Pawsa. Tgħaddi idha minn fuq moħha) 
Imbagħad ... dak żewġi dak żewġi qatt ħdelia, ma jridx 
jifhimni ... ma jridx jifhem li jien biex ngħix neħtieġ l
imħabba, ħtieġa li nħossha aqwa mill-ilma li 
nixrob ... Minflok joqgħod ħdelia, deilem jiġġerra barra 
ma' ħbiebu ... Ma kenux ħbieb għalija! ... Minn ħin għall
ieħor nista' mmut u hu min jaf fejn ikun qiegħed!... L
irġiel kollha xorta ... L-ewwel ħafna bluhat u ksuħati, 
ħafna wiri ta' mħabba żejda, imbagħad ... jibirdu aktar 
mis-silġ ... (/ddur fuq Karmena.) Għidli ftit, għandux 
raġel li jħobb lil martu jħalliha dejem weħedha? ... 

KARM ENA - Oh! Viv! qatt ma kont nobsor li int belha 
daqshekk! Deliem tara ssibx xi ħaġa biex iddeilaq 
ruhek! Għax fl-aħħar minn l-aħħar int x'jonqsok? Xejn! 
Għandek flus u għana kemm trid, dar mill-isbaħ, qad
deja kull fejn tħares ... X'jonqsok? ... Maħbuba minn 
żewġek, għax biex wieħed jurik li jħobbok m'hemmx 
għalfejn joqgħod idur madwarek bħal raddiena ... bħal 
wieħed minn dawk iż-żgħażagħ kollhom imħabba iżda 
bla sold fil-but ... maħbuba minn ħbiebek, l-aktar mis
SurMa~u ... 

VIVI- (Kemm-kemm tidhertinħasad u wiċċha jiħmar 
fti~ Is-semmi 'I ħadd, jekk jogħġbok. 

KARMENA - .. .li daż-żmien, ħenn hekk għalik, li 
qiegħed jiġi jarak kull jum ... 

VIVI- ... ma' żewġi! 
KARM ENA - Kif trid ... Iżda dan ma jfissirx li ma jiġix 

jarak kuljum u jaħli tliet kwarti miż-żmien li jdum hawn 

iħares lejk bħal iblah. U int, jaħasra, tistkerrah imġibtu 
hekk bil-qawwi li, waqtiet, għajnejk ma taqtagħhomx 
minn fuqu ... Dak il-ħin, ingħidu aħna, i~marda li għandek 
ma tkunx teħtieġ lil żewġek madwarek, bħal ma tridu 
issa ... 

VIVI- Tidher li għadek ma fhimtx 'iI qalbi... 
KARMENA - U żgur!... (Minn taħt l-ilsien) U jien 

miniex Marju! ... 
VIVI- (Li semgħetha.) Karmena, narġa' ngħidlek la 

ssemmi 'I ħadd. Ftakar li jien miżżewġa u ... marida ... 
KARM ENA - Jaħasra! 
VIVI-Hallik minn jaħasra! Hlieftgħaddi ż-żmien bin

nies ma tafx! (Iddur fuq Karmena u tkellimha kollha 
mqanqla.) Kemm-il darba għidtlek u erġajt għidtlek 
x'għandi, xi nħoss ġo qalbi? Iżda int qatt ma fhimtni, qatt 
ma ridt tifhimni! Għalik id-dinja, i~ħaila mhix ħaġa oħra 
ħlief daħk u bid-daħk tiegħek, issa, bdejt ixxabba' l
kulħadd ... (Pawsa żgħira Karmena taqbad taħdem ir
rakkmu u tibqa' bierda u mbissma għal din iI-ħasla.) 
Mhux kullħadd bħalek ... Hawn min fil-ħajja ma jarax 
ħlief dweilaq u biki ġo qalbu!... 

KARMENA - X'poeżija! 
VIVI-Iva, għaddini biż-żmien minn fuq ... Aktar jien, 

noqgħod nillef iż-żmien ma' min majridxjifhem ... 
KARMENA - (Jinstama' xi ħadd jimxi - Tħares lejn 

il-bieb tax-xellug) Ara ġej Rene! 
ĠORĠA - (Tfajla raħlija li minn imġbilha u minn 

ħwejjiġha tidher għadha kemm daħlet man-nies l-ewwel 
darba. Tidħol iżżomm id il-tifel li, għalkemm għada 
m 'għalaqx tliet snin, ġieb ruħu ħafna għal żmienu.) Isa, 
Rene, mur bus iI-mama! 

RENt - (B'idejh miftuħa, imur jiġri lejn Vivi.) Mama! 
KULHADD- (F'daqqa.) Ara taqa'!... 
VIVI - Eila, qalbi! (Tilqa' t-tifel, terfgħu, tħaddna 

magħha.u tbusu.) 
GORGA - Konna l-Biskuttin. Mhux għaddew mas-

karati! 
RENt - Ma, ħa nibbes ta' makkarat! 
KULHADD - (Jinfexxu jidħku.) 
KARMENA - Għada nagħmlek makkaratu jien! 
VIVI- (Bi ħlewwa kbira.) Għidli, qalbi. Tħobbha 'I 

mama? 
RENt - (Igħid iva b'rasu.) 
VIVI-Kemm? 
RENt - Erbgħa ... (Jiftaħ idejh il-tnejn biex juri 

kemm.) 
VIVI- Lil Mena tħobbha? 
RENt-lva. 

KARMENA - Kemm tħobbni, Rene? 
RENt - Erbgħa. 

VIVI- Lil Ġorġa kemm tħobbha? 
RENt - Erbgħa. 

KULHADD - (Jidħku.) 
KARMENA - Mela kulħadd erbgħa għalik!? (Tqum 

u tmur tieħdu bil-ħatfa minn idejn ommu u tfaqqagħlu 
żewġ bewsiet qawwija fuq xofftejh. h-tifel iwarrabha 
b'idejh jagħmel il-geddum u jkun sa jibki.) 

VIVI - (Lit-tifel, x'ħin tarġa' tieħdu f'dirgħajha.) Ha 
sold, ixtrih ċikkulata. X'għandek tgħid issa? 

RENt - (Mal/i jara s-sold fidu, jinfexx fi tbissima.) 
Grazzi. 

VIVI- (Terġa' tbusu u tniżżlu minn fuqha.) Issa, ruħi, 
mur ninni ma' Ġorġa ... (Lil/-qaddejja.) Ġorġa, qis li 
tgħattih sew għax waqgħet daqsxejn tal-kesħa. 
ĠORĠA - (Lil Vivi.) Taħseb xejn, sinjura ... (Lit-tifel, 

x'ħin ikunu ħerġin.} Għidilhom tata... 
RENt -Mama, Mena, tatal (Ixxejjeridejh.) (ĠORĠA 

U RENtjoħorġu.) 
KARMENA - Kemm qed isir ħelu ... Allajista' kollox 

jixbah lil missieru ... 
VIVI-Alla ħares isir jixbhu f'għamilu ... (Pawsa.} Kull 

meta narah hekk żgħir, iġibli swied ta' qalb! 
KARMENA - Għaliex? 
VIVI- Uh, għaliex?! ... Jien ma baqagħlix żmien wisq 

hawn ... Min jaf x'għad igħaddi minn fuqu .. .I-aktar jekk 
missierhu jarġa' jiżżewweġ ... 

KARMENA - Jaħasra, Viv, toqgħodx taħseb fuq 
dan. Mela nse~ x'qallek il-tabib li jekk trid tfiq m' għandekx 
tinkweta ruħek? 

VIVI- DaI-ħsieb jiġi waħdu ... Hawn xi omm ~ ma 
taħsibx f'dak li għad irid igħaddi minn fuq uliedha? 

KARMENA - U iva... imma mhux bħalekl... 
Imbagħad int, x'waħda din, madwarek ma tarax ħlief 
dweilaq, biki u ħafna ħmerijiet oħra ... Kieku missieru 
kien wieħed minn dawk li jiġġerra ma' din jew ma' dik 
ngħid saħħa, għax minn wieħed hekk ma tista' tistenna 
xejn tajjeb, imma hu jidher iħobbu ħafna, kull darba li 
jarah jifraħ bih u ma jixbax ifissdu. Xi trid iżjed? 
M'għandniex xi ngħidu, imbagħad, hu xi ftit bħall-irġiel 
l-oħra kollha, iħobb iI-ħbieb u jħobb jistgħall iI-ħalia 
magħhom .. .lnt ukoll m'għandekx tqis li r-raġel sa 
joqgħod dejjem ma' djulek, għax kieku lili 
jdeilaqni...(7ħares lejn l-arIoġġ.} Ara ... il-ħamsa u 
għoxrin ... dal-waqt jiġi Pawlu ma' ħbiebu ... U fuq kollox 
kif waħħaltha f'rasek li sa tmut? Bi ftit tal-kura u tas
sabar kollox imur għall-aħjar, m'hemmx għalfejn taqta' 
qalbek minn issa, għax inkella għalfejn iġġib il-tabib? 

VIVI- (Bi tbissima u b 'ħarsa ta' swied il-qalb.) Jekk 
m'inti tajba għal xejn, għall-anqas tajba biex issabbar 
in-nies I Issa kif trid tiġi tgħidli li m'għandi xejn, la naf, la 

nħoss, li ħa~i hi mdendla f'xagħra? 
KARMENA - Inniżżel rasi quddiem għerfek ... Il

Bieraħ, il-professur Dimech qalli ~ int tfiq żgur! 
VIVI-Iva? .. U x 'ħin ħadek hemm ġew ( Turi l-kamra 

tal-lemin.) X'qallek? 
KARMENA (Imħawda.) X'inhu? ... Qal~ li dalwaqt 

tfiq, li qalbek ma tibqax tuġgħek aktar ... 
VIVI- Għax immut, hux? 
KARM ENA - Kiesħa, deliem ħajja waħda! ... (Pawsa 

ftit twila) 
ĊIKKA - (Tħabbat minn ġewwa.) Sinjura! 
VIVI- Għaddi, Ċikka. 
ĊIKKA - (Tidħol) Ġie s-sinjur! 
YIVI- (B'ħerqa.) Waħdu? 
CIKKA - Le. Hemm dak l-istudent miegħu, dalk li 

deilem jiċċa~a, u s-sur Marju ... 
KARMENA - (Tqaħqaħ u tħares lejn Vivi b'nofs 

tbissima minn taħt il-għajn.) 
VIVI- Għidilhom igħaddu! 
ĊIKKA -Iva, sinjura ... (Issel/em u toħroġ.) 
KARMENA - Ra~ kif ħadd ma nsiek? 
VIVI- Mur ara billi jiġu jarawni għal ftit minuti! 
KARMENA - Da' żgur, ma xi ħadd tixtieq toqgħod il-

jum kollu. 
VIVI - Miegħek, hux? 
KARMENA - (Bi tbissima u b'xengila ta' rasha.) Min 

jaf ma' mini 
PAWLU-(tewġ Vivi. Raġelta'disgħautletinsena, 

la qasir u lanqas twil; xagħrubeda jiżżewwaq u ġismu 
jeħxien; wiċċ ta' wieħed bierek li jieħu d-dinja kif inhi, 
iżda, waqtiet, mil/-ħarsa ta' għajnejh,jidher li għanda fih 
ruħ li taf tħoss ħafna u li taf titrażżan u taħbi.lħobb ħafna 
lil martu, iżda qatt ma sata' jifhem il-ħtieġa kbira tan
nisa li jitfissdu ma' min iħobbhom. -Imur fuq martu.} Kif 
int, il-lum, V'rv aħjar, hux? 

VIVI- Lanqas jien ma naf. Kultant bil-kemm inkun 
nista' nieħu n-nifs. 

PAWLU -Iva xi tħoss sew? 
ĊENSU - (Jidħol bejniethom - tagħżugħ dħuli, 

ċajtier, jistudja għal tabib, iżda aktar jogħġbu l-ġiri mil/
kotba.) Oj, hawnhekk qiegħed teħadU xogħoli. Mela 
nse~u li tliet snin oħra nkun tabib u mbagħad lis-sinjura 
V'rvi nikkuraha jien? 

KARMENA -Għid 'jekk ngħaddi'l 
ĊENSU - Ohlint deilem kontra tiegħi 1... Eila nibdew 

(Jaqbad polz Vivi.) Xi tħoss, sinjura? 
VIVI- (7ħares lejh bi tbissima.) Qa/bi tuġagħnil 
ĊENSU-Ngħidu aħna ... tħessha tħabbat bU-qawwi? 
VIVI- Iva, sur duttur. 
ĊENSU - Fhimtek jien, Ibati bi-imħabba! 

KULHADD - (Jinfexxu jidħku.) 
KARMENA -Sur Pawl, nifraħlek! 
ĊENSU - Għandek xorti, Pawl. Li kieku jaħasra kelli 

min hu marid b'qalbu għaliha bħalek. (Iħares lejn 
Karmena.) 

KARMENA - Toħlomx bi~ftaHar! (Tinfaqa'tidħak.) 
PAWLU -Insomma, tħossok aħjar issa, hux? Jekk 

tkun teħtieġ xi ħaġa, għidli (Iħares lejn l-arloġġ.) Ġens, 
naħseb li nistgħu immorru, issa. 

VIVI - (Wiċċha jiħmar, tidher titfantas.) Għadkom 
ġeHin, sa tmorru? 

PAWLU - Uh, ma tafx int! 
KARMENA - Sur Marju, int ma tgħidilna xejn? 
MARJ U -( Li sa issa kien qagħad fil-ġenb. tagħżugħ 

ta' xi erbgħa u tletin sena; b'xagħra mżewwaq b'xi 
tentufa bajda. Dejjem jaħseb jitkellem ftit. Qalb ta' 
wieħed li jintilef malajr wara min jaħsel iħobb. Twil 
ġmielu, aktarx irqiq.) Xi tridni ngħid? R żmien il-Karnival 
nistħaliilni ħuta barra mill-ilma, inħossni niddeliaq, min
iex magħmul għal dawn iI-ħmerijiet. .. 
ĊENSU - Kif! IL-Karnival int isseliaħlu ħmerija? Il

Karnival li fih wieħed iserraħ moħħu mit-taħb~ ta' matul 
is-sena, il-Karnival li fih, bla ndiema, wieħed jista' jaqfel 
il-kotba kollha u ma jħarisx aktar lejhom, il-Karnival ... 

KARMENA - Haġa nsejt fuq il-karnival, Ġens! 
ĊENSU - Xinhi? 
KARMENA - Li fil-Karnival ma jsirux prietki! 
PAWLU - Hallih iġib waħda ċikka, Karm! 
ĊENSU - Tibżax, Pawl, kulma tgħid dik merħba bih. 

Xi trid tagħmel, iI-ħtija mhix tiegħi, ta' qalbi! 
KULHADD - (Jidħku.) 
ĊENSU -Issa niġu għal Marju. Majmissekx, f'dawn 

~-tlitt ijiem, tmur tingħalaq x'imkien? 
MARJU - (B'daqsxejn ta' saħna.) Tridx immur 

ningħalaq għand ... 
KULHADD - (Jidħku.) 
ĊENSU - (Nofsu miksur, jidħak magħhom.) 
KARMENA -Inti toħroġx, ogħqod hawnhekk għas-

sħana! 
PAWLU - X'jidhirlek. Mar? 
MARJU - Għalija ... xorta! 
PAWLU - U int xi tgħid, Viv? 
VIVI- (Tgħolli kitlejha u tiħmar ftit.) Hu jaf! 
PAWLU - Arma, ħej! Mar, x'sa tagħmel? 
MARJ U - Jekk kemm -il darba ma ndeHaq I~ ħadd, 

aħjar noqgħod hawn. Dak is-suttar ta~kosbor u l-ġiei 
tan-nies inħosshom jeħduU rasi ..• Xi trid tagħmel, hekk 
magħmul jien ... Kieku nixtieq niġri u nagħmel bħalhom, 
imma nħossni kiesaħ. 

KARMENA - Jekk trid toqgħod hawn, aħna pjaċir 

nieħdu, xejn xejn għlal-anqas ngħidu xi ħaġa ġdida, 
mhux deliem ħalia waħda! 
ĊENSU - T ridux noqgħod jien ukoll? 
KARMENA - Le, le, le, x'waħda din! lsa, igrilna 'I 

barra ... 
ĊENSU - Aħfirli, sinjorina ... 
KARMENA - M'għandix x'naħfirlek, basta ma jfet

tillekx toqgħod hawn! 
VIVI- (Imfantsa.) Iva isktu, x'waħda din, deliaqtuni 

bl-agħjat tagħkom, anqas tiġikom 11ft tal-ħniena minn 
waħda marida mejta ... (Pawsa żgħira.) Jien naf li intom 
m'għandkom l-ebda ħtija, imma anqas għandi jien. 
Għax xi ħtija għandi jien, jien li nħossni marida mejta, 
jekk tiġini ftit tal-għira għal saħħitkom, għall-ferħ 
tagħkom? .. Tibżgħux, ma ndumx indeliaqkom wisq ... 
ma ndumx ma nħallikom ... Hekk, bħal issa, ma nafx 
x'qiegħda. nħoss jagħfasli sidri, ma nistax nieħu nifs 
sewwa ... (Tagħmel idha fuq sidirha u tidher tiġbed nifs 
qawwi 'I ġewwa.) Kollu mħabba fikom! 

PAWLU - Viv, għaliex deliem dawn iI-ħsebijiet koroh? 
VIVI - Pawl, aħfirli. .. Minn daqqiet ma nkunx naf 

x'qiegħda ngħid x'ħin niftakar li jien ikolW noqgħod 
magħluqa hawn ġew ma nista' nara xejn minn dak li qed 
isir barra. Emminni li ku~ant...hekk, ma nafx 
x'jagħtini...ikolli xewqa nintelaq ... inħalli ruħi fi ħdan i~ 
mewġ tal-ħajja biex ikaxkarni u jeħodni fejn irid ... 

PAWLU - Viv, naħseb U dawk ~-kotba li għandek 
hemm (Juri l-librerija) qegħdin jagħmlulek nofs id-deni. 

VIVI-U le, x'kotba kotba, dan tkun minnek! Imbagħad 
mur ara billi mmut, kemm hawn li sejrin jagħlu għalija. 
(Karmena, Marju u Ċensu joqogħdu ma' dwar il-mejda 
l-kbira jilagħba l-karti u jitkellmu minn taħt l-ilsien.) 

PAWLU - Viv, tista' tgħid dan għalija? (Joqgħod 
nofsu bii-qiegħda fuq driegħ iI-puhruna ta' Vivi.) Għadek 
qatt ma ntbaħt kemm tħabatt biex għamiHek bix-xogħol 
ta' moħħi qisek reġina? Ma kontx naħseb, taf,li inti tinsa 
hekk malajr! 

VIVI- (T għoli i għajnejha lejh.) Ma kontx ngħid għalik, 
Pawl ... m'għandekx tieħu għal min hu marid ... Ridt 
ngħid biss iUi kieku kelli min iħobbni ft~ iżjed, min aktar 
iderrili u joqgħod miegħi ... min jaf jekk kontx infiq? 
(Pawsa żgħira. - Imbagħad taqbadlu idu fdaqqa u 
tagħrasha ma' qalbha.) Għidli, Pawl, tħobbni? 

PAWLU - (/ħares lejha donna mistagħġeb u fl-istess 
ħin imqanqal) Ih ħej! Kemm għadek vava! Dawn il
mistoqsijiet innamrati jagħmluhom! 

VIVI- (Twarrab u titlaq idejh bil-herra u ddawwar 
wiċċha n-naħa l-oħra: żewġ demgħat jidhru fuq xfar 
għajnejha.) Mur 'I hemm ... Ma tafx tifhimnil... (Pawsa 
-IĊĊ6mpel qanpiena. Wara ftit tidħol il-qaddejja Ċikka.) 

ĊIKKA - Ġie l-professur Dimech. 
PAWLU -Għidlu jgħaddi. ĊIKKA - (lssellem b'rasha 

utoħġroġ·) 
KARMENA - Sur Ċens, sa jeħdulek xogħlok! 
ĊENSU - Bħalissa xogħli ħdejk, ruħi qalbi ... 
MARJU - Ċens, hawn m'aħniex f'xi każin! 
PAWLU - Viv, ħadt għalik? 
VIVI- (Ma tweġibx.) 
PAWLU - Għid, Viv, ma tridnix inkellmek? 
ĊIKKA - (Minn ġewwa.) Għaddi, sur professur. 

Ġewwa qegħdin ... 
PROFESSUR - (Jidħol. Raġel imdahħal fiż-żmien 

sewwa għalkemm għada fuq tiegħu. Minn tagħna ħafna.) 
Saħħa ... saħħa għal kulħadd! 
ĊENSU - Għalija wkoll? (Kulħadd iqum ftit, barra 

Vivi.) 
PROFESSUR - (Idur fuq Ċensu.) Ej, int hawn? ... 

X'qed tagħmel hemm? .. Tilgħab? ... Aħjartmurtistudja 
ftit, ma ħriġtx ta' raġel wisq fl-aħħar eżami! 
ĊENSU - Int għafastna, profs! 
PROFESSUR - Eh, iI-għaqal kemm jiswa ... Hallina 

minn dan ... (Idur u jersaq fuq Vivi.) Int kif int, sinjura? 
VIVI- Bħal min tilef kull tama! 
PROFESSUR - Ħażin wisq, mela. Jekk għadek 

tiftakar, sinjura, mill-ewwel darba li rajtek għidtlek biex 
ma taqtax qalbek ... Jekk inti xbajt tgħix, għidli ħalli ma 
noqgħodx niġi għal xejn ... Isa, nagħmlu ftit tal-ħila ... Kif 
tħossok, il-lum? 

VIVI - Hekk u hekk ... Kultant inħoss bħal tingiża 
f'qalbi, xi drabi nbati ħafna biex nieħu n-nifs ... u dwellaq 
kbar ... 

PROFESSUR Ħa nara. 
PAWLU - Oqgħod bil-qiegħda, profs. (lressaqlu 

siġġu.) 
PROFESSUR - Niżżik ħajr! (Joqgħod bil-qiegħda; 

b'idu l-waħda jaqbdilha l-polz u bl-oħra joħroġ l-ar/oġġ.) 
ĊENSU - Kemm hu sabiħ dak l-arloġġ, prof! 
KARMENA -Iskot kwiet. 
PROFESSUR -Mhuxħażin ... mhuxħażin ... Għadek 

taqra xejn romanzi? 
VIVI- Le, mhux wisq! 
PROFESSUR - Jekk jista' jkun aħjar xejn. (Idur fuq 

Karmena.) Sinjorina, għal kotba xi ngħidu? 
KARMENA - Xi darba fil-bogħod taqbad wieħed ... 
PROFESSUR-Kemmjista'jkuntaqraxwisq ... meta 

mbagħad tkun titqanqal iżżelled bħalek!... (Idaħħal l
arloġġ.) BiI-mod il-mod għall-aħjar ... Mela flehma, eh? 
Mil-lum 'iI quddiem xejn dwellaq, ħallihom għax-xjuħ ... 
(Bi tbissima.) bħalL.. 
ĊENSU - Anzi, profs għadek fuq tiegħek ġmielek! 

PAWLU - Oqgħod kwiet. 
PROFESSUR - Mela, sinjura, issokta bil-kura li 

ta~ek ... Tinsiex dawk il-qtar ... ħmistax-il qatra tliet dar
biet kull jum ... 

KARM ENA - Kollox sew, sur professur. (Tersaq lejn 
Vivi.) 

PROFESSUR - Sur Pawl, kelmtejn! Il-professur 
Dimech u Pawlu jersqu lejn il-tarf tal-lemin, in-naħa ta' 
quddiem. Waqtlijitkellmubejniethom, Vivituriliqiegħda 
tissamma' kemm tista; għalkemm Karmena tfittex li 
ttajrilha ħsiebha.) 

PAWLU - (lmħawwad.) X'hemm profs, inqala' xi 
ħaġa? 

PROFESSUR - Ġdid xejn, biss jeħtieġ li wieħed 
joqogħdilha b'seba' għajnejn ... Taf, int, dan il-mard tal
qalb kif inhu ... Għandha mnejn iddum tiġbed ħafna 
nkella tmut bħal għasfur ... Agħmel il-ħila, kulħadd minn 
hemm irid igħaddi ... (ltaptaplu fuq driegħu.) Isma', 
għandha mnejn tfiq ukoll, taf, kollox jista' jkun ... 

PAWLU - (Bi ħrara kbira) Iva għadhom ma sabu xejn 
biex ifejqu din il-marda? Jien inhelli nonfoq sa l-anqas 
ħabba biex naraha mfejqa! 

PROFESSUR - (lxengel rasu.) Ruħi, meta l-magna 
titħassar ... Sa nħallik, Pawl, baqagħli ħafna morda oħra 
x'nara ... Bilħaqq, kemm jista' jkun żomm ruħek biered 
magħha, fhimtni int hux? Għax l-anqas tqanqila nervuża 
biżżejjed biex toqtolha! ... Saħħa ... saħħa, 
sinjura ... saħħa! 
KULĦADD - (Iqumu b'tislima.) Saħħa, profs! 
PROFESSUR - (Joħroġ.) 
VIVI- (Iddur fuq Pawlu.) Pawl, x'qallek il-professur? 
PAWLU - (Jersaq lejha.) Kollox qadim! ... Biex ma 

taqrax kotba, ma ddellaqx ruħek, tistrieħ kemm tista' ... 
VIVI - Xejn iżjed? 
PAWLU - X'ridtu jgħidli iżjed? 
VIVI - Ma nafx xi smajtu jgħid bil-agħsafar ... tmut 

bħal għasfur!... 
KARMENA -Inti ma trid tfiq b'xejn! Issa aħna x'sa 

nitilfu billi ngħidulek tfiqjew matfiqx?!. .. T ridna ngħidulek 
li sa tmut? Talleb, sa tmut! 

VIVI- Ma tkunux tgħidu ħlief is-sewwa!... 
PAWLU - Ohl x'waħda din, kif qed ... Nixtieq naf 

għalfejn qiegħdha tagħmel dan kollu. Jekk inti n-nifsek 
ma tridx tfiq, kif tridna nfejquk aħna? Jekk inti xbajt mid
dinja agħmelli trid, imma qabel ftakar b'ibnekl 

VIVI - (Timsaħ id-dmugħ.) Alla ħares ma kienx 
imħabba fih ... Kieku ilni li mitt... 

PAWLU (/mfantas.) Tajjeb ... melaibqa'għiximħabba 
fih ... 1a ma għandekx ħsieb ħadd ieħor ... 

VIVI - Pawl, min qallek li m'għandix ħsiebek? 

Emminni li x'ħin titlaq 'il barra, x'ħin ma narakx iżjed 
ħdena, anqas jiena stess ma naf x'inħoss ... lnti denem 
tħallini waħdi, anqas li ma kontx martek!... U mbagħad 
x'ħin ngħidlek tħobbnix, tibda tgħaddi ż-żmien u tidħak 
bija. Xi tridni nagħmel la jien magħmula hekk, la nħoss 
ħtieġa kbira, akbar minni nnifsi, li narani maħbuba? ... 

PAWLU - Iva tridni ngħidlek 6 nħobbok? Tajjeb, 
inħobbok! 

VIVI - (Taqbadlu idejh nelfa ta' mħabba kbira.) 
Tibqa' tħobbni, hux, Pawlu, għidli, tibqa' tħobbni? 

PAWLU - U mela lel Ara quddiem kulħadd ... Ej 
ħarsu ... (Kulħadd iħares ftit mistagħġeb.) Naħlef qud
diemkom (B'leħen ta' mogħdija t8Ż-żmien.) li nħobb lil 
marti u li nibqa' nħobbha sa ma mmut!... (Kulħadd 
jidħak barra minn Vivi li aħmar u titfantas; Marju jfittex 
jdħak bħalhom.) 

VIVI- MiI~ġdid! (Titlaq idejh bil-herra.) Hlaqni!... 
PAWLU - Xi ġralek? Mhux int saqsejtni nħobbokx? 
VIVI- Għalfejn għajjat quddiem kulħadd? Mur, mur, 

għadek qatt ma Ihimtnil 
PAWLU - X'fik tifhem? Mhux kulħadd xorta? Int 

saqsejtni u jien weġibtekl 
VIVI- Eh, iva? ... Għamilha ta' l-iblah, issa!. .. għaHejn 

tgħid quddiem kulħadd, qisna qegħdin fuq xi palk? Le, 
le, ma tafx tifhimni, ma tafx 6 ma' min hu marid, ma' min 
jixtieq ikun maħbub ħafna, m'għandekx iġġib ruħek 
hekk I X'konllnlef kieku għidlli minn taħt l-ilsien li tħobbni, 
kieku għidlli minn taht l-ilsien li tħobbni, kieku għidUi 
f'widnenadak li għidtli quddiem kulħadd biex twaqqagħni 
għaċ-ċajt? Xejn! Imma int ma tafx hekk, ma tafx 
tħobb! ... U issa biex tagħqad qed tagħmilha ma~ħbiab 
li qegħdin igħarrquk iżjed milli kont. .. 

CENSU - (Minn taħt l-ilsien,) Din għalija!... 
VIVI - ... u d-dar spiċċat għalik, aħjar ħbiebek minn 

martek ... Ti>żax, ma ddumx ma tibqa' magħhom biss, 
inħallik bi kwietek!... 

PAWLU - (Iqum bihom.) Ma kontx naħseb li għadek 
belha daqshekkl Ma toħlomx ħlief bil-ħmerijietl ... 

VIVI- Hemm int, x'imħabba! 
PAWLU - Min jaf, min jaf, Viv, x'nagħmel; jien biss 

naf xi nħoss ġo qalbi...Mexxi Cans ... jew int għandek 
x'tagħmel ħdejn Karmena? ... (iisħon bi ħ/ieqa.) Intom 
iż-żgħażagħ kollha mġenna biex tiżżewġu u ma tafux 
x'ifisser iż-żwieġ!... 

KARMENA -Iddenaqx qalbek, Sur Pawl I Jekk hawn 
xi ħadd bi ħsiebu jieħu lili nagħmillek tallab li għażab 
imut!... 

CENSU - (/ħares lejha b'ċanfira.) 
KARMENA - Ma rridx niżżewweġ jien ... I~kelb il

mismut... 

MARJU - Jaqaw? 
KARMENA - Xejn, xejnl ... Kif jien, qiegħda għal 

qalbi ħafna! 
MARJ U - Min iħobb, qatt ma jaghli li żżewweġ. Kieku 

jien insib waħda li tħobbni tassew, mill-għada stess 
neħodha! 
ĊENSU - Kemm tkun mgħaġġel, Mar! ... 
KULĦADD - (Jidħak u Jħares lejn Marju, barra Vivi.) 
VIVI- M'hemmx biex tidħku, sew qed igħidl 
MARJU- Dai-żmiensaret moda. Dawk l-irġielli jridu 

jagħmluha ta' xi ħaġa kbira -mhux qed ingħid għalik, taf, 
Pawl, għax naf li int għid! hekk biex tiċċajta -tarahom 
igħidulek kontra ż-żwieġ, kontra ~mara ... u kienu 
minflok waħda jistgħu jieħdu erbgħa f'daqqa ma jaqtgħux 
qalbhom. Jekk imbagħad jidhrilhom li qed jaraw lil 
marthom tħarsilhom lejn xi ħadd, addijo bruda, isiru 
agħar minn OIello! 

PAWLU - (Biċ-ċaj~ Ħa naraw naqbadhiex tħare lejn 
xi ħadd! Viv, xejn ma ngħidlek, ftakar li lenabiss għandek 
tħares!... 

KARMENA - Tista' tħalli f'idena, sur Pawl! 
PAWLU - Issa aħjar immur ghax sar il-ħin. Mela 

m'intomx sa tixegħlu? (Karmena tqum tixgħel) Għal xi 
l-għaxra niġi. 

VIVI - Sa ddum daqshekk? 
PAWLU -Il-lum il-Karnival. Imbagħad int għandek 

ma' min tgħaddi ż-żmien! (Pawsa żgħira - Karmena 
tixgħel.) 

VIVI - (B'nofs tbissima.) Isma', Pawl. (pwidintu.) 
Jekk kemm-il darba taqbadni nħares lejn xi ħadd, 
ngħidu aħna lejn Marju x'tagħmel? 

PAWLU - X'nagħmel? Ih, sabiħa din I Ara, nagħmlu 
hekk. Il-kliem fieragħ li jkollok tgħid lili, aħUhom koUha 
miegħl.o. Ma jkunx ħabib tiegħu għalxejn. 

VIVI-Iva? 
PAWLU-Iva. 
VIVI- Saħħa. 
PAWLU - Saħħa. FiI-għaxra jew fi~għaxra u nofs 

niġi. Marju, ara ma teħodhilix! 
VIVI- Mhux is-Sur Marju jeħodni lili, imma xi ħaġa 

oħra. 
PAWLU - Ej, Cans, m'għandekx għaġla int? 
CENSU - Mhux wisq, mhux wisq. Hawn is-sħana 

hawnhekk. (Iqum bil-qajla.) Saħħa, sinjorina. 
KARM ENA - Ejja ogħqod meta jkollok x'tagħmel! 
CENSU - Ħalli f'idejja ... Saħħa, sinjorina! 
VIVI- Saħħa Cens. Ħudli ħsiebu, tafx! 
CESNU - Iva, Iva (Jaqbdu minn idu.) Imxi ruħi, ara 

taqa'l (Censu u Pawlu joħorġu. - Pawsa.) 
VIVI- Ma tħobbx tiddeverti int, sur Mar? 

MARJU - Mhux ma nħobbx biss, l-anqas naf x'ħin 
nibda nitħielaq, nistħalielli kulħadd qiegħed iħares lelia 
u jgħaddi ż-żmien bija ... Eh, xi trid tagħmel, hekk jien 
magħmullll-bieraħ, jien, Pawlu u xi tnejn oħra, morna 
l-każin u kif konna qegħdin niċċajtaw bejnietna, ilmaħt 
tnejn qed iħarsu lejja u waqtiet jitbissmu. Issa ma 
naħsi>x li kienu qegħdin jiddieħku bija, imma dak i~ħin 
ħassejtni hekk mistħi u miksur li qbadt ~-kappell u tlaqt 
'il barra. 

KARMENA -Int taħseb hekk għax ma tfittix tirbaħ 
ruħek. 

MARJU -Jista' jkun ukoll. Imma dak il-ħin ma nkunx 
nista' naħseb xorta oħra. 

KARMENA - U iva, imissek Htajjardawn il-ħsebijiet. .. 
min irid kollox jista'!... 

VIVI-Mhuxgħalkemm igħidtirbaħ ruħek. Dan narah 
minni n-nifsi. Kemm-il darba ngħid nagħmilha ta' bierda 
ma' Pawlu tiegħi, ma nagħtix każ tiegħu u ma nsaqsih 
xejn iżjed, iħobbni jew ma jħobbnix, għax hu ma jafx 
jifhimni, ma jaqbilx miegħi. Imma x'ħin narah ħdejja, 
mingħajr ma rrid, ma nkunx niflaħ inrażżan ruħi... 

MARJU - Thobbu xejn lil Pawlu. (Jigdem xofftu bħal 
wieħed li ħarbitlu xi kelma bla ma ried igħidha.) Ma
dankollu mhix ħaġa li għandha x'taqsam miegħi... 

KARMENA (Titbissem u tħares lejhom minn taħt il-
għajn.) 

VIVI- Lanqas jien ma naf...imma, mini jidher, iva. 
MARJU - Aħjar hekk, aħjar! 
VIVI- X'inhu aħjar? 
MARJU - Ridt ingħidlek li tagħmlu sew tħobbu 'I 

xulxin. Imsejken Pawlu, min jaf kemm ħadem, kemm 
tħabat għalik, jeħtieġ li tħobbu ... 

VIVI-Imma hu ma jħobbnix wisq! 
MARJ U-Int taħseb hekk. Jien xejn ma ngħidlek ħlief 

ħobbu ħafna għax raġel mingħajr mara li tħobbu u 
tgħożżu ma jistax igħaddi! 

KAREMNA - Mela int għax ma tiżżewwiġx, sur Mar? 
VIVI- Karmena, dan x'ifisser? (B'ċanfira.) 
KARMENA - Din x'fih a billi saqsejtu jiżżewwiġx, 

mela mhux kulħadd jiżżewweġ!? 
MARJU - Jien ma niżżewwiġxl 
VIVI-Għaliex? ... Mhux għax irrid nindaħallek, imma 

taħseb li n-nisa huma hekk ħżiena li ma ħaqqhomx l
imħabba tiegħek? 

MARJU-(B'għajnejh weqfin fil-beraħ, donnu qiegħed 
jaraxiħolmaquddiemu.) Le,le, manaħsi:>x li niżżewweġ 
jien, ma jistax ikun!... 

VIVI - Ma kontx naf li inti tobgħod in-nisa! 
MARJU - Mhux għalhekk, mhux għalhekk ... Kif ir

ridha jien żgur ti ma nsi:> l-ebda mara ... 

KARM ENA -Iva, ma tistax tgħidilna ftH kiftridha ... (Bi 
tbissima.) biex jekk niHaqa' ma' xi waħdani>għathielek ... 

VIVI- T eħux għaliha, sur Mar. 
MARJU - (Jħares fil-ooraħ qisu qiegħed jitkellem 

waħdu.) Il-mara li rrid jien ma tinstabx fid-dinja kollha 
kemm hi kbira ħlief fil-ħolm. Irridha li tgħix għaliha biss, 
irridha li fid-dinja ma tħobbx 'il ħadd ieħor u 'I ħaġa oħra 
għajri, irridha li l-ħarsa f'għajnejha u l-Ieħen ta' fommha 
ma turihom u ma ssemmagħhomx ħlief lili...Ngħid is
sew: jien għajjur ħafna u l-anqas naf x'inħoss meta nara 
l-mara li nħobb ... 

KARMENA - Mela tħobb?!... 
VIVI- (Tidher tinħasad.) 
MARJ U - (lmħawwad.) Kieku nħobb!... meta naraha 

tkellem lil xi raġel ieħor li jista' jithenna biha kemm irid 
u jien anqas ma nista', anqas m'għandi, nħares lejha 
biss ... Le, le, in-nisa ma jgħoddux għalija! 

VIVI-M'għandekx għalfejn taqta' qalbekhekkmalajr. 
Xi mara ssib li tkun tħobbok kif tixtieq int. Jien ukoll kont 
naħseb bħalek, u aktarx għadni.. .Jien Karmena qatt 
ma qalet tajjeb xejn ... 

KARMENA - (Bi tbissima.) Niiżik ħajr wisq!... 
VIVI- ... darba qallli ħaġa tajba: li d-dinja trid teħodha 

kif inhi u mhux kif toħlomha!... Ara lm lili, kull meta ngħid 
lil Pawlu li nħobbu jew insaqsih iħobbnix jiddieħak bija, 
igħidli li aħna m'aħniex namrati...Bħallikieku n-rlamrati 
biss iħobbu 'I xulxin!...Kieku kien bħali, kieku konna 
naqblu fil-karattru tagħna (imqanqla) Konna ngħaddu 
ħajjitna ferħana noħolmu flimkien u deliem magħquda 
fi ħsiebna u f'qalbna ... Kieku jien ma mradtx hekk fqasir 
iI-għomor, kieku jien għadni fuq tiegħi u ħajja bħal meta 
kont għadni żagħżugħa nitħollom biss u nara f~imħabba 
tar-raġel li għad nieħu ~ġenna ta' l-art, iI-ġenna li Alla l
ħanin ħalaq għal dawk li jħobbu tassew, b'qalbhom u 
b'ruħhom kollha! 

KARMENA - Kemm int poetika, il-lum, Viv! 
VIVI- Ma nafx jekk din hix poeżija, naf biss li dan hi 

kull ma nħoss ġo qalbi u kull ma nixtieq!... Pawlu ma 
kienx jaf jifhimni, ma kienx jaf iħobbni bħal ma kont irrid 
jiena, bħal ma deliem xtaqt u ħsibt fżgħużUi li għandi 
nkun maħbuba minn żewġi... Hemm hu, ġie jarani għal 
żewġ minuti t-tabib qallu li miniex tajba ... 

KARMENA -Int ħsibt hekk! 
VIVI- ... n-tabib qallu li miniex tajba u hu ħareġ sal

għaxra ta' bi~lejl...qal ... irnma nagħmel tajeb li qabel 
nofs il-lejl ma jidhirx hawn ġew! 

MARJU -Ix-xorti kollox! 
VIVI - Kieku kont ngħaddi dawn l-aħħar jumejn li 

fadal6 ... 
VIVI- (Tħares lejh bħal mistagħġba u mbeġġgħa li 

l-ħolma li kienet bniet fmoħha sejra tiġġarraf għal 
għarrieda.) Int ukoll is-sejħilhom ħmerijiet!? 

MARJU - Jinħtieġ li nsejħilhom hekk! M'hemmx 
għalfejn wieħed ideliaq ruħu fuq il-mewt! La għandek 
min iħobbok ma jonqsok xejn ... Mhux bħali, la mmut jien 
ma nħalli 'I ħadd min jibkini!... 

KARMENA - (Bi tbissima.) L-aħjar tgħixu t-tnejn u 
ma jmut ħadd minnkom! 

VIVI- Kollox tieħu biċ-ċajt int!...aktarx li int l-aħjar 
fostna ... Bilħaqq, Karm mur ara ftit jekk it-tifel hux 
rieqed sew ... (Karmena toħroġ. Vivi taqbad it-tilartar
rakkmu u tibda taħdem. - Pawsa.) Sur Mar, għax ma 
tiżżewwiġx lil din li tħobb? Minn leħnek u minn wiċċek 
tidher li tħobb lil xi ħadd ħafna. Għaliex ma 
teħodhiex? ... liobbu 'I xulxin kif tistgħu, aħjar milli int 
żgur! 

PAWLU - (Ixengel rasu bi tbissima mqita. Vivi tħares 
lejh.) Ma nistax niżżewwiġha! 

VIVI - Kif ma tistax! Għidli x'jisimha, għidli min hi, 
biex tara kif fi żmien ġimgħa insewwilek kollox ... għidli 
mnejn hi. 

MARJU - (Bħal fuq.) Ma jistax ikun, ma jistax ikun! 
VIVI - Issa ma tarax li dawn huma kollha ksuħati? 

Għandi l-jedd kollu li nkun naf b'kollox. Jien ~-mara ta' 
l-akbar ħabib li għandek, jiena n-nifsi ħabiba 
tiegħek ... Għidli kollox u tara kif ma tagħlix! 

MARJ U - Ma' nista' ngħidlek xejn .. .lilek anqas minn 
ħaddieħor. 

VIVI-Anqas minn ħaddieħor!? (Tħares lejhb'ċanfira.) 
Mur obsor għalik x'fiduċja għandek fija! 

MARJU - Mhux m'għandikx fiduċja fik, imma għax 
ħabib ta' żewġek għax ... għax hekk. 

VIVI- (Tiħmar.) Miniex nifhmekl 
MARJU - Aħjar ma tifhimnix. 
VIVI- kont naħseb li l-karattri tagħna jaqblu biżżejed 

biex tkun tista' tafda ruħek miegħi. 
MARJU - Aħfirli, iżda ma nistax ngħidlek. Meta tkun 

taf għaliex, jien żgur li tagħdirni. 
VIVI-liaġa waħda naf, m'għandekx fiduċja fija ... 
MARJU - Aħjar ma għidtlek xejn mill-ewwel. Xortija 

minn deilem kienet ħażina ... Sa l-inqas kelma jifhmuni 
ħażin ... (Pawsa). 

VIVI - Int aktarx hsibt li jien ridt naf kollox b'kurżita 
għax intom l-irġiel dejem tgħidu li aħna n-nisa kurjużi, 
hux? .. .Immajien għal ħaġa oħra ridt naf, jien ... 

MARJU - (B'ħatfa.) Għaliex? (Iħares lejha qawwi.) 
VIVI- Għalxejn! 
MARJU - (Bħal fuq.) Għaliex? 
VIVI - (Tħares lejh: għajnejhom jiltaqgħu.) Għax 

inħoss li l-ħbiberija fi kelU lejk kibret. Taf għafiex issa? 

(Tniżżel għajnejha fuq ix-xogħol tar-rakkmu donnha 
mistħija minn k1iemha.) Taf li għax irridlek il-ġid, għax 
nixtieq li int issib xi mara fi barra l-ħbiberija tista' ttik 
imħabbitha wkoll?! 

MARJU - Niżżik ħajr, Viv! 
VIVI- (Tiħmar u titħawwad) Jekk jogħġbok għaliex 

tgħajjatli b'ismi? 
MARJU - Aħfirli, sinjura ... ma kontx naf, ma nafx kif 

niżżik ħajr għal kliem ħelu li għoġbok tgħidli! 
VIVI- Tista' tgħidli issa lil min tħobb? 
MARJU - Ma nistax, ma nistax, issa aktar minn 

qabel! ... 
VIVI- (Tħares lejh bħal mistagħġba.) Emminni li ma 

nistax nifhmek! 
MARJ U-Tibżax, għad jiġi żmien li tifhimni u mbagħad 

aktarx troddli ħajr talli mxejt miegħek hekk! 
VIVI- Għandhabiextifraħ din li hi, kemm taftostrilha 

isimha. 
MARJU - Tassew, għandha biex tifraħ! 
VIVI- Għall-inqas għidtilha li tħobbha jew ma tistax 

tgħidli? 
MARJU - Le, ma għidtilhiex, u aktarx immut u ma 

tkunx taf li ħabbejtha. Ma rridx ngħid ilha! 
VIVI- X'int tistenna? 
MARJU - Ma nistax ngħidilha! 
VIVI - U jien ma nistax nifhmek! 
MARJU - Aħjar hekk! (Tidħol Karmena.) 
KARMENA - It-tifel rieqed! (Tmur toqgħod bil-

qiegħda. - Pawsa.) 
VIVI- Karm, ixgħel il-lampa l-oħra daqs kemm hawn 

dlam. 
KARM ENA - Tassew, qisna f'qabar (Tqum tixgħel il

lampa u terġa' tmux toqgħod bil-qegħda.) 
VIVI- Ma ndumx ma nkun fwieħed jien! La żewġi u 

anqas ħbieb ma baqagħli...żewġi jaħrabni u ħbiebi 
jaħbuli kollox ... Sejra taileb hekk ... Ma tiġihomx ħniena 
minni ... 

MARJU - Għandhom mnejn ħbiebek ġiethom wisq 
ħniena minnek! 

KARMENA - U mhux ħniena biss! 
VIVI- Mur Aral Dak żewġi wkoll x'kelli nara minnu! 
MARJU - Żewġek iħobbok iżjed milli taħseb int! 
VIVI - Kien, iida m'għadux. Issa ħadd m'għandi 

minn iħobbni... Aħjar la mmut ħadd ma jsewwed qalbu 
għalija ... anqas ibni, għadu żgħir wisq biex jifhem ~
telfa t'ommu ... la jikber u jiftakar fija, imbagħad għandu 
mnejn jagħli... 

KARMENA - Tibżax, aħna n-nisa dejem ikollna 'I xi 
ħadd min iħobbna u jibkina. (Tidħak.) Jien għandi 'I 
Ġensu li għoddu deliaqni jdur madwari u int għandek 

lil ... xi ħadd ieħor li la tmut-xi ħamsin sena oħra -jiġi jnin 
fuq qabrek bħalma jagħmlu l-klieb fidili ... jekk ma jarġax 
jibdielul...L-irġiel malajr jibdielhom! ... 

MARJU - Min iħobb tassew qatt majibdielul 
VIVI - Mela żewġi qatt ma ħabbnil. .. (Jinstama' 

għaffat minn barra ta' nies fis-sakra. Jieqfu jisimgħu.) 
Isma' ftit dawk W qatt ma jaħsbu f'xejn, li moħħhom 
dellem fir-riħ u min jafid-dar x'ħallew urajhom ... Tgħid 
Pawlu qiegħed magħhom? 

KARMENA - Il-lum żmien i~Karnival. Kulħadd irid 
jistgħall il-ħalla mill-aħjar li jista'! 

VIVI- Ftakar x'qal il-professur lil żewġi. .. 
MARJU - Qallu li dal-waqt tfiq u tibda tiġġerra int 

wkoll .. ; 
VIVI - Qallu li dal-waqt nintemm ... immut bħal 

għasfur. .. 
KARM ENA - Kollu ħolm tiegħek! Nagħmillek talleb 

li jekk ma toqgħodx thabbel rasek, sa xahrejn oħra 
tfiq ... u mbagħad tara kif tqum fuq tiegħek!... 

VIVI- Min jaf, min jaf, x'nagħmel!...Xi darba nixtieq 
immut x'ħin ikun barra mid-dar ... b'hekk irrid nitħallas 
minnu ... (Pawsa) 

MARJU - (Iħares lejn ~arloġġ u jinħasad.) Isma'. jien 
sarli l-ħin ... Diġa saru l-għaxra nieqsa kwart ... Mhux 
sew li nibqa' iżjed hawn ... (Iqum.) Sinjura, sinjorina, sa 
jkolli nħallikom ... (Jieħu b'id Viv u jagħfashielha ftit 
aktar qawwi minn dari. Hi tiħmar daqsxejn.) taqtax 
qalbek nittama li ma ddumx ma tfiq ... Saħħa! 

KARMENA - Għada narawk? 
MARJU - Naħseb li iva! Saħħa! 
VIVI- Saħħa. 
KARMENA - Saħħa. 
MARJU - (Joħroġ.) 
KARMENA - Viv, nifraħlek! 
VIVI- ( Tidher mistagħġba.) T a'xhiex? 
KARMENA - (Bitbissima) Issa għandek m in iħotbok, 

ħej ... għandek għalfejn tgħix ... 

VIVI-Min? 
KARMENA -Għadu kemm ħareġ minn hawn! 
VIVI- (Tiħmar ħafna.) Min, is-sur Ma~u? (Tfaqqa' 

daħka.) Għadu kemm qalli W jħobb waħda ... anqas ried 
igħidli min hi!... 

KARMENA- Kif, ma ntbaħtx li din il-waħda hija int? 
VIVI- (Ftit ħosbiena.) Tassew!...Jista' jkun ... iżda 

manaħsibx! 
KARMENA - Aħseb li trid, Iżda ħadd ma jneħħili 

minn rasi li ma jħobbokx ... Għajnejh ma qalagħhomx 
minn fuqek! 

ĊIKKA - (Minn ġewwa) Sinjura! 
VIVI- Għaddi, għaddi .. .x' hemm mill-ġdid? 
ĊIKKA - (Tidħol imħawda.) Sinjura, bagħtuni 

ngħidlek ... ma nafx kif naqbad nibda, sinjura ... ls-sur 
Pawl, għajdu jkun xorob xi grokkżejjed u ħadu ... deherlu 
li l-lejla aħjar jorqod x'imkien ieħor ... 

VIVI- (Tisfar ħafna.) Kollox sew, niżżik ħajr ... (Ċikka 
toħroġ, - Vivi tintelaq tibki.) Rajtx kemm għandi min 
iħobbni.. .Jiena marida għall-mewt u żewġi anqas biss 
ma jorqod fdaru ... min jaf ma' min qiegħed bħal 
issa ... ( Tibki tolfoq.) 

KARMENA - (Sħuna.) Aktar int toqgħod tibki 
għalih ... Mur ara x'sa tieħu b'daqshekk!... 

VIVI - (Minn daqqiet to/foq jew tigdem il-maktur.) 
Jekk ma nibkix xi tridni nagħmel? .. Jien dellem ngħid li 
xortija ħaiina ... Alla jrid ikun għalija li ma noqtolx ruħi 
b'idella u neħles minn dawn id-dwellaq kollha ... Min jaf 
fejn qiegħed bħal issa ... u jien qiegħda hawn!... 

KARMENA - U ħallik minnu! Aktar ma jarak tinkedd 
għalih aktar jagħmillek ... Ma nafuhomx aħna l-irġiel, 
ħej ... Ħallih jagħmel li jrid u inti għameL.1i jogħġbok 
ukoll! Jekk tibda tinkih int, tara jibqax hekkllmissu jistħi, 
ma ħaqqux min iħobbu, jibża' li ma tesgħux daru! 

VIVI-(Imbikkija.) Tassew jibia' fi matesgħux darul. .. 

JINŻEL IS-SIPARJU 

IT-TIENI A TI 

R ġnien. Ftit imġennba hemm ħolqa qsari madwar 
palma żgħira f'qasrija ftit akbar mill-oħrjan. 'li ġewwa 
sarbut siġar imnażża' mill-weraq. In-naħa tax-xellug 
tidher biċċa vaska tal-ħut. In-naħa tla-Iemin mejda 
ċkejkna b'kikkri, zukkariera, eċċ, għal tlieta min-nies. 
Ma' dwarha pulturni tal-qasab. Ftit aktar 'iI ġewwa 
hemm bank b'kannestru fuqu bi ħwejjeġ għadhom 
mhumiex meħjuta. Hdejn il-vaska hemm mejda oħra 
b'xi siġgijiet tal-qasab ma' dwarha. Xi gazzetti, karti tal
logħob, u ntietef oħra fuqha. Fuq iż-żewġ imwejjed 
hemm imdendla żewġ bozoz elettriċi mitfija. 

It-tieni jum tal-karnival. L-erbgħa ta' wara nofs in
nhar. Ix-xemx għadha tidher ġmielha. Ftit tar-reżħa. 
Pawlu, Ċensu u Marju jkunu jieħdu t-te madwar il
mejda. 

PAWLU - (Iqiegħed il-kikkra fuq il-mejda.) Ma kontx 
naħseb li sa teħodha hekk bi kbira. Dal-għodu, x'ħin 
ġejt, bil-kemm riedettkellimni. Qaltli: kollox kont nis
tenna minnek barra dan li qed tagħmilli! 
ĊENSU - (B'ħalqu nofsu mimli.) T1bżax, naħseb li 

malajr igħaddilha. In-nisa kollha xorta: juruk li ma 
jħobbukx u jkunu mejta għalik. (Jixraq.) 

MARJU - Ara sa jaħraqlek ħalqek ~-te! 
PAWLU - (Bid-daħka.) Imma taħsibx li Karmena, 

x'ħin tkeċċik minn ħdejha, tkun qiegħda tmu1 għalik bl
imħabba ... Għax għalhekk qiegħed tgħid hekk int, biex 
issabbar ruħek! 
ĊENSU - 'li quddiem naraw ... ħa nsir tabi:> ~ewwel 

biex tara mbagħad kemm tiġi warajja ... ln-nisa kollha 
xorta! 

MARJU - Biex issib tabib ma tridx toqgħod 
titbellah!...lsma' minni. .. rabbi l-għaqal...għad 
jiswielek ... 
ĊENSU - Aħjar trabbih int il-għaqal ... teħtieġu 

ħafna ... 
PAWLU - Hallikom mill-ġlied. Il-bieraħ għaffiġnieha, 

Ċens. Darba oħra noqgħod b'seba' għajnejn. Ngħid is
sew ,l-ewwel xrobt żewġ grokkijiet biex ninsa, imbagħad 
ħaduni u nsejt iżżeiled ... (Jixrob belgħa te.) Illum Vivi 
tidher mhix ħażin u jekk noqgħod nagħmel hekk, 
ngħarraqha mill-ġdid ... Kemm sa ddum ma tiġi dik... Uha 
għaxar minuti...Mort xejn tajeb hawnhekk ilbieraħ, 
Mar? 

MARJ U - (Kemm kemm jinħasad.) Iva, mhux ħażin, 
aħjar milli kieku qgħadt niġġerra barra... għax kont 
niddeilaq jien u ndeilaq lilkom. 

PAWLU-(Juriruħumimliħerqa.) X'għaminu sabiħ? 
MARJU - Qgħadna nitkellmu fiL 

PAWLU -Iva? .. (lħares lejn il-lemin.) Hawn hi ġeila. 
Ha naraw x'qaHilha! 
ĊENSU -Jien naħseb li għaddielha. Hawn hi, waslet 

Karmena ... 
KARM ENA - (Wara li tidħol.) Qaltilkom morru si:>uha 

fejn ilbieraħ. Qiegħda tistenniekom. 
PAWLU - (Iqum.) Imxu. Allajibgħatha tajba! 
ĊENSU - (Bil-wieqfa Lil Karrnenci) Inti m'intix ġeila? 

(Pawlu u Karmenajoħorġu.) 
KARMENA - Le, għandi ħafna xi nM,la nispiċċa! 
ĊENSU - X'ħin tispiċċa? 
KARM ENA - (B'nofs tbissima) La titlaq int! (T oqgħod 

bi/-qiegħda fuq il-bank, taqbad i/-kannestru tal-ħwejjeġ, 
toħroġ biċċa ħarir u tibda xxellel) 
ĊENSU - (Jersaq wara l-bank. Jidher imqanqal 

ħafna) Mela ma tispiċċa qatt għax m'iniex bi ħsiebni 
nwarrab minn hawn! 

KARMENA - Agħmelli trid, iżda toqgħodx tkellimni, 
għax irrid inlesti din i~libsa! 
ĊENSU - Taileb noqogħod inħares lejk biss. (Jis

trieħ fuq minkbejh ma' dahar il-bank.) 
KARMENA - Ma'l-ewwel kelma li tgħid ... (Theddu 

b 'sugħajha u turih li jekk jitniffes tibagħtu 'I barra.) 
ĊENSU - Qalbek ħażina! (Karrnena ddur lejh u 

tarġa' theddu b'subgħajha. Ċensu jigdem xofftejh u 
jiskot: - taqa' ħemda kbira - Hi tissokta tħit bierda; hu 
ma jaqlax għajnejh minn fuqha u kull ftit waqtiet iċaqlaq 
xofftejh donnu jrid igħidi/ha xi ħaġa u jibża'.) 
ĊENSU - Karmena ... nixtieq ngħidlek ħaġa ... 
KARMENA - Għidtli tant ħweileġ! 
ĊENSU -Imma din bis-sod! 
KARMENA - (Ixxengel rasha 'I hawn u 'I hinn.) Iva? 

Għid. 
ĊENSU - (Idum jaħsibha ftit qabel ma jitkellem. FI

aħħar jagħleb lilu nnifsu u jirbaħ iI-biża' li għandu.) 
Karmena ... għandi ġibda kbira lejk. 

KARMENA - (Titlaq iI-ħjata u tħares lejh b'nofs 
tbissima.) Tassew? 
ĊENSU - Iva, inħobbok ... nixtieq immut għalik! 
KARMENA - Niżżik ħajr. (Tarġa' tibda tħit bierda.) 
ĊENSU - Karmena, inħobbok! 
KARMENA -lIek xejn? 
ĊENSU - Mindu rajtek l-ewwel darba. 
KARMENA - Mhux ħażin, ilek biċċa sew 

mela!... Tħobbni ħafna? 
ĊENSU - B'qalbi kollha! 
KARMENA - (TlSSokta tħit bħal qabel) Kbira xejn 

qalbek? 

ĊENSU - (Li għall-ewwel kien ħabat jittama mix
xeħta ta' kliemha issa jintebaħ li kienet qiegħda tgħaddi 
ż-żmien bih, iqarras wiċċu u jgħidilha b'saħna.) Intom 
in-nisa qalbkom ħażina! 

KARMENA - Mhux deliem!...Għax min ma 
nħobbux ... 
ĊENSU - Għal min iħobbkom! (Pawsa żgħira.) 
KARMENA - Ma nemmen fl-ebda raġel iżjed, jien. 

Lili darba biss jidħku bija! 
ĊENSU - Dak il-bniedem kien xortih tajba! 
~ARMENA - Aktar minn tiegħek! (Pawsa oħra.) 
CENSU - M'hemm l-ebda tama li ssir tħobbni? 
KARMENA -Iva, waħda biss. 
ĊENSU - (Bi ħrara.) Għidli malajr x'inhi. Lanqas 

tilħaq ittemm kliemek li ma nagħmilx kull ma tkun lIabtni. 
Għidli, x'inhu? 

KARMENA - (Bierda.) Wegħidni li taghmilha u 
mbagħad jien ... 
ĊENSU - (Bħal fuq,) Għidli. Għalik nagħmel kollox! 
KARMENA - Sewwa ... ħaġa żgħira rrid minn 

għandek. T arġax tgħid li li tħobbni (Ċensu jidher 
jinħasad.) Ma rridx nisma' min jigdeb. L-irġiel sirt naf
hom tajjeb jien! 
ĊENSU -Immajien, jien taħseb li nidħak bik? 
KARMENA - Ajma qabi, għax int xi ħaġa aħjar minn 

ħaddieħor. 
ĊENSU - (Qalbu sewda.) Mela nista' mmur? 
KARMENA - Kif jogħġbok! 
ĊENSU - Saħħa!... (Toħroġ bil-qajla.) 
KARMENA - Saħħa! (Tħares lejh, ixxengel rasha 

ħosbiena u tieħu nifs qawwi.) (Pawsa żgħira.) 
MARJU - (Jidħol.) Sinjorina hemm x'għamittlu lil 

Ċensu? Kont ġej ngħidlu li s-sinjura Vivi tridu u ttqajt 
miegħu kollu mħawwad ... Mhux għax irrid nindaħallek, 
imma tagħmillux hekk wisq għax għalkemm jidher jieħu 
kollox biċ-ċa~, naħseb li jħoss ħafna! 

KARM ENA - (Tissokta tħit.) Jiena biċ-ċajt li ngħidlu. 
Imbagħad jekk jiġi jgħidli li jħobbni bis-sod, ikun l-aktar 
bniedem iblah fid-dinja ... lmissu jintebaħ jekk mara 
jkollhiex ħsiebu jew le ... U fuq kollox, meta setgħu, ħadd 
ma beża' jidħak bija .. . 

MARJU - Kn. int ħabbejt xi darba? 
KARMENA - Tistagħġeb, hux? .. .ld-daħk li nuri llum 

huwa kollu d-dweliaq ta' l-imgħoddi...Kont ħabbe~ 
wieħed li ma felaħx igħaddi ż-żmien aktar bija ... Imma 
llum, illum tgħallimt biżżelied, issa ma jgħaddux iż
żmien bija malajr ... Ma' dan kollu, aħjar inħallu dawn il
ħmerijietl 

MARJU - Qatt ma bsart li int...kif igħidu? .. .li int xi 
darba stajt tħoss xi għali għal xi ħadd ... 

KARMENA - (B'wiċċ imqarras.) Tassew, hux, ma 
nidhirx? (Pawsa żgħira.) 

PAWLU - Tridx immorru ħdejn Vivi? 
KARMENA - Qabel xejn ridt ingħidlek kelma. IIbi

eraħ Vivi qallli kollox, (Marju jinħasad.) qaltli li int tħobb 
waħda. Jiena naf min hi di~waħda! 

MARJU -Inti għalfejn trid taf? 
KARM ENA - Jien ma rridx naf, naf diġa. Oil-waħda 

hiVivi! 
MARJU - (Jinħasad u jinbidel.) Tgħajjatx, għax 

tisimgħek. 
KARMENA - (Tħares fgħajnejh.) Tafx int li hi 

għandha mnejn tmut minn waqt għal ieħor? Taf li hi 
miżżewġa u li int ħabib ir-raġel tagħha? Taf li int 
m'għandekxtħobbha? 

MARJU - Naf li m'għandix, iżda nħobbha! 
KARMENA -Ftakar li hi miżżewġa! 
MARJU - Għalhekk qatt m'għidtilha xejn, għalhekk 

irrid naħbilha mħabbti. 
KARMENA - Ma tistax ... ma tiġix iżjed? 
MARJU - Le, ma nistax! 
KARM ENA - T alieb mela ... Jien saqsejtek hekk biex 

nara tħobbhiex tassew... Hi teħtieġ l-imħabba biex 
tfiq ... Żewġha ma jridx iħobbha ... 

MARJU - Jien naħseb li jħobbha!... 
KARMENA - Mela int? 
MARJU -Inħobbha wkoll! 
KARMENA - (Tkemmex xofhejha u tgħolli kitfejha 

bħal waħda li ma tistax tifhem.) (Pawsa żgħira.) 
MARJU -Int la tgħid lil ħaddl 
KARMENA - Le, ma ngħid lil ħadd ... Ma nafx iniex 

nagħmel sewwa, imma ma ngħid lil ħadd ... Alla jaf li kull 
ma qiegħda nagħmel qiegħda nagħmlu għall
ġid ... lmħabba Pawlu da~lejl bil-kemm raqdet...Htija 
tiegħu ... Anzi dal-għodu qamet mhux ħażin ... (Pawsa.) 
Issa sa toqgħod hawn? Mhux aħjar tmur ma' Pawlu u 
Ġensu? 

MARJU - M'għidllekx li nħossni qisni ħuta barra 
mill-ilma? 

KARMENA - Ara kif tagħmel! 
MARJU -(Biswiedta' qalb kbir.) Maniflaħx nagħmel 

dan ... Inħoss ... hekk ... telqa fuqi...donni għandi xewqa 
kbira li norqod raqda twila li ma nqum qatt ... noqgħod 
noħlom ftit u noqgħod nnferraħ b'dak li ma jistax iferraħni 
f'dil-ħalia ... Naħseb li l-ħolm ma jagħmel deni lil ħadd!... 

KARMENA - Meta ma jsirx minnu! 
MARJU - Min jati ... 
KARMENA - Aħjar ma jsir qatt!... (Jinstama' minn 

barra agħjat ta' ferħ, tisfir, eċċ.) 
MARJU - (Jinħasad.) Dan x'inhu? 

KARMENA - Għaddellin il-kumpanija ... Mela nsejlli 
llum tt-tieni lejla tal-Karnival? 

MARJU - GħamiH sewwa mela ma mortx 'iI barra. 
Qiegħed idejjaqni hawn. aħseb u ara barra! (Pawsa 
żgħira.) 

KARMENA - (Iddur fuqu.) Issa x~agħmel jekk Vivi 
tintebaħ? 

MARJU - Ma tintebaħx! 
KARMENA - Nagħtu każ li tintebaħ. x'tagħmel? 
MARJU - Nagħmillek talleb li ma tintebaħx! 
KARMENA - Mela tibża'taħseb x'jistajiġri? 
MARJU-(lmħawwad.) Iva. nibża· ... lmmajienażgur 

li ma tintebaħx! 
KARMENA - Rd-dinja kulħadd jaħseb kil jaq

billul (Pawsa.) Vivi - (Tidħolliebsa kowt ewdieni u 
żżomm id it-tifel) Jaqaw qiegħda tgħaddik biż-żmien. 
sur Mar? Teħux għaliha. dik hekk taf tagħmel ... lssa 
għadni kif rajt lil Censu. ġiebli ħniena. Fittex jitħielaq. 
iżda masetax. kien jidher li aktar kellu qalb jibki. .. (Tmur 
toqgħod bil-qiegħda fuq puĦruna.) Ella. Rene • ħalli 
tħobbok iI-mamma. (Terfgħu fuq ħoġorha. tgħannqu u 
tbusu.) 

KARMENA - Ġorġa fejnha? 
VIVI - Talbitni nibgħatha ddur ftLMa jaqbilx li 

mħabba fija j:>ali kulħadd ... lllum il-karnival ... 
KARMENA - Tridx nnilgħu fil-gallarija naraw il

maskarati għaddellin? Int xi tgħid. sur Mar? 
MARJU - Jekk jogħġob lilkom għalija xorta. 

KARMENA - (Jerġa·jibdielha.) Ma' dan kollu aħjar le 
għax jibdew jissullaw. L-ewwl ittawwal! fttt mn-tieqa u 
bdew ġellin kosbar u perlini daqs il-trab ... Dawn l-irġiel 
ma jistgħux jaraw mara! (Tidħak.) ... kellu nidħol malajr. 
bżajlli jolqtu lit-tifel jew ikissru xi ħġieġa ... Hawnhekk 
qegħdin taDeb ... 

RENt - Ma'. ara ħuta... (Juri l-vaska.) 
Niżzel. .. (Jiżżerżaq 'I isfel minn ħoġorommu.) Tini pappa 
Ma ... ħa nagħti pappa 'l-ħuta... (Vivi ttih biċċa ħobż 
minn fuq il-mejda u Rene jmur ħdejn il-vaska u jibda 
jwaddab ġo fiha biċċa biċċa.) Ha. ħuta. kul... 

VIVI- Ufll xi sħana!...Sa ninża' dal-kowt minn fuqi. 
qed isaħhanni żżelled. (Tqum biex tinżgħu.) 

MARJU - Naħseb li hawn kesħa wisq hawnhekk. 
Aħjartiddejjaq ftit u tibqa' bih milli tieħu xi riħ u tgħarraq 
ruħek aktar! 

KARMENA - Għandna tabib ġdid. ħej!... La jilħaq 
Ġensu wkoll ħadd ma jmut iżjed! 

MARJU - N~olbok tagħdirni imma dan ~ għid! jien. 
kulħadd jafu! 

RENt - (/ħabbat idejh u jidħak.) Ma. ara dik il-ħuta 
x1iekol! 

VIVI- (Tħalli l-kowt fuqha utarġa'toqgħodbi/qiegħda 
LilMarju.) Hallina miċ-ċajt. issa ma jmissekx qed tiġġerra 
barra? Taħsibx li billi qed ingħidlek hekk. ifisser fi 
qiegħed iddeliaqni! 

MARJU - (Biċ-ċaqliq ta' idejh u ta' wiċċu juriha li jaf.) 
(Pawsa żgħira.) 

VIVI- (Tidher li trid tgħid xi ħaġa u ma tafx kif tibda. 
Lil Marju bi tbissima.) Sa ngħidlek ħaġa li ħsibtl-ewwel 
fuq dik il-waħda (Tagħmeż lil Karmena.) li inti għid! 
ilbieraħ li tħobb ħafna. Sewwa sew illum il-Karnival. 
imissek tilbes ta' maskarat. taħbi wiċċek taħt xi maskra 
u tmur issibha u tgħidilha li tħobbha. Hekk. xejn xejn.tkun 
għall-anqas urejtha li għandha 'I xi ħadd iħobbha, bla 
ma ġġib fiI-għali lilek jew lilha, u aktar iġġegħelha 
taħseb fuqek għax ma tkunx taf min int, għalkemm tkun 
tista' tobsor ... 

RENt (Imur jiġri ħdejn Vivi, iċċapċap u jidħak, u 
juri ha l-vaska.) Ma, il-ħuta s-safra gidmet il-ħuta l
ħamra. imbagħad ... 

KARMENA -Isa. mur ġib malajr il-pulizija! 
RENt (Jissokta jidħak. Imbagħad jindieħes 

m'ommu.) Ma. erfagħni. għallejt. 
VIVI-( Terfa' t-tife!.) Meta kont xebba kemm-i! wieħed 

ġie jwaqqafni hekk u sentejn ilu ġie wieħed ukoll. Dak in
nhar ħad! qatgħa. għal daqsxejn ma qabdux Pawlu. u 
mur ara kieku x'kien isir ... Lanqas biss irrid naħseb ... (Bi 
tbissima.) Imissek tmur tara kif tagħmel int ukoll. sur 
Mari 

PAWLU - Kieku rrid anqas nista'! 
KARMENA - Għaliex? 
MARJU - Għax hi. fil-Karnival. ma 

toħroġx ... bħali...Għal daqshekk naqblu ħafna ... 
KARMENA - Mhux aħjar? Hekk tiftiehmu aktar 

malajr? 
MARJU - Ma nkunu nistgħu qali niftiehmu. 
VIVI - Għaliex? 
MARJU - Għax qatt ma jien bi ħsiebni ngħidilha li 

nħobbha. 
VIVI- Mela aħjartinsieha u tflllex lil ħaddieħor.lil min 

tkun tista'tħobbu bla biża' ta' xejn. 
MARJU - Ma nistax ninsiehal 
VIVI- Int fntex li tinsiehal 
MARJU - Naf li ma nistax I 
VIVI- Tħobbha daqshekk? 
MARJU -Iva. aktarx iżjed milli taħseb ... hil 
VIVI- Imqar li żewġi jħobbni daq hekk ... Kieku jien 

infiq jew immut bis-sabar kollu. 
KARMENA - (B'daħka.) Il-biċċa sa ssir se~a Aħjar 

naqilbu l-Iolja ... Min jilgħab wisq man-nar (Vivi u Ma~u 
jagħtuha daqqa ta' għajn donnhom iridu jitolbuha biex 

ma tikxifhomx ma' xulxin.) jinħaraq ... Hemm it-tifel sa 
jorqodlok ... 

VIVI- Ha, żommhuli ftit, għax għaliieni. 
KARMENA -Elia għandi, Rene ... (Tieħu t-tifel u 

tbusu.) (Pawsa - Jinstama' agħjat minn barra.) 
VIVI- Kif jinlilfu n-nies, hux, wara x-xejn! 
MARJU - Mhux kulħadd xorta waħda ... Min iħobb 

ħaġa u min oħra ... Għal xi wħud, Allaħares ma kienx il
karnival. biex jaqilgħu xi ħaġa x'jieklu ... 

KARMENA - .. . (Bi tbissima.) jew biex ma joħorġux 
barra. 

VIVI- X'int toħlom, Karm? 
KARMENA - Għadni ma rqadtx biex noħlom ... (lit-

tife~ Rene, ruħi għidli kemm tħobbni! 
RENE - Daqshekk! ljuri b'subgħajh.) 
KARMENA - Daqshekk biss? U mur, ikrah, ikrah! 
RENE - Le ikrah, sabiħ! 
KARMENA - Le, ikrah! 
RENE - (Jagħmel ix-xoffa u jlella' idu fuq għajnejh 

biex jibki.) 
VIVI- Karm, tibdiex tbikkih! 
KARMENA - (Tgħannqu u tbusu.) Le,le ruħi, int is

sabiħ tal-mama ... Tridx immorru npappu? 
RENE - (Jagħmel iva b 'rasu.) 
KARMENA - Ha mmur intih pekol u nraqqdu għax 

ġmielu sar il-ħin. 
VIVI - Iva, imma ddumx wisq ma tiġi. Illum Pawlu 

għandu jigi ftit kmieni. .. 
KARMENA -Imxi, ruħil (Toħroġ bit-tife!.) 
MARJU - Għadek miġġielda miegħu? 
VIVI- Ma' min? 
MARJU - Ma' Pawlu. 
VIVI- (Donnha taħsibha ftit.) Le, m'għadnix, imma 

issa xebbagħni. BI-inkwiet tiegħu ġejt Ili ġejt. Kemm 
iddum taqla' fuq wiċċek, sa Il-aħħar kulħadd jixba' ... Kien 
imissu jarah qabel dan !... Għall-ewwel li żżewwiġna 
kien iħobbni ħafna, ingħid is-sew, iżda mbagħad meta 
mradt ftit u ġie t-tabib jarani, ħabta u sabta, ma nafx il
għaliex, l-imħabba tiegħu ntemmetfix-xejn ... Mhux hekk 
biss, imma metaxi darba, nsaqsih - taf int, m inn daqqiet 
aħna n-nisal- iva, insaqsih iħobbnix, jidħak bija u jgħidli 
vava! U biex tagħqad, issa, sab ħafna ħbieb li biddluh 
bħal-lejl min-nhar. 

MARJU - (B'leħen ta' wieħed li jrid igħid ħaġa kontra 
qalbu imma jħoss li għandu jgħidha.) Imma żewġek 
għadu jħobbok, tal! Nagħmillek tajjeb li bil-biża'li jitillek 
sar hekk. 

VIVI - Min jaf biex!... Biża' u mhux biża'. kollu 
wieħed, dak li jgħodd hu li m'għadux iħobbni. U jien, 
jaħasra, ma nistax ngħix bla mħabba! ... Għalhekk sirt 

hekk jiena. Ġie li għami~ iljieli sħaħ ma nagħlaqx għajn 
waħda mħabba fih ... u iżjed ma kien jarani miġbuda 
lejh, iżjed kien donnu jaħrabni. 

MARJU -Jaħarbek? .. Kemm qed tgħaġġibha! 
VIVI-Iva, iva, jaħrabni. .. m'iniex inkabbarha! Issa 

għandu għallejn imur hemm, issa hemm, u jien deliem 
waħdi ... lżda llum jista' jagħmel li jrid, nibqa'friska bħal 
ħassa. 

MARJU - Mhux sew, lil żewġek għandek tħobbu 
deliem!... 

VIVI-Iżda mhux metajagħmilli hekk ... U ma' dan 
kollu issa ftit igħodd. Erbat ijiem oħra jeħles minni. .. 

MARJU-Ftakar li jeħtieġ litgħix ... għal żewġek ... għal 
ħbiebek ... 

VIVI- (B'dehra ta' tetqa u għali kbir.) Aktar ma mmut 
malajr, aktar aħjar għal żewġi. X'jambini marida? .. Min 
jaf kemm jixtieq jeħles minni biex jieħu lil 
ħaddieħor! ... Jien għal ibni biss nagħLTibżax, qabel 
ma mmut naħsiblu jien ... 

MARJU - Hallik mill-mewt!... Dak li qed taħseb fuq 
żewġek mhux minnu ... lmma wkoll li ma tridx tgħix 
imħabba fih, m'għandekx lil ħbiebek? 

VIVI- Mur ara xi ħbieb għandi! 
MARJU - M'għandekx lil Karmena?.. Dik titħielaq 

hekk mhux għax qalbha ħażina, imma ... 
VIVI-Naf, naf biżżelied, għalhekk ma niħux għaliha. 
MARJU -Imbagħad ... m'għandekx lili? 
VIVI- (Iħarsu f'għajnejn xulxin.) Int ma tħobbx lil dik 

il-waħda? 
MARJU - Ma tridnix b'ħabib tiegħek? 
VIVI-La inti mitluf wara dik, ma jistax ikollox ħbieb ... 

Dan narah minni. .. Meta kont inħoss li Pawlu jħobbni u 
jien kont inħobbu ħafna ma kontx infittex ħbieb. Hdejn 
l-imħabba l-ħbiberija tispiċċa. 

MARJU - Inħobb lil dik il-waħda u ħabib tiegħek 
ukoll; ma tridx hekk? 

VIVI-Ikolli nitqanna b'kollox. 
MARJU - (Wara li joqgħod ftit ħosbien.) Allaħares taf 

min hi dik il-waħda! 
VIVI - Għandi mnejn naf, kollox jista' jkun fid-dinja. 
MARJU - Aħjar ma talx. Aħjar għalik u għalija. 
VIVI - Għaliex? 
MARJU - Għax ... aktarx tiġġieled magħha. 
VIVI- Mela nafha? 
MARJU - (Jibda jitħawwad għax jaħseb li ntebħet 

b'kollox.) Ma tistax tkun tafha. Tfittixha kemm tfittixha 
ma ssibha mkien. 

VIVI- (Bi tbissima ta' ħażen.) X'imkien - jekk li qaluli 
hu minnu - nista' nsibha. 

MARJU - (Jieħu nifs ta' mistrieħ.) Rajtx kif ma talx! 

VIVI - Naf, naf ... u issa aktar qabel, nista' ngħid 
żgura! 

MARJU - (Bi tbissima ta' wieħed li jaf li mhux sa 
jinkixef.) Nagħmillek tajjeb li ma ssi>ha mkien. 

VIVI- Xi mkien nista' nsi>ha! 
MARJU - (Li issa, quddiem il-fehma sħiħa tagħha, 

reġa'bedajitħawwad.) Fejn? (lsaqsiha kollu mqanqal.) 
VIVI - (B'leħen miksur minn taqtigħ il-qalb.) Qud

diem i~mera! (Vivi tħares fwiċċ Ma~u u tfittex titbissem 
biex turi ruħha bierda; imma tidher li ħajjitha tinsab 
imdendla fuq xofftejh. Hu jinħasad; jisfar u jiħmar; irid 
imieri bla ma toħroġlu kelma minn fommu u jiċħad biċ
Ċ8qliq ta' idejh, imma mill-fix/a li qabditu jidher liVivi 
laqtet fis-sewwa.) 

MARJU - (Itemtem.) Mhux tassew ... Qiegħda 
tiċċajta ... Ma nħobb lil ħadd jien!... 

VIVI- (Bi ħrara kbira.) Le? 
MARJU - (Bħal miblugħ.) Le!...le!... 
VIVI- (B'qalbha sewda u miksura.) Aħfirli...ħsi>t li 

għandi xi ħadd min iħobbni. .. tqarraqt...ma kontx naf li 
jien belha daqshekk ... II-ħtija kollha ta' Karmena, dik 
webblitni, ibieraħ, li jiena hi dik U-waħda li inti 
tħobb ... Tassew, kemm kont belha ... aħfirli... 

MARJU - (Imqanqal.) X'tambiha l-imħabba tiegħi 
meta għandek dik ta' żewġek? 

VIVI- (Bħalfuq.) T assew ... m'għandix x'nambiha!... 
MARJ U - Kif nistgħu nħobbu 'I xulxin jekk jien inkun 

qed nidħak bi-aqwa ħabi> li għandi u int b'żewġek? 
VIVI- Tassew ... ma nistgħux!... 
MARJU - Aħjar ninsew kull ma sar iIIejla ... (Pawsa 

żgħira.) 
VIVI- (Tqum fuq tagħha u tidher li trid tagħmel ħililha 

kollha biex tirbaħ lilha nifisha. Bi tbissima mdarrsa.) 
Agħdimi...immajien kull m'għidtlek biċ-ċajt għidtulek! 

MARJU - (Mistagħġeb u mgħolli.) X'inhu? 
VIVI - L-imħabba li semmejtlek l-ewwel, biċ-ċajt 

semmejtha! 
MARJU - (Bħal fuq.) Mela għaHejn ġegħeħni nurik ti 

nħobbok? 
VIVI- (Bi tbissima mqanżħa u tgħolli kitfejha.) Hekk! 
MARJU - (B'leħen ta' Ċ8nfira.) Kont naħsbek aħjar 

milli inti 
VIVI- U jien kont naħseb li int ma tħobbx in-nisa ta' 

ħbiebek! 
MARJU - Niżżik ħajr!...Ma ni>qax inħobbhom!... 
VIVI- (Biex tweġġagħlu qalbu.) Tagħmel sew ... Ma 

tafx fiex tista' ssib ruħek ... Aħjar tinsa ... 
MARJU - Iva ... Arani se~er ... (lqum.) 
VIVI- Saħħa! 
(M~u jitlaq bil-qBjla, kollu mitluq. Vivi, x'hin tarah 

sejjer hekk, tħoss bħal għafsa ta' qalb kbira u tiġiha 
ħniena minnu u turi li qiegħed jisgħob biha minn 
għamilha. Intebħet li hu ma kienx qalilha mill-ewwlli 
jħobbha mhux għax ma kienx miġbud lejha tassew 
imma għax beża' għaliha. X'ħin jasal ħdejn il-vaska u 
jkun sa jgħib, hi ssejjaħlu b'leħen miksur u bid-dmugħ 
f'għajnejha.) 

VIVI- Ma~u!...Marju!... (Marju jieqaf u jdur iħares 
lejha.) Mela tassew sejjer? 

MARJU - Mhux int bgħattni? 
VIVI- Għandek raġun!...Ejja bil-qiegħda ħdejja! 
MARJU - (Ma jafx xJaqbad jagħmel.) Ftakar li int 

miżżewġa! 
VIVI- (Bħal mitlufa.) Ti>żax, ejja! 
MARJU - Ftakar li jien ħabib ta' żewġek! 
VIVI - Tibżax, ejja! 
MARJU - Ftakar x'jista' jiġri! 
VIVI- Jiġri li jrid, ella! 
MARJU - (Imur jiġri biI-qiegħda fuq il-bank ħdejha. 

Jaħtfilha idejha u jbushom b'qalbu kollha. Hi tixħet 
rasha lura u tħal/ih busha: wiċċhajidher li hu hieni.) Viv, 
nibqgħu nħobbu 'I xulxin b'qalbna kollha! (Iniżżel rasu u 
jżomm idejha ma' moħħu.) (Pawsa żgħira.) 

VIVI- (Wara ftit, bi ħlewwa kbira.) Mar, ħfirtli hux ta' 
l-ewwel? 

MARJU - (Jerfa' rasu u jħares lejha.) AħfirW int, talli 
ma kontx naf naħbi biżżejjed! 

VIVI - (Tħares lejh qawwi, ftelfa ta' mħabba bla 
qies.) Tħobbni xejn? 

MARJU - (B'ħeġġa.) Iva, ħafna! 
VIVI-Żgur? 
MARJU - Hafna!...Hafna!... (Jerġa'jbusilha idha.) 

(Pawsa żgħira.) 
VIVI-(Donnhadiġa bdiet tindem.) Mar ... mhux aħjar 

nirbħu lilna nfusna u ma nħobbux WI xulxin? 
MARJU - (Wiċċujiddallam.) Iva ... jekk nistgħu!... 
VIVI-Int tista'? 
MARJU - Le ... ma naħsibx ... lnt? 
VIVI- Ma nafx ... (Taħseb ftit.) Mar, jekk inħobbu 'I 

xulxin b'ruħna biss ... mhux dnub. Imbagħad jien dal-
waqt immut ... (Taħseb ftit ieħor.) X'tagħmella mmut? 

MARJU - Niġi nnlob fuq qabrek, n~1ob 'I Alla jħenn 
għalina u jlaqqagħna mil~ġdid. Trid? 

VIVI- Ma ssirx tħobb m ħaddieħor? 
MARJU - Le, jekk tmut int ħaġa biss inkun inħobb! 
VIVI- X'inhi, Mar? 
MARJU - Il-mewt!...biex inkun nista' niħaqa' 

miegħek ... nerġgħu nsiru nħobbu 'I xulxin ... 
VIVI - Inti għix tajjeb, Mar, biex immoru l-ġenna 

flimkien ... 

MARJU - (Bħal fħolma.) Iva ... Imbagħad ngħid kol
lox lil Pawlu, ngħidlu kif ħabbejna 'I xulxin, li l-imħabba 
tagħna kienet saija, ninobu maħfra u flimkien niġu fuq 
qabrek nholbu ... 

VIVI- (B'għajnejhajħarsu fil-beraħ.) Iva ... hekk ... L
ewwel kont nibża' mmut, issa nixtieqha tasal 
malajr ... biex nibdew ninħabbu ... għax nibża' nħobbok 
għal issa, aktarx Alla ma jridx li ninħabbu hekk ... 

ĊIKKA - (Mtnn ġewwa.) Sinjura! (Vivi u Marju 
jinħasdu. Jitilqu idejn xulxin u jitbiegħdu wieħed mil/
oħra.) 

VIVI- (B'leħen maħnuq.) X'hemm? 
ĊIKKA - (Tidħo~ Hawn din l-htra! 
VIVI- (Tieħu l-ittra, tiftaħha u taqraha. Lil Ċikka.) 

Tista' tmur ... 
ĊIKKA (lssellem u toħroġ.) 
VIVI - (Lil Marju.) Illum il-professur mhux ġej, 

għandu x'jagħmel ħafna u qal li issa jien għaddelia 
għall-aħjar ... (Pawsa żgħira. F'daqqa Vivi tidher 
tinħasad, tinbidel u star ta' swied il-qalb u ta' dwejjaq 
jiksilha wiċċha.) Ih! bilħaqq!... 

MARJU - (/mqalleb.) Xi ġralek? 
VIVI- Jekk infiq x'nagħmlu? 
MARJU -(Jibqa' mistagħġeb.) Tassew ... x'nagħmlu? 
VIVI- (Imħawda.) Taf int...issa għandna l-iskuża tal-

mard ... jekk immut tista' tħobbni kemm Irid, għax b'hekk 
ma Ikun qed tonqos lil ħadd ... Imma jekk infiq u nibqgħu 
ninħabbu ... jien nidħak b'żewġi u int b'ħabibek ... min 
jagħdirna? ... liadd ... Kulħadd idur għalina ... X'waħda 
din, fiex kelli nsib ruħi!... 

MARJU - Ma tridnix inħobbok? 
VIVI - Ma nafx x'irrid ... Kieku aħjar ma tħobbnix ... 

(Tibqa' ftit ħosbiena.) U le, agħmelli Irid, hu hekk sabiħ 
li tkun maħbuba! Pawlu ma jridx iħobbni!... 

MARJU - (Joqgħod għal ftit b 'rasu mniżżla jaħseb. 
Imbagħad jerfagħhabħalwieħed lijrid jaqta' fil-laħam i/
ħaj.) Viv, jien ma rridx nidħak bik ... Jekk iħobbok Pawlu 
ma Iridx l-imħabba tiegħi? Mela jien nista' nillaq minn 
issa!... Fejn naf jien jekk hu jħobbokx jew le! Aktarx iva 
nkella le!... Għid int!... 

VIVI- (Imdejqa). Ma nafx ... ma nafx!... 
MARJU - Mhux ma lafx ... mela int ma tħobbnix? 
VIVI-Iva ... lmma ... 
MARJU - X'inhu "imma"? 
VIVI - Nistgħu nħobbu 'I xulxin aħna t-tnejn? Ma 

nagħmlux dnub? 
MARJU - Fejn nail ... 
VIVI- (Imqanqla u bħal imbeżżgħt.lj U jekk immut

jien marida b'qalbi - X'isir minni? Mar, aħjar ninsew lil 
xulxin, Tibżax ... għas-sagrifiċċju li tagħmel Alla żgur 

ilaqqgħek ma' waħda li tkun taf tifhmek bħal ma fhimtek 
jien u li ssir tħobbok elf darba aktar minni...(B1alba.) 
Mar, isma' minni, stabar ... Taħsibx li jien qatt ma 
ħabbejtek ... Mar, aħjar tmur għal-lejla, ejja 
għada ... naqtgħuha għada ... 

MARJU - (Iqum qalbu sewda. Joħdilha b'idha u 
jaħbat sejjer iressaqha lejn fommu. Hi tiġbidha.) Iva 
imma ftakar kemm inħobbok!... 

VIVI- (Tħares lejh.) Niftakar f'kollox ... ukoll jekk ma 
rridx ... saħħa!... 

MARJU - Saħħa!... (Joħroġ imbikkq. 
VIVI - (Tintelaq lura. Timsaħ żewġ demgħat.) Ma 

kontx naf li sirt inħobbu daqhekk!... Kieku ma kontx 
nibża' li nitlef ruħi. .. (Pawsa żgħira.) 

PAWLU - (Minn ġewwa.) Karm, fejnha Vivi? 
KARMENA - (Minn ġewwa.) FU-ġnien. Jien ħdejha 

kont sejra. Mort inraqqad il-tifel. (Jidħlu Karmena, Pawlu 
uĊensu.) 

PAWLU - (Jersaq fuq Vivi.) Viv, kif int iIIejla? 
VIVI - (Qalbha sewda.) Mhux ħażin, mhux 

ħaiin ... bħas-soHu ... 
PAWLU - Ma nafx kif qiegħed narak illum!... 
VIVI- L-ewwel qabadni bħal tixjir la' mejt! 
PAWLU - Għax ma tkellimtx? 
VIVI- Ma kienx hemm għalfejn ... għaddieli malajr ... 
PAWLU -Il-profs għadu ma ġiex illum? X'qallek? 
VIVI- Le, mhux ġej ... Bagħat igħidli li bnli għandu 

x'jagħmel ħafna u jidhirlu li jien sejra għall-aħjar, 
m'hemmx għalfejn jiġi jarani llum ... 

PAWLU - Tridx immur għalih? 
VIVI- Le, erħilu ... Jiġi għada ... 
KARMENA - (Lil Ċensu). Ma ħadtx għalik l-ewwel, 

hux, jien biex niċċajta għidtlek hekk... basta ma 
tħobbnix!. .. 
ĊENSU - (Kburi) Iva, iva, kollox sew ... lIgħab!... 
PAWLU - (Lil Vivij Dam xejn, Marju, hawn? 
VIVI - Xi nofs siegħa ... xi ħaġa hekk ... Ara, dak il

bastun mhux tiegħu? 
PAWLU- Tibżax, lajiftakarjiġigħalih ... għadajien u 

Ġensu sa nilbsu ta' maskarati...Tħallina? .. 
VIVI- Agħmlu li tridu!. .. 
PAWLU - Viv, għaliex tkellimni hekk? 
VIVI-Għalxejn ... (Pawsa) Pawl, irrid ingħidlek kelma! 
PAWLU - (Ftit mistagħġeb) Għidli... 
VIVI- Da-kelma serja ħafna, aktar milli taħseb int! 
PAWLU - (Bitbissima)Kemm sa ġġibhabi kbira.lsa, 

oħroġha!... 
ĊENSU - (Jilgħab il-karti ma' Karmena) Lai jmiss! 
KARMENA - Le, lili, għadek kemm Igħabt int...ma 

tridx tobromni, hux? ... Tidher li min-naħa l-oħra! 

VIVI- Pawl, għaliex m'għadekx tħobbni bħal qabel? 
PAWLU - (Jidħak) Tassew ... kemm hi seija dil

kelma ... Jekk ma nweġibx malajr u sewwa, tqum xi 
gwerra bejn il-potenzi... (Jerġa' jidħak) Imma min qallek 
li m'għadnix inħobbok? 

VIVI - Pawl, it-tweġiba hi aktar serja milli tista' 
taħseb ... Diġa għidtulek! 

PAWLU - Viv, inħobbok aktar minn qabel! 
VIVI- Mela għaliex tagħmilli hekk? 
PAWLU - Għax hekk jeħtieġ! 
VIVI- Għax ma tħobbnix! 
PAWLU - Aħseb li trid (Pawsa żgħira). 
KARMENA - Għoddni farraktek!... Żewġ punti oħra 

jonqosni!. .. 
ĊENSU - Għax ħallejtek jien, irbaħtli! 
KARMENA - (Twaddab il-karti u tinfaqa' tidħak) 

Hawn huma! Magħluqa!... 
PAWLU - X'intom tilagħbu? 
KARMENA - Belladonna. Diġa rbaħtlu darbtejn, 

imissu jistħi! 
PAWLU - (Lil Vivij Ħallik mill-ħmerijiet, rabbi ftit 

għaqal. Jekk Alla jrid, għad tliq u mbagħad tara 
nħobbokx! 

VIVI- Min jaf x'tagħmel! 
PAWLU - Mbagħad tara. Min jistenna jithenna. 
VIVI- Ma nafx nistenna jien. Tħobbni jew le? 
PAWLU - La tfiq ngħidlek! 
(Vivi tftfantas Pawsa) 
CIKKA - (Minn ġewwa) Sinjura! 
PAWLU - Għaddi. Xi trid? 
ĊIKKA - (Tidħol issellem). Hawn xi bastun hawn

hekk? Is-sur Marju qalli nsieh hawn ... Qiegħed jisten
nieh isfel. 

VIVI- Hemm arah, ħudulu. 
PAWLU - Le, għidlu jitla' ... għadu l-ħin ... 
VIVI-Naħseb li m' għandux żmien iżjed x'jaħli hawn. 

Mur agħtihulu u selli għalih ħafna. 
PAWLU - Mela ġġilidt miegħu? 
VIVI - (Daqsxejn imħawda) Min?.Jien? ... Jien 

m'għandix għalfejn niġġieled ... ma' ħadd ... għidlu 
jgħaddi. .. 

ĊIKKA - Iva. (Issellem u toħroġ). 
PAWLU - Tassew li ma nistax nifhmek ... Naħseb li 

ħtija ta~mard ... 
VIVI- X'inhu? 
PAWLU - Daqqa narak ħabiba ħafna ta' Ma~u, 

daqqa donnok miġġielda ... Hekk mhux sew!... MaI
ħbieb għandek iġġib ruħek aħjar ... għax inkella 
ndejquhom ... 

VIVI- (Tgħolli kitfejha). Mur ara!. .. 
MARJU - (Jidħol ftit imħawwad). Naħseb li taħfruli. .. I~ 

bastun ħariġli minn rasi l-ewweL .. 
PAWLU - Maħfur u lest. Issa oqgħod ftit magħna u 

mbagħad, la jidlam ftit ieħor. .. 
MARJU - Jekk titlobni. .. 
KARMENA - Sur Mar, ejja ilgħab magħna. 
MARJU - Belladonna? 
KARMENA -Iva, ella. Ħa nirbaħ lilek ukoll ... 
MARJU - Nitaarna li le (Imur joqgħod bil-qiegħda 

ħdejha). 
CENSU - Mar, aħjar ma ġe~ xejn! ... Konna qegħdin 

talleb ħafna l-ewwel tnejn bi tnejn, jien ma' Karmena u 
Pawlu mas-sinjura Vivi!!... L-aħjar nagħmlu hekk ... 
Ara, Pawl. .. Jien noqgħod waħdi mas-sinjorina Karmena 
u intom it-tnejn .. .iġġieldu għas-sinjura Vivi. .. Tridu? 

(Karrnena titlaq il-karti u tħares mistagħġba lejn 
Censu. Vivi tidher tinħasad u tniżżel għajnejha. Marju 
mbikkem iħares miblugħ daqqa lejn Censu, daqqa lejn 
Pawlu. Censu jidher li ma jistax jifhem i1-ħtija ta' dak it
taħwid. Pawlu, bla ma jintebaħ b'xejn għal issa, jidħak, 
imur fin-nofs u tabirruħu jibda jxammar.) 

PAWLU -Iva, togħġobni ~biċċa. Arma, Mar, oħroġ 
għan-nofs ... Min jirbaħ minna, jieħu lil Vivi...(Jintebaħ 
bil-bidla ta' l-oħrajn.) Ih, xi ġralkom? 

MARJU - Xejn, xejn!. .. 
PAWLU - (Juri lil Censu) Intom tieħdu għal dak? .. 

Igħid tant ħmerijiet!. .. 
(Karmena tfittex li tkiħak, Ċensu wkoll. Marju u Vivi 

jħarsu lejn xulxin imħawda; hi turih li ma jistax ikun li 
jibqgħu jinħabbu). 

JINtEL IS-SIPARJU 

IT-TIELET ATT 

lx-xena bħal ta' l-ewwel Att. Waqtietjinstama' ħafna 
agħjat u għana. L-aħhar lejla tal-Kamival. 

(Għall-ewwel ma jidherħadd. Wara ftit tidħol Karmena 
mill-ġnien u tibda tfittex ħdejn il-mejda.) 

KARMENA -Min jaf fejn marru ... (Twarrabis-siġġijiet 
biex tfittex). Dawn iċ-ċwievet ukolll. .. (Il-għajjatjiżdied). 
Alla jbierek x'igħajtu hemm barra ... Ah! hawn huma! 
(Toħroġ imgħaġġla mix-xellug). 

(Għal ftit tal-ħin majibqa'jidher hadd. Biss jinstama' 
l-agħjat ta' barra Imbagħad jidhru resqin bil-qajla, mil/
ġnien, Vivi (b'umbrellina tax-xemx miftuħa) u Marju, 
jitkellmu minn taħt l-ilsien bejniethom. It-tnejn qalbhom 
sewda u nofshom imbikkija. Jieqfu ftit fil-ġnien, hu jidher· 
qiegħed jitlobha xiħaġa bil-ħniena, hi tidhertgħidlu lima 
jistax ikun; jidħlu. It-tnejn jitkellmu b'leħen maħnuq 
imbikki). 

MARJU - Ma daħl~x hawn, Karmena? Fejn inħbiet? 
VIVI-Iva ... ġiet tfittex iċ-ċwievet ħa tagħti d-domino 

lil Pawlu. Bi ħsiebu jilbes iIIejla (tagħlaq /-umbrellina). 
MARJU - Dak sew ... xejn ma jonqsu!... 
VIVI - (Għalkemm qalbha sewda, b'leħen sħiħ). 

Ikollna nistabru, irridu u ma rridux ... Rajtx, hux, kif 
ilbieraħ għal daqsxejn ma qabadx kollox? .. Anqas jien 
stess ma naf x'ħasseft dak il-ħin ... imma nagħmillek 
talieb li jekk xi darba oħra jkolli tqanqila hekk qawwija, 
ma neħlishiex b'wiċċ il-ġid!. .. (Pawsa) Qed tara hux, 
mar, kif jeħtieġ ninsew kollox ... 

MARJU - Jien bi-imħabba tiegħi ridt infejqek!... 
VIVI - Ta' din is-sagrifiċċju U nagħmlu, AUa żgur 

ifeliaqni... 
MARJU - biex imbagħad tinsieni...Kont naħsbek li 

tħobbni ftit, V'r-I. 
VIVI - Kieku ma kontx inħobbok, kont inħallik tiġri 

waralia ghalxejn ... ngħaddi ż-żmien bik ... kont inħallik 
tiġġieled ma' Pawlu ... 

(Sa dal-ħin Vivi tkun marret bil-qiegħda fuq i/-pul
truna u Marju joqgħod b'idejh fil-but iħares lejn il-ġnien.) 

MARJU -Int għalih tibża', mhux għalija .. . 
VIVI- Nibża' għat-tnejn ... Lilek inħobbok ... jew aħjar 

salbieraħ kont inħobbok, issa m' għadnix .. . 
MARJU - Niżżik ħajr! 
VIVI-Inħossni fid-dmir li ma nħobbokx ... Lil Pawlu 

kont inħobbu 
MARJU - ... u għadek tħobbul 
VIVI- (B'ċanfira ħelwa) Mar, għidliħaġa, m'għandhiex 

mara tħobb lil żewġ ha? ... (Marju jħares lejha miksur u 
b'nofs ċanfira u theddida.) Mar, Mar, kieku taf x'qiegħda 
nħoss bħal issa żgur ma tħarisx le~a hekk ... lfhimni, 

Mar, ma nistax inħobbok jien 1. .. DaI-għodu mort għand 
il-patri tiegħi, ftaħtlu qalbi kollha u taf x'qalli? Qalli li 
nagħmlu dnub meliet jekk ninħabbu jien u int, dnub 
mejjet...u jien marida b'qalbi, Mar, nista' mmut minn 
waqt għall-ieħor ... imbagħad x'isir minni, Mar? ... Qalli 
li jekk ninqabdu jibagħtuna l-ħabs ... u ibni, Mar, la jikber 
u jsir jaf b'kollox, ma jkunx jistħi li jien ommu? ... Le, le, 
Mar ma jistax ikun, ma jistax ... 

MARJU - (Imqanqal u mirbuħ minn k1iemha)Għandek 
mitt elf raġun, Viv ... Nagħmlu li jeħtieġ ... naf nimxi ta' 
raġel jien ... lmbagħad hemm ibnek fin-nofs 
ukoll ... Għandek raġun, V'r-I ... 

VIVI- (Ferħana) Qed tara li int ukoll taqbel miegħi! ... 
Aħjar hekk issa nħoss qalbi mistrieħa!. .. (Terġa' ssir 
qalbha sewda) għalkemm waqtiet inħoss weġgħa 
kbira ... hawn ... (turi qalbha) Tibżax, Mar, Alla għad 
iħallasnal 

(Pawsa ftit twila - Marju jmur wara dahar iI-puĦruna 
ta' Vivi u din tmejjel rasha lura u tħares 11 fuq lejh). 

Mar ... mhux aħjar qatt ma rajna 'I xulxin? 
MARJU-Għalijakienikunaħjar ... għalik ... minjaf! ... 
VIVI- Xi trid tgħid b'hekk? 
MARJU - Irrid ingħid ... Aħjar ma naħlux kliem fix-

xejn ... (lħares lejn l-arloġġ). Il-ħin sar, dalwaqt jiġu 
huma ... (Iwarrab minn ħdejha u jimxi 1 hawn u 1 hinn) 
Issa ghid li x'għandna nagħmlu... X'jeħtieġ 
nagħmlu ... biex ma tiġux fiI-għali. .. int u Pawlu ... 

VIVI- ... u int magħna! 
MARJU -Jiena ftit ngħodd, m'għandi 'I ħadd jien min 

jagħli għalija ... Iżda ħallina minn dan ... għidli xi tridni 
nagħmel. .. hux l-ewwel għidtli li trid titlobni xi ħaġa? ... 

VIVI- Mar, sa n~obok ħafna ħwelieġ, naħseb li ma 
teħodhiex kontra tiegħil. .. 

MARJU - Le, le, għid ... (Minn taħtl-ilsien).lssa drajt 
inbati. 

VIVI - L-ewwelnett jeħtieġ li ma narawx iżjed lil 
xulxin, ħalli l-imħabba tagħna tintemm fix-xejn. Trid? 

MARJU - Iva .. .irrid ... 
VIVI - Jeħtieġ li ma tibqax ħabib ta' żewġi...għax 

inkella xi darba jġibek hawn ġew u nerġgħu naqgħu mill
ġdid. 

MARJU - Ma nkellmux iżjed!... 
VIVI-Ikun aħjar għalina wkoU jekk kemm-i! darba int 

taħrabni kull meta tilmaħni mill-bogħod ... Taf int, min 
iħobb malajr jaqa'!'" 

MARJU- (B'leħen maħnuq.) Kollox sew naħarbekl. .. 
VIVI- (Bi tbissima mbikkija) Xi ngħidu jekk kemm-il 

darba tmur iddur xi dawra ma' l-Ewropa biex tinsieni? 

MARJU -Iva ... immur ... kont diġa ħsibtu!. .. 
(Pawsa - Vivi li qabel, x'ħin kienet titolbu dak kollu, 

ħarbet il-ħarsa ta' għajnejh, issa tħares lejh kollha 
mistagħġba li hu laqa' t-talbiet tagħha bla ma tniffes. 
Tidher li bil-kemm tiflaħ iżżomm il-biki u għajnejha 
jleqqu bid-dmugħ. Marju juri t-tqanqila tiegħu mis
sfurija ta' wiċċu, miċ-ċaqliq ta' riġlejh u mir-rogħda u 
t-tkemmix ta' xofftejh - Wara ftit, għajnejhom 
jiltaqgħu u hi, fdaqqa, taħtaf/u idu u tagħfasha bejn 
tagħha.) 

VIVI- Mar, m'għadekx tħobbni? 
MARJU - M'għandix inħobbok! 
VIVI-Iva, naf. Imma m'għadekx? 
MARJU - Għaliex qed tistaqsini? 
VIVI- Għax hekk!. .. Rajtek tgħid iva għal kull ħaġa 

li tlabtek bħallikieku xejn ... Nismagħhom igħidu li min 
iħobb ma jagħmilx hekk ... li min iħobb ma jkunx irid 
iwarrab, jinfired mill-maħbub tiegħu kif ġie u 
laħaq ... Għidli, Mar, m'għadekx tħobbni? .. 

MARJU - M'għandix inħobbok, għalkemm inħoss li 
għadni nħobbok daqs dawl għajnelia ... Sa nobdik f'kull 
ma tlabtni biex nurik xi mħabba sagrifiċċju ... mhux ghax 
m'għadnix inħobbok ... (B'telfa kbira). Viv jeħtieġ li nin
sew lil xulxin? 

VIVI- Jekk nistgħu ... aħjar!. .. 
MARJU - U jekk ma nistax? 
VIVI- Mela ftakar fija .. .imma meta tkun 'il bogħod! 
MARJU - Fi ħsiebni nagħmel sena f~akbar bliet ta' 

l-Ewropa .. .infiltex li ninsa .. .li ninsiek ... 
(Pawsa żgħira) 

VIVI-XidweDaq, hux, ninfirdu!. .. Kieku stajna nibqgħu 
ninħabbu !... Mar, meta tnejn iħobbu 'I xulxin, ikunu 
qishom qegħdin igħixu fdinja oħra, f'dinja ċkejkna mimlija 
bihom biss u bil -tifkiriet ħelwa ta' mhabbithom ... Id-dinja 
tagħna, Mar, ma kenitx mibnija taliab ... sfat fix-xejn 
mal-ewwel riefnu li ħafinha. Int mur ibni waħda għalik, 
Mar, .. .l-ebda bniedem ma jista' jgħix mingħajr dinja 
hekk ħelwa ... 

MARJU - (Bi qtigħ il-qalb) Kull meta fittixt li nibni 
waħda għalija, deliem sibt il-baħħ taħti!... 

VIVI- Għaliex? 
MARJU - Għaliex ix-xemx titla' fiI-għodu u tinżel fil

għaxija? ... Għax hekkl (B'/eħen miksur) 
VIVI - (Bi ħlewwa) Mar, illum ma nafx kif qiegħda 

nħossni...donni m'iniex jien ... donni rqadl raqda u issa 
qed noħlom ħolma twila twila u ... kerha!... (Donnha 
f'thewdin) Min jaf, Mar, id-dinja li għad ti>ni int għal min 
issir tħobb aktar minni; kemm għad tkun sabiħa? Ma 
turihilix, Mar? 

MARJU - X'inhi? 

VIVI - Eh, bilħaqq!... Din id-dinja ma tidhirx fil
għajnejn, tinħass biss fil-qalb ... u jien f'qalbi m'għandix 
ħlief ħerba ... ħlief beraħ mimli dweliaq u biki!. .. 

MARJU - (Bi swied ta' qalb u bi ħniena) Erġgħu 
ibdew ħobbu 'I xulxin, int u Pawlu ... Ftakar li l-bniedem 
ma jgħaddix mingħajr imħabba ... irid lil min iħobb u 'I 
min iħobbu!. .. 

VIVI- (B'taqtiegħ ta' qalb) Imma issa jien kif nista' 
nibni dinja ta' mħabba oħra fuq l-irdum ta' mħabbti? .. Ma 
baqagħlix żmien, Mar, ma baqagħlix!... 

(Pawsa ftit twila. Vivi u Marju joqogħdu jaħsbu koll
hom imnikkta: hi tfittex li tirrakkma u hu jħares lejn il
ġnien. Ċensu, liebes ta' maskarat, jidħol kollu ferħan u 
jmur jiġri fuqhom.) 
ĊENSU - Qiskom qegħdin tagħmlu xi tixwixa ... ta'l

imħabba! 
VIVI- (Tfittex li titbissem) Fejnu Pawlu? 
ĊENSU - Għadu qed jilbes ... Bagħatni nsellmilkom 

għax sar iI-ħin ... (Biċ-ċajt) Mar, jekk tixba' hawn, ella 
sibna t-Tijatru Rjal ... 

VIVI- X'sejrin tagħmlu? .. 
ĊENSU - X'sejrin nagħmlu!... Ih, sabiħa din!... 

Sejrin nilbaħardu!. .. Jekk ma titbaħradx fid-dinja 
m'hawnx tagħmel!... Saħha!... (Qabeljoħroġ) Xejn ma 
ngħidilkom ... fhimtuni, hux? (Jinfexx jidħak, jaqbeż 
qabża u joħroġ jiġri. - Pawsa) 

(Jibda jidlam. Bħal fewġa ħafifa ĊĊ8qlaq il-weraq taJ
qsari u l-friegħi tas-siġar. Magħha ġġib, waqtiet, bħal 
mewgiet ta' agħjat minn barra. Taqa' ftit kesħa) 

MARJU - Sew qal Ċensul...Jekk ma titbaħradx fid
dinja m'hawnx x'tagħmel! 

VIVI- (Titolbu bil-ħerqa) Mar, tgħidx hekk!... Ftakar 
li kulħadd għandu jbati xi ftit għal AIIa ... (Pawsa -
B1emtim) Mar ... il-ħin qed .. .isir. .. 

MARJU - (Jieqaf u jdur fuqha) u jien għandi mmur, 
hux? 

VIVI-Iva ... nistabru ... Ma jistax ikun li ... 
MARJU - Viv, għandek raġun, immur .. .imma 

qabel...nixtieq żewġ ħwelieġ ... minn għandek ... 
VIVI- Xi trid? .. Kull ma trid, intik!. .. 
MARJU -( Joħroġ il-portafoll u jtiha karta) Ha dil

kartal (Itiha l-pinna) Iktib6 xi ħaġa fuqha u niżżel ismek 
taħtha. 

VIVI- Ġib...Xi tridni niktiblek? 
MARJU - Iktib6 xi ħaġa, li trid int, biex ikolli xi 

nħobb ... x'ngħożż meta nkun 'il bogħod minnek ... 
VIVI- (Taħseb ftit. Tikteb bil-qajla. Timsaħ demgħa) 

Ha ... ara togħġbokx? .. 
MARJU - Aqrahieli int? 
VIVI - (Taqra b'leħen miksur) ·F~imħabba ssib l-

pi 

isbaħ ferħ u l-akbar għali ta' ħajtek" ... għoġbitek? 
(ittihielu) 

MARJU-Iva ... ħafna!. .. (Jitni l-karta bil-qajla, ibusha 
u jdaħhalha fil-portafoll. Issa jidher li jrid jitlobha xiħaġa 
oħra u jibża') Issa ħaġa oħra ... Nibża' nitlobhielek ... żgur 
matatihilix! 

VIVI- X'inhi? 
MARJU - Tgħidli iva, int? 
VIVI- Jekk nista' iva! 
MARJU - Tista' ... jekk trid!... 
VIVI- X'inhi? 
MARJ U - (Imqanqal Jitlob bil-ħniena). V'N .. .inbusek 

darba biss ... waħda biss; u mbagħad nitlaq għal dejjem 
u ma taranix iijed! 

VIVI- Mar, ma jistax ikunl 
MARJU - (Imbikki u miksur). Għaliex? .. Ma kontx 

naf li tħobbni daqshekk!... 
VIVI - Kieku ma nħobbokx, m'iniex hawn bhal 

issa ... Nibża' ... nibża' għax inħobbok ... 
MARJU - (Jitlob.) Mela għax ma tbusnix għal darba 

biss? .. għax ma tħallinix inbusek? . .lnt taf biżżejjed li 
jien m'iniex sejjer inxerrdek mad-dinja kollha bħal ma 
jaghmlu xi wħud biex jiftaħru li darba keUhom mara 
tħobbhoml... V'N, taf biżżejjed li pen ma nasalx sa 
hawn!... Minn xiex tista' tibża' int? ... Hawnhekk m 'hawn 
ħadd ħliefna ... ħadd ma psta' jarana' ... 

VIVI-Mar,jienmarida ... L-iċkentqanqilatista'toqtolni 
u nħalli lil ibni hawnhekk waħdu ... (Tibki). Mhux imħabba 
fija ma rridx inbusek, Mar, imma mħabba fih ... Nista' 
mmut b'xejn illum, jien, Mar ... qalbi ħżienel. .. 

MARJU - F'xi ħaġa hekk int dejjem iddaħhal lil 
qalbek bi ħlieqa ... X'jista' jiġrilek billi għal waqt wieħed 
biss ngħaqqdu xofftejna flimkien u nixorbu minnhom 
ruħ xulxin? .. Xejn!. .. (Imdejjaq u ftit sħun) Imma int, 
tibża'ħej, tibża' litmut ... bħallikieku ~mewt m'għandhiex 
x~agħmel, sa toqgħod dellem miegħek!... (Jerġa'jitlob 
bil-ħniena) Int xejn m'int sa titlef ... imma għalija hi 
biżżelled biex timlieni ħila u tgħinni nżomm dak kollu li 
wegħidtlek ... Minn kull ma tlabtni int, ċħadtlek xi ħaġa? 
M'iniex sa nħalli lilek, lil pajjiżi, lil ħbiebi, biex nobdi ~ 
kelma li tajtek? .. U la' dan kollu jien x'seHer nieħu? .. 
Xejn !. .. Lanqas bewsa waħda biss, lanqas l-iċken tifkira 
ta' mħabba li tqawwili qalbi meta nkun 'il bogħod minn 
hawn niġgerra qalb nies barranija ... Xejnl... Int x'jim
purtak x'jisla' jiġrili? .. Halli l-mewġ tal-ħalla jħabbalni u 
jagħlibni, int x'jimpurtak? .. Aktar ma mmut malajr, 
aktar aħjar għalik ... 

VIVI- (Tagħfas idejha ma' xulxin tgħajjat imbikkija) 
Le, le mhux tassew, mhux tassew, Mar!... 

MARJU - ... biex ma jkollokx xkiel madwarek!... 

(B'saħna). U jien li mħabba fik sa nsofri dan kollu!... 
Tassew li aħna l-irġiel boloh biex nintilfu warajkom 
hekkl 

VIVI - (Bħal qabeQ Mar, iskol...sa loqtolni, 
Mar .. .iskot, ma niflaħx iżjed!... 

MARJU - (Bi tbissima mdejqa). Tibżax ... tibżax ma 
tmutx ... ln-nisa qalbhom tiflaħ għal dawn .. . 

VIVI- Marida, Mar ... jien marida għall-mewt I 
MARJU - (Bħal fuq). Jisgħobbini għalik li int 

marida ... Jien ukoll marid ... marradtni int...imma jien 
ma nibżax mill-mewt, nixtieq ha. 

VIVI - (Tibki) Le, Mar! 
MARJU - Iva, nixtieqha!... Halli ninsa kollox, ħalli 

mbagħad inttħenn ft~ għalija ... ħaIli mbagħad int issir ftit 
tħobbni. .. 

VIVI- (Tgħajjat) Jien inħobbok, Marl. .. 
MARJU-Lel 
VIVI-Ival 
MARJU-Lel 
VIVI- (Tqum b 'wiċċta , waħda barra minn sensiha u, 

b'idejha miftuħa, b1eħen maħnuq u mbikki, tgħajjat) 
E]a, Mar, e]a ... ejjal 

MARJU - (Imur jigri fuqha, jaħfinha bejn idejh, 
igħannaqha miegħu u pusha, bewsa twila, ta' telfa, ta' 
ġenn.) Qal:> ta' qalbi!... 

VIVI - (Pdaqqa waħda Vivi donnha trid titbiegħed 
minnu u tixħetgħajta)Ajma ... ajmaqal:>i ... (Idejha jinħallu 
minn ma' għonq Marju u jaqgħu 'I isfel. Hi tintelaq 
waranijiet, fdirgħajn Marju, għal mejta). 

MARJ U - (Mit-telfa ta' ferħ isib ruħu mitfuħ fbaħarta' 
għal i jitkexkex u jiġġennen bil-biża'; u għalkemm il
ħsieb tal-mewt igħaddi minn moħħu u jaħbat sajaħkmu, 
ifittex lijagħlbu u jtajru). V'N ... Vivi ... xi ġralek? ... għid ... xi 
ġralek? .. (Iressaq lil Vivi ħdejn pultruna u jmiddha 
fuqha: x'ħin jara ras Vivi mitluqa lura għal mejta, ftaher 
jirtogħod). Iva, Viv, kellimni...għidli xi ġralek!... 
(lĊ8qlaqha). Qum, qum ... torqodx ... qum għax qed 
tbeżzagħni. .. hux? .. lssa qum, issa biżżej-
jed ... ġenninlni bil-qatgħa li tajtni...(Jerġa' jċaqlaqha) 
V'N ... mela ma titkellimx? .. mela tassew li sa tmut? .. 
(Iniżżel rasu fuq ħoġorha u jitelaq ftbki u jolfoq). 

KARMENA - (Tidħol bil-tifel fidha, b'rasha mniżżla 
tgħidlu xi ħaġa minn taħt l-ilsien. X'ħin toqrob u terfa' 
rasha u lilmaħ lil Vivi mitluqa għal mejta fuq iI-pufturna 
u lil Marju jibki u jolfoq R-art, tinħasad, tinbidel, litfaq it
tifel u tmur tiġri ħdejhom). Mar, x'ġara ... xi ġralha 
V'Ni? .. Marija tal-ħnienal ... 

MARJU - lsa ... qiegħda tmut ... qiegħda tmut!... 
KARM ENA - (Terfagħlha rasha. timsħelha l-għaraq. 

Tbusha. Tibki.) Marija tal-ħniena xi ġralna ... Vivi, Vivi 

jaħasra, kellemni... għidli x'int tħoss ... iva xi 
ġralek ... (lddum b'saħna fuq Marija) Int x'għamiHUha, 
Marx'għamiltilha ... ara fiex ġibtha ... warrab minn hawn, 
issa ... (Marju jqum u jmur jintelaq fuq puhruna) Vivi 
... ruħi qalbi ... qed tismagħni? ... Iva kellimni...għidli 
kelma waħda biss. U Pawlu mhux hawn I... Isa .. .isa ... 
Mar ... murgħall-professur ... isatitlifxżmiengħaxdonnha 
qiegħda tmut... għid lil Cikka tmur tiġri għal 
Pawlu ... qiegħed n-TIjalru ... isa ddumx ... Madonna tal
ħniena, għinha intI... 

MARJU - (Għalkemm mitluq u mitluf minn sensih, 
joħroġ imgħaġgel). 

RENt - (Għall-ewwel jibqa' mistagħġeb Jħares, 
imbagħad jibda jibki bħall-oħrajn u jersaq ħdejn ommu 
u jiġbidha). Mama ... Mama ... torqodx ... erfagħni... 

KARM ENA - Vivi,jaħasra, qum ... tħallinix hekk ... ara 
kif qed tbeżzagħna ... lva, iftaħ ghajnejk, urini li qed 
tismagħni... 

RENt - Mama ... qum ... taf...quml...(Jingħi). 
KARMENA - Ara Rene jridek ... isimgħu 

x'iseHaħlek...Vivi ... Vivi ... lva x'għamillek Marju? .. . 
RENt - (ImbikJ(JJ. Issa meta tqum iI-mama? .. . 
KARMENA - (Imħawda u mbeżża'). Min jaf, ruħi, min 

jaf... ma tridx tqum, x'waħdadin! ... 
CIKKA - (Tidħol tiġri mqanqla u b'nifisha maqtugħ) 

X'ġara, sinjorina? Xi ġralha s-sinjura? ... 
KARMENA - Hassha ħażin ... qatt ma ġralha 

hekk ... lftaħ il-Ioġga kollha ħalli jgħaddilha ftn tal-frisk 
(Ċikka tmur tiftaħ). Cikk ... issa mur xarrab~ malajr daI
maktur ħalli naħslilha wiċċha ... isa ddumx, forsi 
jgħaddilha ... (Ċikka toħroġ bil-maktur). Rene .. . 
Rene ... tibkix ruħi. .. dalwaqt igħaddilha 'l-Mama ... Vivi .. . 
Vivi... ara Rene jridek ... (Tidħol Ċikka bil-maktur 
imxarrab) Ġibu malajr ... (Taħsel wiċc Vivi). Issa żgur 
tħossha aħjar!... Cikk ... mur malajr għas-sur Pawl... n-
Tijatru Rjal qiegħed ... għax ma tafx x'jista' jiġri ... għidlu 
li s-sinjura ħassha ftit ħażin ... iddumx, taf, ... għax qed 
nibża' waħdi ... Ġorġa għadha ma ġietx? .. . 

CIKKA - Le, ma ġietx ... Tibżax, jien ma ndumx 
(toħroġ) 

KARMENA - (Tissokta taħs/i1ha wiċċha. Jidhrilha li 
qiegħda taraha ċċaqlaq għajnejha. Mewġa ta' ferħ 
iddawlilha wiċċha)Viv ... Vivi kilint issa ... qed igħaddilek? 

VIVI- (Tibda fpetpet għajnejha. Tiftaħ ħa/qha donnha 
biex tittewweb. Terfa' daqsxejn rasha. Toħorġ idejha 'I 
barra donnha biex tilqa' ruħha minn xi ħaġa. Qisha 
thewden) Le .. .le ... Mar ... ma jistax ikun ... ma nistax 
inbusek ... ma nistax ... 

RENt - (Igħajjat u jħabbat idejh bil-ferħ) 
Mama ... mama ... ara qamet il-Mama!... 

VIVI - (Mal-għajta ta' binha tinħasad. Tidher ma 
tistax tiftakar fejn kienet u x'kien ġara. Imbagħad bhal 
xaqq dawl jidher li qiegħed iġibilha quddiem għajnejha 
dak li għadda minn fuqha) Ih! fejn jien ... xi ġrali? ... Ah! 
bilħaqq!... ħassni ħażin... ħassni 
ħażin ... Karm ... Karm ... hawn ... (Turi qalbha) x'uġigħ ... 

KARMENA - Tibżax ... issa jgħaddilek ... 
VIVI - Inħoss qalbi trid tinqasam ... (Bi tbissima 

mqarrsa) FI-aħħar waslet il-mewt .. . 
KARMENA - Hallik miH-mewt ... Jeħtieġ tfiq u tlnsa 

dak li ġara llum ... 
VIVI-Iva ... ninsih ... ninsih għal deHem ... sa għada 

nkun .. .insejtu .. .inkun tlaqt minn hawn ... 
RENt- (Jiġbdilha ħwejjiġha)Ma' ... ħudni miegħek!. .. 
VIVI- (Tħares lejh u tqiegħed idha fuq rasu bil-qajla) 

Rene, Rene ta' qalbi ... kieku nista' ... nieħdok 
miegħi ... Aħjar tmut minn issa ... li ma taf xejn ... milli 
tmut meta ssir taf...x'inhi l-ħajja .. .ld-dinja l-oħra ħlief 
hena m'hemmx ... 

RENt - Hudni, ma' ... noqgħod kwiet... 
VIVI- ... mhux bħal hawn ... illum jew għada taqa' ... 
KARMENA - (B'ċanfira ħelwa). Vivi, jekk taħseb li 

tmut aħjar tnlob maħfra 'I Alla talN għamiH ... 
VIVI - X'għamilt!... Karm, x'taħseb li 

għamiH? ... Ha.bbejt biss!... Xi tridni naghmel jekk jen 
mingħajr imħabba ma nafx ngħaddi? 

KARMENA-Issaqedtara, hux,xi ġralekbl-imħabba? 
VIVI - Ġrali li ried!... Il-farfell ... għalkemm jara lil 

sħabu jduru man-nar u jinħarqu .. .imur hu wkoll idur 
miegħu ... sakemm jinħaraq bħalhom!... Jien 
m'għaraftx ... ma stajtx niċħad ruħi mill-imħabba!... 
(Tibda tqum ftit fuq tagħha. T oqgħod bil-qiegħda. 
tqiegħed xagħarha sew.) Hekk kellu jkun!... 

KARM ENA -Issa xi jgħid Pawlu jekk jisma' kollox? 
VIVI- (Hosbiena). Ma nafx ... ma nafx ... l-anqas irrid 

naħseb... (B'qalbha sewda u mgħollija) Issa ntbaħt 
għaliex Pawlu kien iżomm ruħu lura minni ... kien jibża' 
li jiġrili xi ħaġa. Tiftakarx kemm kien iħobbni? (Timsaħ 
demgħa) ... Meta ħassni ħażin l-ewwel darba u ġie l
professur jarani, minn dik in-nhar jidhirU li bedajagħm ilha 
tal-biered u jien ħsibtli qed jidħak bija ... 

KARMENA - Tibżax ... ibdew ħobbu 'I xulxin mill
ġdid ... 

VIVI - (/mħawda) Ma nistax ... ma nafx ... issa tard 
wisq ... Jekk ngħaddiha b'wiċċ il-ġid, lanqas ma nkun 
nista' nħobbu bil-biża' tal-mewt. Karm ... imma 
jien ... emminni ... nagħżel immut maħbuba ... milli 
ngħix .. .imwarrba minn żewġi... 

RENt - Mama, erfagħni...jien inħobbok ... 
(Vivi tkun sejra titbaxxa biex terfgħu x'ħin, minn fuq 

il-ħajt tal-ġnien, jibqgħu deħlin għal ġol-kamra xi tliet 
per/ini u ftit karti. /t-tifel, mal-ħoss li jagħmlu, idawwar 
wiċċu, jinsa 'l-ommu u jmur jiġri jiġborhom. Vivi bħal 
tħoss ruħha miksura u tidher titħawwad). 

VIVI - (Iżżomm qalbha b'idha) Ajma ... qed jerġa' 
jħossni ħażin ... qed nara kollox idur bija,. .. ma nistax 
nieħu n-nifs sewwa ... (iddur ftit, tqiegħed dirghajha fuq 
dahar iI-pu/truna, tmidd rasha fuqha, tagħlaq għajnejha 
u donnha tintilef.) 

KARMENA - (Imbeżżgħa) Le, Vivi...le, le, 
tintelaqx ... Madonna tal-ħniena... sa jerġa' 
jtiha ... (Titħawwad, ma tafx x~aqbad tagħmel, iddur 
mal-kamra) Ċikka ... Ċikka ... fejnek ... iddumx .. . 

MARJU - (Minn ġewwa) Hawn ... hawn ... wasal il-
professur ... (Jidħol, isfar xema', b'nifsu maqtugħ u 
b'bagalja fidu). Kif inhi? Għaddielha? .. (Jersaq fuq 
Vivi jaraha sewwa). 

KARM ENA - Kien għaddielha ... raġa' taha ... għandu 
jkun ... lsa, profs jaħasra ... 

PROFESSUR -(Jidħol b'nifsu maqtugħ) 
Iva .. .iva ... illum kbirt jien ... ma niflaħ niġri wisq (Jieħu 
nifs qawwi. Fersaq fuq Vivi) Xi ġralha ... xi ġralha? .. 
Tibżax, igħaddilha. (B'idu l-waħda jaqbad u jistħaneġ 
polz Vivi u bl-oħra jtaptap fuq dahar Karme,7a mbikkija 
biex iqawwl7ha qalbha) Iva .. . mhux ħażin ... mhuxħażin ... 
(Għalkemm igħid hekk, jidher ikemmex xofftu.) 
Imma ... kif ġralha hekk? .. l-aħħar li rajtha ... 

KARMENA - Jien ma nafx. Dħalt hawn b~-tifel u 
sibtha għaxja ... mixħuta fejn hi ... mitlufa minn sen
siha ... 

PROFESSUR - lr-raġeI...Pawlu ... mhux hawn? 
KARMENA - Kif inhi, Profs ... ħażin, jaqaw? 
PROFESSUR - Hażin wisq le, imma ... ma tafx? 

... dal-mard tal-qab ... 
KARMENA - Qiegħed ~-Tijalru ... bgħatt ngħidlu 

jiġi..· 
PROFESSUR - (Joħroġ l-istetoskopju u 

jissemmagħlha qalbha. X'ħin jispiċċa, ixengel rasu). 
Mhux ħażin ... mhux ħażin ... imma aħjar naghmlilha xi 
t~qiba ... (Idawwar rasu, jersaq fuq Marju u jeħodlu l
bagalja minn idu, imur fuq il-mejda, jiftaħ il-bagalja u 
jhejji kollox għat-titqiba) Imm~f ġralha hekk, ma 
tafux? ... sinjorina, naħseb li minflok toqgħod tibki aħjar 
ixxarrbilha wiċċha ... ittiha xi ħaġa x'ixxomm ... xi ftit 
ħalI... 

KARMENA - Ha mmur inġib ftil...għandi ftit 
ammonja ... (Toħroġ imgħaġġla.) 

(Pawsa żgħira. Vivi tibqa' b'rasha minduda fuq 
dirgħajha mistrieħ fuq dahar iI-puhruna. Il-professur 
jimla s-siringa u jqegħedha quddiem għajnejh biex jara 

ta' ġewwa sew. Marju, imqanqal u mbeżża' għal dak li 
kien ġara, xewqan li jgħarraf lill-professur bil-ħtija ta' 
kollox, jidher ħosbien ma jafx kif jaqbad jagħmel: if
aħħar jagħmel ħi/tu u jersaq fuqu.) 

MARJU - Profs .. .irrid ngħidlek kelma ... 
PROFESSUR - Għidli, għidli... 
MARJU - (Mistħi) Tidħakx bija ... Teħodhiex kontra 

tiegħi ... 
PROFESSUR - (Jaqla' għajnejh minn fuq is-siringa 

u jħares lejh mistagħġeb.) Tibżax ... għidL 
MARJU-Jienau Viviħabbejna 'I xulxin ... għax ġietni 

ħniena minnha naraha mwarrba minn żewġha .. .lżda 
rajna li ma jistax ikun li nħobbu 'I xulxin ... konna qtajna 
li jien insiefer. .. tlabtha bewsa waħda... waħda 
biss ... qabel immur ... u ħassha ħażin ... 

PROFESSUR - (B'ċanfira) X'għamilt, ibni, 
b'idejk!.. .Jien kont li għidt lil żewġ ha biex iżomm ruħu 
biered magħha ... għax kont naf li l-iċken tqanqila kienet 
biżżejjed biex toqtolha ... 

MARJU-Toqtolha?.Kif ... tista'tmut? ... U mħabba 
fija ... (Jibqa' mbikkem u jibda jolfoq.) 

PROFESSUR - (Jersaq fuq Vivi bi s-siringa fidu l
waħda u b1ajjara fidu l-oħra. Jikxfilha driegħha u 
jniggiżha) Sinjura, sinjura, qum ... jien il-professur ... qum, 
sinjura ... qum, m'għandek xejn .. . 

VIVI- (Tiċċaqlaq kemm kemm) Ajma!... 
KARMENA - ... ma stajtx 1nsibha ... (Tersaq fuq Vivi 

u xxommhielha.) Vivi, Vivi, ħa, xomm ... Vivi, qed 
tismagħni? 

RENt - (Li kien qiegħed jilgħab bil-per/ini u bil-karti 
fuq siġġu m warrab, malli tidħol Karmena jħalli kollox u 
jersaq isaqsieha.) Mena ... kemm sa ddum tninni ~ 
mama? 

KARMENA - Da~waqt tqum, ruħi...dal-waql... 
RENt - (Jerġa 'jmur jilgħab). 
MARJU - (Jersaq imbikki ħdejn Vivi u jinxeħet 

għarkobbtejh ma' ġenbha.) Vivi, aħfirli...aħfirli ... ma 
kontx naf x'qieghed nagħmel... Tibżax, int mul...imma 
jien ma nħallikx tmut waħdek (iqum bil-għaġla u jkun 
sejjer) ... 

PAWLU - (Liebes id-domino. fl-maskra fidu. Jidħol 
b'nifsu maqtugħ. Għoddu jaħbat ma' Marju.) X'ġara, 
x'ġara? ... (Jieqaf donnu mibluh.) 

MARJU - (Ma jibqax sejjer barra. Bħal fthewdina, 
jersaq fuq Pawlu.) Pawl...oqtolni... 

PAWLU-(Mistagħġeb)X'inhu?.x'Ġara? ... Fejnha 
Vivi?..Xi ġralha? 

KARMENA - Hassha ħażin malajr. 
PAWLU - Viv ... (lkun sejjer ħdejn VIVI. Marju 

jżommu). 

MARJU - (Bħal wieħed mikul mis-sogħba għal li 
għamel, irid jikxefruħu biex iserraħ qalbu.) Pawl, isma' ... 
Irrid nistqarr dnubi quddiem kulħadd ... Jien kont ħsibt li 
int m'għadekx miġbud lejn martek, li int m'għadekx 
tħobbha, li int m~luf wara ħaddieħor ... Stenn, slenna, 
ħalli nispiċċa ... ġietni ħniena minnha naraha dellem 
mixtieqa li jkollha 'I xi ħadd min iħobbha ... sirt inħobb ha 
daqs dawl għajnella ... Iżda rajna, rajt li ma nistgħux 
inħobbu 'I xulxin ... qtajt li nitlaq għal kollox minn 
Malta .. .iżda qabel nitlaq għal kollox ... tlabtha bewsa ... 

PAWLU - (Li s'issa għamel minn kollox biex irażżan 
ruħu, għal dawn l-aħħar kelmiet ifur u jkun sejjer jaħbat 
għalih, iżda l-professur iżommu. B'leħen maħnuq 
igħajjat) Miġnun, x'għaminli!... 

PROFESSUR - Stabru ... stabru ... ftakru li hawn 
bniedma li tisla' tmut minn waqt għall-ieħor ... 

PAWLU - (Kollu mdagħdagħ lil Marju.) Dħakt 
bija ... dħaktu bija ... jien li kont mogħmi għalik, jien li kont 
naħsbek l-aqwa ħabib li għandi ... Kel> ... għarraqtli 
ħajti...qridlli l-hena tiegħi... 

MARJU- (B'idejh donnhom marbuta,jitIob.)Għandek 
raġun ... Pawl. .. aħfirfi ... 

(Vivi tidher tiĠcaq/aq ftit, donnha qiegħda tisma' 
x'qiegħed isir). 

PAWLU - (B'saħna). Naħfirlekl...Naħfirlek, 
eh!...Naħfirlek wara fi sqejfni l-imrar kollu, wara fi 
ħammartli wiċċi, wara li sraqtli 'I marti!. .. Alla ħares kelli 
nagħmel minnek bħal issa!... 

KARMENA -Iskot, Pawl. .. għaxġellafsensiha ... jekk 
tismagħkom żgur toqtluha ... 

(Pawlu jieqaf għal ftit u kollu sħun idur fuq martu. L
oħrajn, barra Marju, idawru wiċċhom lejha.) 

VIVI- (Terfa' ftit rasha. Għalkemm tintebaħ b'Pawlu 
minn leħnu ma tħarisx lejn bil-biża' u bil-qtigħ ta' qalb). 
Ajmaqalbil 

PAWLU -(Jbqa' għal ftit bħal mifxu/, u mbagħad is
saħna u l-għirajagħabuh. Lil Vivi, b'qilla ta' ċanfira u ta' 
għoli.) Ajma qalbi? Sabiħa l-iskuża!. .. Ajmaqalbi?!. .. Ha 
ngħid jien ajma qalbi li qed inħosshatingħafas ġo morsa 
tal-ħadid, li qed inħossha kesħet għal dak li kellkom il
wiċċtagħmluli ... (Viviterfa'rashautħareslejhb'għajnejn 
imberrha bil-biża' u bis-sogħba għal li kienet għamlet. 
Pawlu jersaq ftit lejha.) U jien, jien iblah li kont, ħaqqni, 
ħaqqni wisq aktar minn hekk ... U int, int Viv, int li għal 
taparsi kont imġenna għalija, int li għal taparsi ma kontx 
tista' tghaddi mingħajri, int tqarraq bija ... U jien li għamin 
tant sagrifiċċji għalik ... Hawn, saqsi, saqsih kemm Hellas 
infaqt biex infejqek, kemm tlabtu biex naghmlu minn 
kollox ħalli narġa' narak f'saħhtek ... saqsih, saqsih 
(Jersaq fuqha. Hi tressaq wiċċha lura, imbażżgħa) ... Le, 

le, tibżax minni, tibżax ... m'iniex wieħed minn dawk li 
jħobbu t-traġedji jien ... Għoġbok dak, dak il
qarrieq ... Talleb, ħudu, mur miegħu ... m'għandekx xi 
tridni iżjed lili! ... 

VIVI - (Tqum bil-wieqfa mwieżna mal-puhruna. 
Wiċċha wiċcix-xbieha ta' l-għal i u tas-sogħba;b'leħenha 
maħnuq, imbikki, għalkemm sħiħ). AħfirH, Pawl, 
aħfirli .. .imma qabel ma titkellem hekk, Pawl, 
ismagħni...Hu minnu li jien bisl lil Ma~u, ma 
niċħadx .. .imma, emminni, b'dik il-bewsa ridl inbus l
imħabba tiegħek li bżajtli kont tlift għal deliem ... b'dik il
bewsa ridl narġa' nħoss ġo fija r-rogħda li kien jagħtini 
l-bews tiegħek ... Inti taf kemm kont inħobbok, inti taf 
kemm kont imġenna għalik ... kH qali tista' taħseb li jien 
slajf noqgħod mingħajrek, fi jien stajt ngħix imċaħhda 
mill-bews u miż-żegħU tiegħek? (Tibki.) ... Jisla' jkun li 
għalik, għan-nies, jiena dnibt...iżda għalija jien ma 
dnibt qali għax fil-bewsa li tajt lil ħadd ieħor jien bist, ridl 
inbus, lilek ... (Tixxengel donnha sa taqa'.) 

KARMENA - Viv, isma' minni, ogħqod bil-qiegħda, 
għax jagħmillek ħażin. 

VIVI - Le, ħallini!... (Lil Pawlu) Inti tafni...imissek 
tafni...għalija l-imħabba, li nkun maħbuba, li nkun il
maħbuba tiegħek, hu kollox ... għall-anqas kien 
kollox ... kien aqwa mill-ilma li nixrob, aqwa mill-ikel li 
nieħu ... Hallini bil-għatx, ħallini bil-ġuħ, ma nlumekx, 
ma nitniffisx ... imma kif tridni noqgħod bla mħabba, kif 
tridni nrażżan u mmewwet n-telfa li qallimtli ġo fija ... kif 
tridni ninsa l-ħalla ta' hena u ta' ferħ li aħna għexna 
flimkien fl-ewwel snin taż-żwieġ tagħna? ... 

PAWLU - (Nofsu mberred). Il-professur kien qalli 
biex inġib ruħi miegħek hekk ... 

VIVI - Jiena ntbaħt ... issa ntbaħt...iżda lili aktar 
toqtolni l-bruda milfi l-imħabba tiegħek...Xi jgħidu t
tobba ma nafx, lanqas ma rrid naf ... naf biss dak li nħoss 
ġo fija ... Jekkl-imħabba toqtolni, ħammut ... għalijaaħjar 
immut fil-hena milli ngħix imdejqa .. .Issa, taf kollox, 
Pawl. L-ewwel keċċejtni. .. għadek tridni mmur? ... Imma 
qabel ftakar li għalija t-tkeċċija tfisser il-mewt!. .. (Tibki) 

RENE-(Jogħlamagħha)Le,Ma,latmurx,latmurx!. .. 
PAWLU - Jien ma ... 
PROFESSUR - (Lil Vivi li tidher tixxengel ftit.) Sin

jura, strieħ ftit issa, għax jagħmillek ħażin ... 
VIVI- (Imqanqla. Ixxomm il-ffixkun ta' l-ammonja.) 

Le, le, tibżax, ħallini...għid, Pawl, għid, xitrid? ... Tridni 
nitlaq? ... 

RENE - Le, Ma, le!... 
PAWLU - (Iħares lejn it-tifel. Iwaqqaf għajnejh fuq 

Vivi. Jidher li ġo fih għandu jissahu l-għadab u l-għira 
min-naħa u l-imħabba u t-tifkiriet ta' l-imgħoddi mill-

oħra. B'leħen miksur.) Jien ma nistax ma 
nagħdrekx ... ma naħfirlekx ... għal dak li għaminU, għal 
dak li għamiL(Vivi tinfexx tibki bħal tarbija.) Int mara 
marida ... kont imdorrija bi-imħabba tiegħi. .. Imma jiena 
ma bqajtx inħobbok ... ma bqajtx nurik li nħobbok bħal 
qabel, għax iI-profassurwissieni li jagħmillek ħażin għal 
saħħtek ... 

VIVI- (Mitlufa bil-ferħ għall-maħfra li qalgħet, tinxeħet 
għarkobbtejha tgħannaqlu riġlejh.) Niżżik ħajr, Pawl, 
niżżik ħajr ... 

PAWLU - (Jaqlagħha minn miegħu u jgħinha tqum) 
Imma jekk jien naħfer lilek, ma nistax naħfer lil dak (juri 
lil Marju u jħares lejh bI-ikrah) li pprofitla ruħu mill
ħbiberija tiegħi u mill-bluha tiegħek biex iwaqqgħek fejn 
ried ... biex jeqrad il-hena tiegħi... 

MARJU - (Imbikki u mistħi. Leħen ta' talba u ta' 
sogħba.) Pawl, tghidlix hakk, tgħidlix hekk ... Oqtolni 
jekk trid, ma niftaħx fommi...imma la tgħidlix 
hekk... Naf li nqastek ... u li nqastek bi-ikrah ... 
ix-xitan għamieni. .. ħsibt li m'għadekx tħobb lil 
martek ... 

PAWLU - (B'ċanfira) M'għadnix inħobb ha? 
MARJU - (Bħal fuq). Ħsibt hekk ... Tqarraqt, naf, 

tqarraqt ħafna .. .imma ħsibt hekk ... ġietni ħniena 
minnha ... naraha deliem imwarrba u hi titlob l-imħabba 
donnha bniedem qed jegħreq jitlob il-ħaHa ... Lanqas ma 
ridt nonqsok .. .int l-akbar ħabib W għandi... 

PAWLU - Li kellek!... 
MARJU - Lanqas ma ridt nonqsok ... għada kont sa 

nsiefer ... biex nitbiegħed minnha, inħalliha fis-
sliem ... inħallikom fis-sliem ... lżda x-xitan 
għamieni...Bewsa, bewsa biss, Pawl, kien hemm 
bejnietna ... Diġa tħallast biżżelied tagħha!... (Ixxengel 
ftit). 
ĊENSU - (Li kien qagħad imwarrab, issa jersaq 

iżomm lil Marju). Qawwi qabek, Mar, qawwi qalbek .. . 
MARJU - Le, xejn ... daqsxejn ta' mejt ... għaddieli .. . 

Jien għada nsiefer nitbiegħed minn hawn ghal 
deliem ... ma rridx li d-dehra tiegħi tista' 'I quddiem tfixkel 
il-hena tagħkom. Imma nitlobkom ħaġa waħda 
biss ... nHlobkom li taħfruli, sinjura Vivi, Pawl ..• Ma rridx 

li meta nkun imbiegħed minn hawn .. .'iI bogħod minn art 
twelidi, 'iI bogħod minn ħbiebi, qalb nies barranija ... u 
ħsiebi jtir għal hawn ... ma rridx li niftakar li ħallejt warajja 
min jobgħodni...li fuq din l-art li jien tant inħobb ħallejt 
min jisħet it-tifkira tiegħi... 

CENSU - (Jersaq ħdejn Pawluu jtaptaplu fuq spallejh) 
lsa, Pawl, tkunx qalbek iebsa ... 

PAWLU - (B'leħen maħnuq u mriegħed) Kollox sew, 
jiena naħfirlek, imma ngħidlek is-sew ... insomma ... 
naħfirlek ... 

MARJU - Niżżik ħajr ... u int, sinjura Vivi... 
VIVI- (Imbikkija)Jien naħfirlek ... anzi nitolbok maħfra 

jien ukoll ... 
MARJU - Mela niżżik ħajr. .. nixteqilkom hena bla 

tmiem ... (Dmugħ minn għajnejh. lrażżan l-ilfiq) Issa 
nista' mmur b'moħħi mistieħ ... Saħħa (Kollu mbikki u 
mitluq, joħroġ - Ġensu joħroġ miegħu.) 
KULĦADD - Saħħa ... Saħħa ... (Jidhro mqanqJa) 
(Pawsa żgħira) 
PROFESSUR (Jersaq fuq Vivi). 

Issa ... sinjura ... aħjar tmur tistrieħ ftit għax nibża'li dan 
it-tqanqil kollu għandu mnejn jagħmillek ħażin. 

VIVI - Sur professur .. .immur, imma qabel nixtieq 
nitobok ħaġa waħda ... agħti s-sensja lil Pawlu jħobbni 
kemm irid għax għalija l-imħabba hi aktar mill-ħajja ... 

PROFESSUR - (Bi tbissima ta' mogħdrija). U 
iva ... iva ... bastabil-għaqal ... Jien manħallikom ... Saħħa 
(joħroġ) 

KARMENA - (Terfa't-tifeO. U l-mamasa toqgħod! 11-
Mama ta' Rene sa toqgħod!... (Tbusu). Aħjar immur 
intik tiekol, Rene ta' qalbi .. .imbagħad inninnu ... (Bi 
tbissima) Xejn ma ngħidilkom oqogħdu bil
għaqal ... (Toħroġ bil-tifel) 

PAWLU - (B'nofs tbissima). Issa ninsew kollox u 
nibdew ħajja ġdidal 

VIVI- (B 'ħarsa ta' hena) Iva, nbdew ħajja ta' mħabba 
kif deliem ħlomtha jien ... 

(Iħarsu lejn xulxin. Jaqbdu idejn xulxin). 
PAWLU - Vivl... 
VIVI- Pawl!... 
(Jilgħannqu u jitbewsu) 

J/~ELIS-SIPARJU 

KUMMENT DWAR DRAMM MINSI . ., 
TA' GUZE BONNICI 

L-Imħabba Aktar mill-Ħajja hu dramm minsi ta' Ġure Bonnici li qiegħed inxandru 
hawn kollu kemm hu. FU'Il-Malti", sena 65, 1989, pp. 43-53 xandart tliet novelli minsija 
tiegħu, Fil-Kamra tal-Mejtin, L-Oħla Kelma! u Anna Dvorak. Imiss issa li jkun ippub
blikat dan ix-xogħol li jissokta jibni l-kwadru sħiħ tax-xogħlijiet tiegħu. 

Kopja ta' dan id-dramm ingħatatli mill-familjari ta' l-awtur, u magħhom ukoll kopja tal
manuskritt ta' l-ewwel att ta' dramm ieħor, Il-Ġidba tad-Demm. Bonnici beda jxandar L
Imħabba Aktar mill-Ħajja fts-sensiela ta' kotba maħruġin minnu nnifsu. B' dan ix -xogħol, 
meqjus bħala għadd l, huwa jidher li ried jidħol C qasam ieħor tal-letteratura, it -teatru, u fIl
fatt dan id-dramm hu mdaħħal C dik li hu sejħilha "Ġabra ta' Xogħlijiet Tijatrali". Bil-ħidma 
tiegħu bħala editur huwa kien diġa għaqqad flimkien lill-awturi Maltin ewlenin u offra 
damma ta' kotba eleganti u xogħlijiet validi bil-Malti. Minn L-Imħabba Aktar mill-Ħajja, 
mitbugħ fl-Excelsior Press u maħruġ fts-sena ta' mewtu, 1940, huwa laħaq stampa l-ewwel 
att u l-biċċa l-kbira tat-tieni wieħed. Il-faxxikli mitbugħajaslu sa paġna 64, waqt lil-bqija tad
dramm baqa' ma ġiex stampat Il-mewt ħaditu ħesrem u miegħu ħasdet il-proġetti ta' kitba 
u stampar li laħaq fassal. 

Fid-"Daħla" tiegħu huwajistqarr li b' dan il-ktieb kellha tibda r-raba' ġabra li kellu joħroġ 
fts-sensiela Il-ġabra kellha tħaddan xogħlijiet tijatrali biss "maħluqa għal kollox u mirquma 
kif titlob sengħet il-kitba minn kittieba maltin". Il-ħsieb tiegħu kien li joħroġ xogħlijiet oħrajn 
minn żmien għal ieħor. L-Imħabba Aktar mill-Ħajja nkiteb madwar 1-1930, kif igħid hu 
nnifsu. Wara għaxar snin huwa tħajjar jorqmu u jistampaħ: "La naħseb li hu xogħol kbir u 
anqas nibża' li hu żgħir ħafna; aktarx qiegħed ftt-triq tan-nofs. Dak li jien żgur minnu hu li 
hu waħda mit-tarġiet li għad iwasslu l-Ilsien Malti fil-quċċata tal-kobor u tal-qima". 

Dinid-deħra aħħarija tiegħu bħala awtur turi lil Bonnici, mill-ġdid, fIl-bixra doppja 
tiegħu, ta' kittieb u ta' koltivatur ta' l-ilsien Malti li kien għadu jeħtieġ, kif aktarx jibqa' 
jeħtieġ ft żmienna, li jinbena mill-ġdid u jirtoqom biex jingħarfu s-setgħat moħbija u mrażżna 
tiegħu. Jinħass hawn ukoll ir-riċerkatur tal-kelma u ta' l-idjoma, in-namrat tal-frażeoloġija 
riċerkata apposta, l-isfruttatur ta' dawk il-prezjożizmi li huma mbegħdin mill-kitba normali 
u mit-taħdit daqskemm huma awtentikament preżenti Csafft moħbija ta' l-ilsien qadim. 
Jinħass il-Bonnici li jaf il-Malti daqskemm l-istudent ħerqan ta' xogħlijiet ta' ilsna oħra, l
aktar Taljani, ta' l-epoka. F'L-Iżvilupp tal-Letteratura Maltija (1949), il-ħabib intimu 
tiegħu Rużar Briffa jgħid li Bonnici "kien miġnun fuq ir-rumanzi u n-novelli Taljani", waqt 
li Briffa kien jaqra lil Keats u lil D' Annunzio. Dawn huma diġa punti li jitolbu żvilupp, għad 
li studju xjentiftku komparat irid isir skond metodoloġija partikulari u lilhinn minn kull 
stqarrija persunali. L-isem ta' D' Annunzio, madankollu, ifakkar Cxhieda li toħroġ minnufth 
mill-qari tat-testi ta' Bonnici (u ta' Briffa wkoll). 

Fid-dell tan-NaturaIiżmu mxerred mal-kontinent, imwebbel mix-xejriet realistiċi li hu 
miżgħud bihom ir-Romantiċiżmu, tnissel il-Veriżmu li fl-aħħar egħxieren tas-snin tas-seklu 

dsatax rawwem bosta xejriet differenti fi ħdan il-kategorija ta' ispirazzjoni u stil li b'kelma 
wiesgħa u vaga ħafna hi magħrufa bħala r-Realiżmu. Id-Dekadentiżmu lil dan il-wirt 
kumpless u mimli differenzi sottili u sostanzjali tah xeħta poetika mimlija tqanqi1 u 
sentimenti qawwija. Telgħu ft1-wiċċ aktar minn qabel l-ansjeta jiet ta' l-individwu malinkon
iku u mħasseb, u l-lingwa bdiet titbiddel dejjem aktar fi strument mużikali li bil-ħoss tal
kelma jrodd it-tenerezza mnikkta ta' qalb muġugħa jew delikata f'kull qagħda. n-kitba 
dekadentista tissokta trattab l-irtubija romantika, tisħaq fuq il-bniedem magħluq fih innifsu 
hu u jħares 'il barra bla majithem. Dawn huma l-ispazji ta' Bonnici. 

Id-Dekadentiżmu jisħaq fuq is-supremazija ta' l-emozzjonijiet, u waqt li jħares lejn id
dinja tar-raħ1in u tan-nies batuti, aktar jislet ir-riflessjoni dwar il-qagħda ġewwiena tar-ruħ. 
Huwa realiżmu psikoloġiku u spiritwali li lit-tbatija ta' l-individwu jaraha bħala l-eżempju 
ewlieni tan-niket uman kollu, u li lill-inġustizzji soċjalijbiddilhom f'turija tal-qawwa tax
xorti fuq il-bniedem privat, hu wkoll membru ta' komunita soċjali iżda milqut bħala persuna. 
Ir-rikostruzzjoni stilistika li jrid jagħmel Bonnici, bħal kittieba Maltin oħrajn (u dejjem fid
dawl ta' moviment Ewropew sħiħ), hi għalhekk parti mill-programm "Malti" ta' l-epoka 
daqskemm xhieda ta' estetika differenti. Bonnici jrid jasal għal Malti klassiku, mirqum fis
sensi kollha, u bħad-dekadentisti jfisser id-delikatezza tas-sentimenti bi ħlewwa verbali. 

F'din il-viżjoni tal-ħajja, riflessa fl-għażla tematika daqskemm fit-tħaddim tal-kelma, 
jitilgħu ft1-wiċċ ix-xejriet imnikkta u koroh ta' l-eżistenza. Hawn jidħol ukoll il
Krepuskolariżmu, frażi li tmur lura għallinqas sa 1-1911 u hi marbuta ma' G.A. Borgese. L
għeja tal-ħajja, il-qtigħ ta' qalb, il-qawwa ta' sentimenti li jaħ1u lill-bniedem u li jirrenduh 
kważi sempliċi u dejjem vittma, il-meditazzjoni fuq kull xorta ta' tbatija: dawn u xejriet 
oħrajn huma parti mill-qafas kumpless ta' l-epoka li tippreżenta sfumaturi differenti deħlin 
f'xulxin fid-dell ta' l-estetika tas-seklu dsatax. Jekk tista' tinstab "soċjoloġija" f'Bonnici, din 
hi dik li tqiegħed lill-individwu msawwat f'ambjent fejn anki t-tibdil tas-sistemi majifdihx; 
il-problemi, lijidhru f'kuntest, għandhom l-egħruq ft1-fond ta' qagħda umana u mhux soċjali. 
Is-sentimentaliżmu ta' Bonnici hu xejra waħda ta' din il-qagħda. Fil-keffa l-oħra tal-miżien 
hemm ix-xjenza; it-tabib, li jixtieq, huwa wkoll il-bniedem, li jaf - u jaf li x-xjenza medika 
hi limitata. L-awtur huwa qabelxejn tabib, bħall-poeta ħabib tiegħu. 

Id-dekadentiżmu ta' Bonnici, daqskemm ta' Briffa, jitlob stħarriġ għalih, waqt li hawn 
ikun biżżejjed li wieħed jindika l-ambjent sentimentali u passjonali li l-awtur irid joħloq. Ir
"realiżmu" tiegħu għandu l-ambitu ta' dawn il-movimenti u jdur fi ħdanhom; huwa kollox 
ma' kollox ir-realiżmu partikulari ta' kuxjenza mweġġgħa li trid trattab l-iebes u tispiċċa biex 
titfisser bi rtubija verbali. L-istilizzar, il-gost tal-malinkonija, it-telqa emotiva, il-fehma li 
kollox isehħ skond destin: dawn u xejriet oħrajn jorbtu flimkien, bħal fi Briffa, lil Bonnici 
tabib ma' Bonnici kittieb li qiegħed jieħu sehem fis-sensibbilta ta' żmienu u li huwa ried 
japplikaha għall-qagħda lingwistika-kulturali Maltija. L-Imħabba Aktar mill-Ħajja, 
bħax-xogħlijiet ewlenin tiegħu, jindika l-preżenza ta' gost li beda dieħel ft1-1etteratura 
Maltija meta l-malinkonija romantika mxerrda ma' l-Ewropa kienet ilha, għallinqas minn 
żmien is-Simbolisti Franċiżi, tieħu lwien sottili differenti. 

Prof. Oliver Friggieri 

. . " 
GUZE BONNICI -

ĦAJTU U ĦIDMIETU 
ELEONORA SAMMUT 

(Adattament ta' Pat Gatt u Anna Maria Abela) 

Ġure Bonnici twieled minn ġenituri Għawdxin, fid-dar 34, Triq Alessandru, Valletta, fl-
14 ta' Awissu 1907. Beda jmur l-iskola primarja tal-Belt meta kellu ħames snin. Sena wara 
tileflil ommu, ġrajja li ħalliet il-marka tagħha fuq ħajtu. Il-familja tiegħu bagħtuh jistudja fis
Seminarju t'Għawdex. Qrabatu Għawdxin jiftakruh bħala tifel kwiet, dejjem medhi b'xi 
ktieb. Bonnici telaq mis-seminarju ftit xhur qabel tmiem l-aħħar sena u ġie lura Malta. 
Kompla l-istudji tiegħu fl-iskola ta' San Pawl il-Belt minn fejn, wara sentejn, temm il-kors 
tal-Matrikola. F'Ottubru 1924 daħal fl-Universita biexjistudjal-mediċina. Fl-1928 kiseb il
grad ta' B.Sc u sena wara ħa l-Ph.C, waqt li fl-l ta' Ottubru 1931 ħal-lawrjata' tabib,flimkien 
ma' erbatax-il student ieħor, fosthom Rużar Briffa. 

Bonnici wera interess kbir fil-qagħda politika tal-pajjiż u sa mill-1926 kien wieħed mill
aktar membri ħabrieka fi ħdan il-Partit tal-Ħaddiema. Fl-1934 iżżewweġ lil Evelyn Testa u 
kellhom tlett itfal: Margaret, May u John. Huwa miet fis-6 ta' Ottubru 1940. 

Il-Ħajja Universitarja 
Flimkien ma' Rużar Briffa huwa ħabrek ħafna b'riżq il-Malti fl-Universita. !t-tnejn 

ħadmu fambjent fejn il-kotra ta' l-istudenti kienu favur it-Taljan u l-Ingliż. Il-frrdiet 
kulturali fost l-istudenti bdew jidhru sewwa, issa li fl-1931 twaqqfet għaqda tal-Malti fl
Universita. L-ewwel għadd ta' Leħen il-Malti, stampat fl-Empire Press, ħareġ f Marzu 
1931, xahrejn wara t-twaqqif ta' l-għaqda, u kellha ssir it-tieni edizzjoni tiegħu minħabba 
li l-għadd inbiegħ malajr, bħalma ġara wkoll fit-tieni ħarġa. Minkejja li Bonnici kellu 
interess fil-Partit tal-Ħaddiema, fehem l-importanza li ma jsir ebda ndħil fil-politika 
min-naħa ta' l-għaqda. 

Tliet xhur wara l-ewwel ħarġa tar-rivista, l-Għaqda tal-Malti (Universita) nidiet żewġ 
konkorsi letterarji miftuħa għall-kittieba kollha u mhux għall-gradwati u għall-istudenti biss. 
Flimkien ma' Temi Zammit u Ninu Cremona, Bonnici kien eżaminaturtal-konkors tal-proża, 
waqt li Briffa, Dun Karm u F.S. Caruana eżaminaw il-poeżiji. Meta fl-1931 Briffa mar 
jistudja l-Ingilterra, Bonnici nħatar editur ta' Leħen il-Malti. Aktarx li l-ħatra tiegħu 
ntemmet meta ismu ma baqax jidher fras il-faċċata tar-rivista ta' Frar, 1932. 

Il-Ħajja Politika 
Sa minn mindu kien student universitarju, Bonnici interessa ruħu fil-politika. Kien 

jemmen li l-Partit tal-Ħaddiema kellu s-saħħa li jtejjeb il-qagħda tal-poplu. Il-ħeġġa tieghu 
għal dak li kien jemmen fih tidher fil-fatt li qatt ma naqas li jattendi għal-laqgħat, kemm ta' 
l-eżekuttiv, kif ukoll ġenerali tal-Partit. Fl-1929 inħatar segretarju tal-kumitat distrettwali 

tal-Belt. u fis-snin 1929-30 kien ilaqqa' sikwit lil membri oħra tal-kumitat fid-dar tiegħu, 
il-Belt Baqa' marbut mal-klassi soċjali li trabba' fiha u fuq kollox għaraf jaħdem biex jara 
lill-Maltin magħqudin bejniethom. 

It-tabib 
F1-1932, sena wara li kiseb i1-lawrja ta' tabib, ippubblika It-Trobbija tat-tfal fejn jagħti 

tagħrif dwar iż-żmien tat-tqala, it-trobbija u l-edukazzjoni ta' l-ulied. Tħajjar jikteb verżjoni 
tal-ktieb b'Malti ħaftfu sempliċi sabiexjiftiehem mill-kotra tal-poplu. Bejn 1-1937 u 1-1938 
xandar sensiela ta' artikli bI-isem Tagħlim fuq is-Saħħa fil-Berka u ġabar dawn l-artikli 
fil-ktieb Il-Ġmiel ta' Ġisimna. 

Il-Ħidma Letterarja 
L-ewwel xogħol stampat tiegħu kien Fuq Qabar Ommi, poeżija (1926), ta' siwi aktar 

bijografiku milli letterarju. F'Il-Malti fl-istess sena dehret l-ewwel biċċa proża, in-novella 
Mita tħobb, li ntgħoġbot mill-ewwel, kemm għall-oriġinalitit, kif ukoll għall-aspett soċjali. 
In-novella Toninu ġiet it-tieni fil-konkors li nidiet l-Għaqda tal-Malti fl-1926. Fi1-ħarġa 
żejda ta' Il-Malti għall-1926 dehret novella oħra, Għax Miet? F1-1927 kiteb l-ewwel 
biċċa xogħol tiegħu b'lingwa barranija, La Pazza, novella li ġiet it-tieni fl-ewwel konkors 
tan-novelli mniedi mid-direzzjoni tar-rivista Malta Letteraria. 

F1-1927 ħareġ ir-rumanzett oriġinali Imħabba u Mibegħda, u novella oħra bI-isem ta' 
Paċikku f'Il-Malti, waqt li sena wara dehret waħda mill-aħjarnovelli tiegħu, Ġenn. FI-1929 
kiteb in-novella Bħal Sokrate. 

Fil-Pronostku Malti ta' 1-1928 dehru żew ġ poeżiji L-Ilsien Malti u Tnehid, bi-inizjali 
Ġ.B.li x'aktarx huma ta' Bonnici. Fl-ewwel sena mill-ħruġ ta' Leħen il-Malti xandar żewġ 
novelli bI-isem ta' Quddiem il-Mera u L-Aħħar Lejla. 

Ftit snin qabel ma miet, Bonnici ta l-aħħar sehem tiegħu fil-letteratura Maltija permezz 
tar-rumanzi Il-Qawwa ta' l-Imħabba (1939) u Helsien (1940). Kien laħaq temm rumanz 
ieħor, Lejn Ix-Xemx, li deher silta silta fil-gazzetta lokali Il-Berqa. 

Minbarra dan kollu, Bonnici kien attiv fix-Xirka għat-Tixrid ta' l-ilsien Malti, u 
bħala editur fil-Ġabra ta' kitba Maltija fejn kien jippubblika sensiela ta' l-aħjar xogħlijiet 
ta' awturi oħrajn. Bonnici ħadem fi tliet oqsma, bħala kittieb, tabib u politiku. Hi ħasra li 
mewt bikrija tellfet lil-letteratura Maltija bosta snin oħra ta' ħidma ta' bniedem li kellu 

J konvinzjonijiet sodi ħafna dwar l-ilsien Malti u l-edukazzjoni tal-kotra. L-Għaqda tal
Malti ta' l-Universita tfakkru b'għożża kbira għall-wirt li ħallielna u għall-eżempju sabiħ 
li tana. 

ANTOLOĠIJA BIX-XOGĦLIJIET TA' L-IMSEĦBIN 
Is-sena d-dieħla l-Għaqda tal-Malti (Uni versita) tagħlaq sittin sena. Fost ħwejjeġ oħra, 

biex tfakkar dan l-anniversarju l-Għaqda se toħroġ antoloġija bix-xogħlijiet ta' l
imseħbin tagħha. Ibgħat ix-xogħol tiegħek minn issa f' dan l-indirizz: L-Editriċi "Leħen 
il-Malti", Għaqda tal-Malti (Antoloġija), l-Universita, l-Imsida. 

Analiżi Tematika tan-Novelli 
• 

ta' Guże Bonnici 
EDGAR FORMOSA 

In-narrattiva prożajka qasira hija forma ta' arti letterarja importanti ħafna minħabba l
qosor u l-intensita effettiva tagħha. In-novella ta' natura serja hekk kif tidher fis-seklu 
għoxrin tista' tiġi mistħajla bħala kwadru, b'kull kantuniera murija b'isem: ix-xogħol 
narrattiv, il-lirika, id-drama prożajka u x-xogħol soċjali u/jew storiku. Xi novelli nistghu 
niċċentralizzawhom x'imkien fiċ-ċentru, fil-waqt li xi oħrajn nistghu mmexxuhom 'l hawn 
u 'l hinn lejn il-kantunieri skond il-ħtieġa u n-natura tax-xogħol. 

Mal-mixi taż-żmien in-novella ħadet l-importanza li jixirqilha. Kittieba bħal Irving, Poe, 
Pushkin, Gogol, Balzac, Melville, Guy de Maupassant, Checkov, Mansfield, Somerset 
Maugham u bosta oħrajn kollha taw sehemhom għall-iżvilupp dejjiemi u progressiv tan
novella kemm fl-Ewropa kif ukoll fl-Amerika. Hawn Malta, għalkemm dejjem imxejna wara 
l-kurrent għal dak li għandu x 'jaqsam ma' iskola ta' kitba, ġeneri u stili - u din hija ħaġa li 
nifhmuha wara kollox - kellna u għad għadna għadd ġmielu ta' kittieba li meddu l-pinna 
tagħhom għal dan ix-xogħol. Ma' dawn nistgħu ngħoddu wkoll lil Ġuże Bonnici, kittieb li, 
għalkemm ħallielna ftit novelli, ilkoll ta' bixra soċjali, jibqa' mfakkar għal-laqtiet ħelwin li 
joħloq, għall-istudju tal-karattri u l-psikoloġija umana, u għall-kulur lokali li jħobb idaħhal 
fm-novelli tiegħu. 

Novella ta' natura serja JKollha jiġri ġol-vini tagħha l-ħsus u s-sentimenti li joħorġu mill
fondi ta' l-esperjenza umana. Bosta drabi l-kittieb irid ikun ġarrab biex jikteb, irid jidħol ftl
fond ta' qalbu biex janalizza ujithem il-ħsibijiet ta' ħaddieħor, ħsibijiet li jkunu bħal tiegħu, 
iżda mhux bI-istess intensita, bI-istess arroganza, u bI-istess ħrara. Ix-xogħol irid jappella 
għall-emozzjonijiet, iżda jrid jappella wkoll għall-intellett, fejn insibu taħdem l-integrita, l
onesta u s-sempliċita tagħha, u l-qarrej, flimkien miegħu,jasal biexjitħassaril-bniedem. Dan 
kollu nsibuh fĠuże Bonnici. Tabilħaqq nistgħu nghidu li l-viżjoni tal-ħajja hekk kif tidher 
fm-novelli ta' Bonnici hi mimlija niket 

F'nofs is-seklu l-ieħor bdew jinħassu, u għadhom sa llum, żewġ skejjel differenti. Hemm 
min, bħal Edgar Alan Poe u Guy de Maupassant, diġa jkollu f'moħħu l-effett li jrid joħroġ 
u minn hemmhekk joħloq għadd ta' inċidenti għall-effett fmali. Fil-kitba tagħhom nintebħu 
bi stil qawwi u vivaċi, bid-dettalji, bin-nisġa mibnija b'sengħa, u bi stħarriġ realistiku tal
ħajja. Min-naħa l-oħra hemm min, bħar-Russu Van Turgenew u Checkov, jippreżenta 
karattri li jwasslu għal azzjonijiet li jirriflettu bħal fmera l-karattru tagħhom. Huma ma 
jridux azzjoni ikkumplikata, iżda rivelazzjoni interna tal-karattru. Ġuże Bonnici, ftl-limiti 
tiegħu, nistgħu nqegħduh maż-żewġ kategoriji. 

In-novelli ta' Bonnicijuruna l-għawġ, il-mard, in-niket u d-dwejjaq tal-ħajja. Iġegħluna 
naraw u nanalizzaw id-dinja ġewwinija tal-bniedem. Għalhekk l-aspett psikoloġiku jinħass 
ħafna. Fi frażi magħrufa ta' Coleridge, is-"suspension of disbelief' hekk meħtieġa għal din 
il-fergħa tal-letteratura titlob li l-karattri JKunu jixbhu hekk tajjeb fix-xejriet u x-xewqat 

tagħhom lin-nies ta' madwarna, li aħna nkunu nistghu nemmnu fihom bħala nies tad-demm 
u l-laħam. Dan kollu Bonnici jimexxxilu jagħmlu. B 'hekk il-qarrej igħix mal-karattri, xi 
wħud tassew patetiċi, u jitgħallem iħobbhom u jagħdirhom, jidħak u jisbel magħhom. Il
qarrejjasal biex tassew jitwaħħad ma' wħud mil1-karattri. Min majħossx għal Kelinu li, wara 
li jgħaddi ħajja ta' dwejjaq, niket u għawġ minħabba ħutu, fl-aħħar jintebaħ li anke Lukarda, 
il-mara ta' ħajtu, ma tkunx tassew tħobbu, u fl-aħħar joqtol lilu nnifsu? ("Għax miet? ••• "). 
U t-twajjeb Toninu li, minħabba l-injoranza ta' ommu, imut daqshekk qasir il-għomor? 
(Toninu). Xejn inqas Marija fin-novella Mita Tħobb; wara ħajja ta' tbatija tiġi abbandunata 
mir-raġelli tħobb, u tibla' l-pilloli: it-ton tal-kitba huwa kajman biex il-qarrej aktar jidħol 
fid-dinja kerha tal-protagonisti. 

Il-laqta soċjali ma tonqosx. Ġuże Bonnici jidher li kien jifli sew l-aġir tal-bniedem, l-aktar 
meta ma jġibx ruħu ta' bniedem kristjan, fejn l-imħabba ma teżistix, fejn l-egoiżmu jirbaħ fuq 
kollox. Hawn:lekk naraw l-osservazzjoni qawwija u l-kuxjenza soċjali ta' l-awtur. Ħajta ta' 
didattiċiżmu tinħass ukoll. Il-kittieb irid igħallem bil-kitba tiegħu, għalhekk jidħol fid-dettal 
fl-egħmejjel u l-imġiba tan-nies ta' madwaru. B'hekk hu jgħaqqad l-imħabba tiegħu għall
bniedem mal-ħeġġa għall-kitba, u jagħtina dehra tad-dinja kif jaraha hu, iżda mhux kif 
jixtieqha hu. 

Insibu l-għira f'ħut Kelinu, li jniggżu qalb Kelinu u qalb omm horn meta kienu jarawha 
daqstant protettiva fuq it-tifel dgħajjef tagħha. Jagħmlulu ħajtu miżerja (Għax miet? ••• ). 
Naraw ukoll il-karattru ta' l-għaġeb, bniedem li l-hena tiegħu kienet lijniggeż ujweġġa' qalb 
ħaddieħor (Għax miet? ••• ) Il-kittieb jitfa' wkoll xi kultant kumment żgħir li iżda jfisser 
ħafna, bħal metajgħidilna li kulħadd igħid tiegħu biex juri kemm jaf (Għax Miet? •• ). Omm 
Toninu, sforz l-injoranza tagħha, lit-tifel ma tibagħtux skola, u fl-aħħar tasal biex meta 
taqbdu xemxata ma ġġiblux it-tabib għax dan joqgħod jifli kull ma għandha fil-kamra 
(Toninu). Naraw l-ipokresija tan-nies f'Ġenn, meta tabib jifraħ lil tabib ieħor għall-għażla 
tiegħu, u mbagħad minn wara dahru jgħid li lanqas jaf jagħraf tifel minn tifla. Fi Bħal 
Sokrate! ••• mbagħad naraw kemm in-nies jitbiegħdu minn min hu ikreh, u jgħajruh bl
addoċċ, għax iqisuh bħala xi kreatura inferjuri għalihom, mingħajr qatt ma jintebħu li "ix
xadina" jkollu wkoll l-istess sentimenti tagħhom,jekk mhux aħjar minn tagħhom. L-istess 
insibu f'Mita Tħobb ••• , fejn ħadd ma jagħder lil Marija fl-aħħar ta' ħajjitha għax lil 
din ikunu diġa ttimbrawha bħala mara ħażina. Ġuże Bonnici jdur dawra mas-sentimenti 
mudlama u koroh f'qalb il-bniedem - il-kefrija, il-kburija, l-arroganza, l-ipokrisija, l
injoranza, l-għira - u jesponihom. Naraw qalb ta' tifel tħabbat f' sider ta' raġel li jaf iħoss, 
u ma jistax jifhem għala l-bniedem jasal fi stat daqshekk imdallam u ta' waħx. 

Il-karattri ta' ĠużC Bonnici huma lkoll maqbudin f'waqtietmeħudin għalihom waħedhom 
u li jixhdu s-sentimenti tagħhom. Il-kittieb ma jixtarrx biss l-aspett ikreh ta' ħsus qalb il
bniedem, iżda jitfa' dawl ukoll fuq is-sbuħija tas-sentimenti umani. Fosthom l-imħabba. 
Jaqbeż malajr quddiem għajnejna l-fatt li Kelinu, li jħobb lil ommu u japprezza t-tbatija 
tagħha, ma jridx li iweġġagħlha 'l qalbha b'xi azzjoni bla sens (Għax Miet? ••• ). L-imħabba 
ta' Toninu għall-gidja tiegħu turi l-ħlewwa innoċenti taċ-ċokon, żmien meta l-ħżunija tal
ħajja tkun għadha ma daħlitx f' qalb il-bniedem (Toninu). Ix-'Xadina' jħoss qalbu tħabbat 
b'imħabba ta' missier għal tifla ċkejkna, imħabba li hu jaqta' qalbu li jħoss għax jaf li tfal 

minn tiegħu ma jistax ikollu. Quddiem it-tifla hu jinsa l-mibegħda li jkollu għall-oħrajn 
(Bħal Sokrate! ••• ). Is-sentimentaliżmu ma jaqtax fin-novelli ta' Bonnici. 

Jekk il-għajn ta' l-awtur tkun safja, qawwija u sħiħa, l-ilma li jgelgel minnha bil-fors 
ikollu jgħaddi mill-għarbiel tal-moralista għax it-tniġġis li jidher f'xi bnadi jkun ġej kollu 
mit-tajn tal-wiĊċ. n-ħsieb aħħari li joħroġ mill-kitba għandu tabilħaqq jixhed il-bjuda u l
virtu li joħorġu minn qalb ta' kittieb nisrani. Tabilħaqq, fIl-kitba ta' Ġuże Bonnici tinħass xi 
ħaġa aktar qawwija mill-qoxra sempliċi tal-karattri li jsawwar jew tal-ġrajja li jfassal. Hija 
l-idea evanġelika u universali tal-mogħdrija u l-imħabba lejn il-proxxmu tagħna, verita li l
kittieb tassew jemmen fiha. 

AĦNA NITKELLMU 
BIL-LINGWA TAGĦNA 

Fost xi studenti ta'l-Universita hawn id-drawwa li jitkellmu bI-Ingliż flok bil-Malti. 
Kulħadd jaqbel li l-Ingliż huwa lingwa intemazzjonali u għalhekk huwa importanti 
ħafna. Iżda ftit huma dawk li jistgħu jaqblu li fl-ogħla istituzzjoni edukattiva tal-pajjiż 
jinħoloq ambjent fejn bħallikieku l-ilsien ta' pajjiżek huwa inferjuri jew ta' min jistħi 
minnu. 

Għandna rispett kbir lejn dawk il-professuri u lecturers (minbarra tal-Malti, natu
ralment) li fIl-klassi jitkellmu tajjeb bil-Malti ujagħmlu l-konferenzi tagħhom bil-Malti. 
Hemm għalliema tal-Mediċina, tal-Matematika, ta'l-Istorja, ta'l-Ekonomija, tal-Liġi u 
oħrajn li nirringrazzjawhom li jagħtuna eżempju ta' maturi ta. Ma nifumux kif, ngħidu 
aħna, l-istudenti tat-Teoloġijajistgħu jonqsu milli jitħarrġu sewwa fIl-kitba u fit-taħdit 
bil-Malti, meta mbagħad iridu jiffaċċjaw pubbliku Malti. 

Aħna nitkellm u bil-lingwa tagħna, u la nħossuna aħjar u lanqas inħossuna inqas minn 
ħaddieħor. Inħossuna biss normali u bħall-oħrajn, bħal sħabna l-istudenti barranin li, 
waqt li jistudjaw l-Ingliż,jibqgħujitkellmu bI-ilsien naturali tagħhom. Imkien fid-dinja 
ma jsir kif isir fostna. Noħorġu mill-insularitA tagħna jekk insiru bħall-barranin u 
nagħmlu bħalhom: nitkellmu bil-lingwa tagħna, kifhuma jitkellmu bil-lingwa tagħhom. 

Aspetti minn JJHelsien" 
MARIO CASSAR 

Helsien (1940) jieħu sehem bis-sħiħ fl-evoluzzjoni tar-r.lmanż realista Malti li beda 
jgħolli rasu fis-snin tletin f'relazzjoni mal-vena storik:o-romantika li għal żmien twil hi l-vena 
ewlenija tal-letteratura tagħna. Ir-realiżmu lokali, bħall-mudelli barranin aktar bikrija, 
kien mera ta' soċjeta kumplessa li bdiet titlob doża aktar qawwija ta' osservazzjoni 
soċjoloġika. Ir-rumanz realista bħal speċi ried jikk:onserva f'dokument il-ħajja kontem
poranja, biex barra li jikxef it-tensjonijiet tal-mument, jirrekordja sa l-iċken dettal sura ta' 
ħajja li kienet qiegħda tinbela' mill-forza tal-progress. Ir-riformista, f' dan is-sens, sar ukoll 
l-istorku soċjali. Bejn żewġ ġibdiet, minkejja li r-realiżmu hu aktar marbut ma' l-ambjent 
belti, fIl-każ Malti r-raħal baqa' punt ta' riferiment importanti. L-ideal romantlku tar-raħal 
bħala eżempju tal-valuri tradizzjonali f'kuntrast mad-dekadenza u t-tħassir tal-belt ma għebx 
għal kollox. L-aktar f'Helsien il-belt għad għandha arja ta' permessivita mlaħħma fis
suppervja ambizzjuża ta' l-avukat De Brincat. 

Madankollu, Ħal Rażul ta' Bonnici, bħal Ħaż-Żgħir ta' Ellul Mercer, ma baqax dak l
imkien sentimentali li nnamraw miegħu kittieba oħra. L-insularita tar-raħal, mahkum mit
tabU u l-injoranza, f'daqqa ssir oġġett ta' kritika. Id-distanza kulturali bejn ir-raħal u l-belt 
nistgħu nifhmuha aħjar billi naraw kif Feliċ u Luretu jħarsu lejn il-belt u r-raħal rispetti
vament: (Feliċ) "Kien għadu qatt ma daħal il-Belt, qatt ma sab żmien; kien sema' li hemm 
toroq bla qies, nies bla għadd, kull dar daqs ħabs. Fejn jibda jsibu lil dan il-Gvem, tgħid kien 
minn tagħna? Ħass ruħu jaqta' qalbu biex imur il-Belt waħdu ... " "U bil-qajla l-qajla (Luretu) 
beda jħossu jitbiegħed mir-raħal, beda jħoss bħal mifred nieżel bejniethom ... Is-smigħ ta' 
isem raħlu kien beda jdarrsu u jqarraslu wiĊċu ... " 

Fl-istess waqt kif jixhed ismu stess, Helsien jitmexxa mit-tema ta' l-emanċipazzjoni. Il
Helsien li jimplikaBonnici hu kemm soċjali kif ukoll mentali. Qabel xejn, l-awtur jissuġġerixxi 
emanċipazzjoni mit-tbatija bla ħtieġa u l-faqar, fir-rakkont imseddqa bil-każ ta' Ġanni 
l-bidwi; imbagħad tidħol l-emanċipazzjoni mill-injoranza u d-djuq parrokkjali msarrfa 
fl-eżempju ta' Luretu, li b'dedikazzjoni kbira jirnexxilu jinħall mill-mentalita mxekkla 
tar-raħal. Ħal-Rażul huwa l-ħajja tar-rumanz daqs kemm huma Feliċ u Luretu, rappreżentanti 
ta' żewġ klassijiet distinti iżda fl-istess waqt wild l-istess raħal. Ir-rabta dejjiema bejn ir
raħlin u Ħal Rażul hi hekk kbira li r-raħal donnu kellu seħer fuq niesu li qatt ma ħassuhom 
f'posthom 'il barra minnu. Dawk li ppruvaw jisfrundaw il-konvenzjonijiet tradizzjonali billi 
nfatmu minnu swielhom agħar, għax il-ħakma li r-raħal kellu fuqhom ġegħlithom jerġgħu 
lura minn fejn telqu. Luretu nnifsu, minkejja kollox, baqa' jħoss ġibda misterjuża lejn raħal 
twelidu. Rożina wkoll ippruvat tinħall mill-irbit tal-lokal, iżda safrattant kellha tirritoma. 
B' ġustizzja poetika, għax ittradew ir-raħal, Luretu spiċċa maqtul waqt li Rożina tilfet ġiehha. 
Paċikku (bħal ulied in-nanna) siefer lejn l-Awstralja biexjistagħna iżda ma sabx xorti u reġa' 
lura Malta. 

Ir-realiżmu hu essenzjalment determinista. Fil-viżjoni tiegħu, il-bniedem m 'hux ħlief 
prodott ta' ċirkustanzi aqwa mir-rieda tiegħu, għax hu kkundizzjonat mill-forza tal-ġenetika 
u ta' l-ambjent. Id-destin hu prepotenti wisq biex tiġġilidlu u l-bniedem hu dgħajjef wisq biex 
jimponi r-rieda tiegħu. 

F'Helsien Feliċ jidher ikk:undizzjonat mill-ambjent magħluq u miżeru ta' Ħal Rażul 
f1lwaqt li Luretu hu kkundizzjonat mill-permessivitA u l-opportuniŻInu tal-belt. Kollox jieħu 
xejra fatalista u l-bniedem jispiċċa passiv fi storja predeterminata. 

Id-dgħufija fiżika ta' Feliċ tkabbar l-emarġinazzjoni tiegħu. F'dan is-sens, id-delitt li 
wettaq jista' jiġi interpretat bħala kawża tal-frustrazzjoni sesswali-eżistenzjali tiegħu. 
Dwardu Bonnici jikteb: 

"Imsejken Feliċ, aktar mistħoqq il-mogħdrija milli t-tiċpis ta' ħati. Minn ċkunitu deher 
li xortih xeħħet miegħu u ħallietu nieqes mill-għaqal u mill-ħila li jagħżel it-triq ta' ħajtu u 
jissara u jegħleb il-ġibdiet ħżiena li jogħnosu fma". Hawn nerġgħu niltaqgħu ma' l-istess 
fehmiet li jidhru fm-novelli stess fejn, skond Bonnici, id-destin ifassal iċ-ċirkustanzi ta' ħajjet 
il-karattri nieqsa minn kull rieda fuqhom infushom, biċċa għodda mingħajr ebda setgħa. 

!r-realiżmu ta' Bonnici għalhekk għandu xeħta aktarx pessimista. Hu rumanz ta' xewqat 
imrażżna u ħolm lijiqras. Il-ħajja tidher bħal ċirku vizzjuż ta' tbatija fiżika u emozzjonali. 
It-ton traġiku jidwi fuq kollox u ftit li xejn hemm tiżwiq umoristiku. L-aħjar siltiet huma 
mimlija diqa malinkonika. Feliċ jitlef lil Rożina, Luretu jmut meta kien diġa beda jara r
rebħa, u l-ħelsien għan-nies ta' Ħal Rażul jibqa' ma jasalx. 

Helsien jinseġ storja ta' mħabba b'potenzjal traġiku, għamla ta' menge-a-trois bejn 
avukat ambizzjuż, tfajla vivaċi tar-nlħal u żagħżugħ diżorjentat. Il-ħjut ta' ħbiberija u 
stmerrija għandhom xeħta sentimetali iżda l-atmosfera ġenerali tar-rumanż titbiegħed min
norma minħabba n-nuqqas ta' erojiżmu jew idealiżmu safi. 

Il-karattri m 'humiex stabbli u qatt ma jsibu sabar fl-ambjent immedjat tagħhom. Jinsabu 
fi gwerra kontinwa mal-qagħda li tiddetermina l-istess azzjonijiet tagħhom. Imħabbithom, 
il-mezz waħdani tal-komunikazzjoni, tfalli. Bħal fIl-Qawwa ta' l-Imħabba, it-tielet 
persuna tidħol bejn żewġ maħbubin biex tfixkel ir-rabta ta' bejniethom (Feliċ/Rożina/ 
Luretu). L-ordni stabbilita tisfronda biex iċċedi postha għall-kriżi li twassal għat-traġedja 
fmali. 

Dnub Kollettiv 
Bħal Leli ta' Haż-Żgħir, Helsien kien rumanz kuraġġuż għal żmienu. It-temi skabrużi 

ta' konkubinaġġ u qtil politiku kienu biżżejjed biex iċaqilqu l-klima konservattiva. Fil
kuntest realista, il-ħażen ġie newtralizzat fis-sens li l-awtur beda jħares lejh mhux b'ton 
drammatiku iżda b'għajn distakka, imbiegħda minn pożizzjonijiet assoluti. F'Helsien 
għandna eżempju klassiku ta' dan - Feliċ, ħati ta' omiċidju, jispiċċa meħlus minn kull 
ak:kuża. 

Dal-punt iwassalna għall-konklużjoni fundamentali tar-rumanz: id-dnub ta' Feliċ ma 
kienx persunali iżda soċjali. L-ambjent kollu kien ħati. Id-dnub tiegħu kien biss l-ogħla grad 
ta' bosta dnubiet preċedenti oħra. !r-rumanz għalhekk majikkundannax lill-protagonist iżda 
lis-soċjeta fis-sħuħija tagħha. Dan hu li jerfa' r-rumanz minn storja melodrammatika 
sempliċi għal teżi aktarx qalbiena - ħadd m 'hu ħati jekk l-ambjent ma jagħtihx l-opportuni
tajiet xierqa biex igħix deċenti. 

Bonnici j ippreżenta l-fatti fl-għera tagħhom u jikxef il-verita moħbija taħt saffi ta' ħtijiet 
soċjali u dnubiet kollettivi. Il-politika tar-rumanż hi mdewba fi storja iżda l-punt joħroġ 
ċar u tond Il-kritika hi espliċita u bi studju serju tat-test tista' toħroġ f1l-beraħ biex tixli 
lill-istituzzjonijiet responsabbli. 

Ir-Rikostruzzjoni Lingwistika 
f'''Ħelsien'' 
CHARLES DALLI 

Kull ġeneru tal-letteratura hu mibni fuq rikostruzzjoni tar-realta, fis-sens li l-artist isarraf 
dik ir-realta fsensiela t'assoċjazzjonijiet ġodda ta' l-elementi qodma. Fil-loġika tan
normalita dawn l-elementi jsibu posthom mod ieħor. Jekk nithmu xogħol il-kittieb b' dan il
mod, nistgħu ngħidu li kitbietu jagħtuna tiġdid rikostruttiv tar-realta li ngħixu fiha. Biss 
hawnhekk qed nuża l-kelma "rikostruzzjoni" f sens iżjed ristrett u speċifiku: mhux ir-rikos
truzzjoni tar-realta, imma r-rikostruzzjoni tar-realta lingwistika. Il-kittieba Maltin ta' l
ewwel nofs ta' dan is-seklu, li komplew fuq l-ewwel sforzi ta' dawk ta' qabilhom, stabbilew 
kemm il-lingwa standard Maltija kif ukoll il-possibbilta ta' devjazzjoni minn dik il-lingwa 
standard biex tinbena l-lingwa letterarja. Dan hu, fil-fehma tiegħi, kontribut ewlieni li taw 
nies bħal Dun Karm lill-pajjiż: li "tawh" lingwa standard u fl-istess waqt iddevjaw minnha 
biex tawh l-arti bi lsienu. F' dan is-sens, l-isforzi ta' kittieba bħal Ġuże Bonnici kienu mfasslin 
biex il-lingwa letterarja "tissaffa" mill-elementi kollha li m 'humiex Semitiċi. Din it-tisfija li 
ppruvaw jagħmlu kienet ibbażata fuq viżjoni tal-lingwa standard kif, fil-fehma tagħhom, 
kellha tkun, u l-programm lingwistiku tagħhom ifakkarna fl-isforzi ta' Romantiċi ewlenin, 
fosthom Herder u Fichte, biex jagħmlu l-istess ħaġa fil-każ tal-Ġermaniż seklu qabel. 

Wieħen jista' jinkwadra dawn l-isforzi "puristi" Maltin fl-ambjent soċju-politiku tal
Kwistjoni tal-Lingwa; biss l-għan tagħna hawn hu li nagħmlu ftit kummenti fuq test 
partikulari, Ħelsien (1940). Tajjeb li dawn il-kummenti jitqiesu fil-qafas tar-relazzjoni 
trijangulari li jitkellmu dwarha Ogden u Richards, bejn il-ħaġa (li għandha eżistenza 
indipendenti mil-lingwa), il-ħoss (fdan il-każ rikostruwit) u s-sens (li mhux dejjem jasal 
qawwi u sħiħ fmoħħ il-qarrej minħabba r-rikostruzzjoni tal-ħoss). , 

L-għan lingwistiku demokratiku li l-lingwa mwarrba tal-kotba tittella' għal-livell ta' 
medium letterarju jinsab, tista' tghid, fil-kittieba kollha ta' l-ewwel żewġ ġenerazzjonijiet 
ta' awturi bil-Malti, u dejjem serva. fIh innifsu, ta' stimolu għall-kitba. Biss f Bonnici dan 
l-għan ħa importanza partikulari, tant li fbosta waqtiet sar l-ewwel għan. F'termini prattiċi, 
dan fisser li l-ansjeta li kellu fih l-awtur ma telgħetx fil-wiċċ fkitbietu daqs kemm setgħet 
titla' , għax il-lingwa fidejh saret għan fiha nnifsiha. Bonnici pprova jirrikostruwixxi l
lingwa mhux biss bil-ħolqien ta' kliem ġdid imnissel mi11-egħruq semitiċi, imma wkoll bl
irxuxtar ta' kliem mejjet jew maqtugħ mill-biċċa l-kbira tan-nies, u bit-twarrib, kemm jista' 
jkun, ta' l-element rumanz. Skond ix-xejra ta' żmienu, Bonnici sensel aġġettivi u partiċipji 
nominali, avverbji, nomi u partijiet oħrajn tat-taħdit Din l-esperimentazzjoni lingwistika 
għandha titqies flimkien mas-simmetrija sintattika li tidher sikwit fir-rumanz, u li tista' 
tittieħed bħala element ta' rikostruzzjoni fiha nnifisha: 

(a) "n-bniedem, meta jħoss il-hena jfawwarlu qalbu u quddiem għajnejh ferħana d-dinja 
tidhirlu kollha lwien ilellxu, ma jafx, ma jistax, joqgħod b'idejh marbuta jħares ħiemed, 
imma jħoss ruħu maħkum minn xewqa bla tmiem li jħoll ir-rabta ta' ġismu u jikser is-sikta 

ta' leħnu; u b'ċaqliq ħle.iju u b'tagħwiġ melliesi u b'tidwir maħrub ta' ġismu, u b'tiswir 
għaġġiebi u b'rogħda ħelwa ta' leħnu jserraħ qalbu u ruħu." 

(b) "Ħabat sejjer jaqlagħha minn mal-ħajt u jgħannaqha u jrossha ma' qalbu u 
jmellisha qisu għandu f'idejh ħliqa mogħnija bil-ħass u bil-ħa.ija u mhux biċċa għodda li 
ma tafx tnissel minnha għajr il-mewt u l-qirda." 

Kif wieħed jista' jintebaħ miż-żewġ siltiet, ir-rikostruzzjoni li pprova jagħmel Bonnici 
sikwit tinstab fi ħdan qafas simmetriku, u dit-tendenza nistgħu nsibuha frr-rumanż kollu: 
"saqajh meħdula ma għenuhx, anqas idejh ma felħu; "wasal fl-aħħar il-jum mistenni 
b'tgħaxxiq belhieni"; "il-każin tar-raħal kien tilef il-ħemda raqqada ta' l-imgħoddi u d
diwi ta' l-istrumenti tad-daqq fit-taħriġ tal-bandisti kien beda jintefa u jintgħaleb mit
tilwim imgħaddab u mill-fIrda mqanqla ta' l-imsieħba"; "u fuq il-bejt telgħet tperper 
imżarġna mar-riħ il-bandiera tgħa.ijat tal-partit Qadim". 

Ix-xewqa ta' Bonnici li jirrikostruwixxi l-kelma letterarja tinħass sikwit ittaqqallu l-
espressjoni tal-kontenut li ried joħroġ minn ġo fih: . 

(ċ) "Mexa sħiħ bit-tamalil-kedda ta' ġismu ul-ħedla ta' ruħujwittu l-uġigħ ta' qalbu; 
mexa bla ħsieb, fil-għama, donnu xewqanjidħoljinsatar fid-daIma ħanina, immexxi mill
bjuda tat-triqat barrija". 

(d) "L-ilħna mostura, kemm kemm jikxfu l-ħajja ħarkiena ta' mitt elf ħliqa qalb l-uċuh 
tar-raba', ħasshom jistednuh jieħu sehem fil-għanja ta' mħabba". 

Is-simmetrija sintattika f'Bonnici titlob studju għaliha, u hawnhekk ma nistgħux ħlief 
inkomplu nagħtu xi ħjiel tagħha. bħala element rikostruttiv tal-lingwa: 

(e) "X'ħin tifel b'ruħu mfassla fuq dan ix-xempju u b'qalbu minġura fuq dan il
mudell isib ruħu mbiegħed minn niesu, mifrud minn ħbiebu li trabba u kiber magħhom 
u maqtugħ mill-egħruq li kienu jorbtuh ma' dik ir-roqgħa art li ħasset l-ewwel ħarsa ta' 
għajnejh fuqha u tqanqlet bil-ħlewwa taħt l-ewwel sena passi mriegħda tiegħu. 
Bil-kemm kien għadu daħal fil-għaxar sena ta' ħajtu, għadilli mill-qatgħa felħana ta' ġismu 
u mill-kisra għaqlija ta' għajnejh u mill-ħeffa għallemija ta' moħħu kien iħabbatha 
ma' tfal ta' mill-anqas sentejn akbar minnu." 

Bonnici pprovajdaħħal ukoll nomi ġodda. li wħud minnhom bniehom hu; f'ċertu sens, 
l-"ispazju vojt" li tħalla fil-lingwa bit-twarrib, sakemm kien possibbli, ta' element rumanz, 
kellu jimtela bit-tħaddim ta' l-attributi semitiċi ta' lsienna: "qafel qalbu għal kull ħaġa 
mbiegħda minn din i1-waħma"; "b' dan il-ħsieb għeleb ir-reħja li kienet ħakmitu"; "is-sriep 
tal-għira u tal-kedda li, għatxana u k1ubin, kienu qegħdinjerdgħulu l-btir ta' ħajtu"; "jduq 
bil-qatra l-qatra l-imrar tat-tnewnim ta' ħajtu"; "it-tqawqib ta' nagħal il-ħmar fuq il-blat 
samm kien jidwi iebes ma' l-inħawi siekta u waqtiet ... kien itajjar xrar tan-nar kollu tkebbis 
għarib ta' għula mgħaddba." 

M'għandux ikun hemm dubju li fl-isforzi tiegħu Bonnici kien sinċier u li, bir-rikos
truzzjoni li ried iwettaq, bis-saħħa ta' enfasi sħiħa fuq l-element semitiku tal-Malti, huwa 
kien tal-fehma li seta' jiskopri (u jġiegħellin-nies tiskopri) dik il-Malta li għalih kienet 
awtentika. F'dan is-sens, l-għażla lingwistika ta' Bonnici hi ideoloġika; hija wkoll morali, 
fis-sens li lsien rikostruwit kellu jwassal għal nazzjon rikostruwit skond valuri li maż-żmien 
setgħu ntilfu. 

MID-DJARJU TA' L-GĦAQDA: 

6 ta' Jannar: 
13 ta' Jannar: 
20 ta' Jannar: 
27 ta' Jannar: 
30 ta' Jannar: 

2 ta' Frar: 

6 ta' Frar: 
13 ta' Frar: 

17 ta' Frar: 
18 ta' Frar: 

27 ta' Frar: 
10 ta' Marzu: 
17 ta' Marzu: 
17 ta' Marzu: 

7 ta' April: 
12 ta' April: 

14 ta' April: 
18 ta' April: 
20 ta' April: 
21 ta' April: 
28 ta' April: 

5 ta' Mejju: 
12 ta' Mejju: 
13 ta' Mejju: 

2 ta' Ġunju: 

IS-SENA 1989 
JOSEPH BORG 

Laqgħa tal-Kumitat. 
Seminar Letterarju: Studju fuq poeżiji diversi barranin 
Laqgħa tal-Kumitat. 
Analiżi fuq il-fJJ.m "E la Nave Va" ta' F. Fellini. 
Stampati 10,000 stikerta' Dun Karm għall-ġbirfl-iskejjel għall-monu
ment tal-poeta nazzjonali. 
Laqgħa Ġenerali Straordinarja sabiex jiġi emendat u approvat l-istatut 
il-ġdid ta' l-Għaqda tal-Malti 
Laqgħa tal-Kumitat. 
Konferenza stampa mill-Għaqda fl-Universita lill-ġurnali kollha u l
mezzi tax-xandir. 
Laqgħa tal-Kumitat. 
Miftuħ kont "Savings" fJJ.-Mid-Med Bank Ltd. fergħa ta' Ħal Balzan 
bin-numru: 114045551 
Laqgħa tal-Kumitat. 
Laqgħa tal-Kumitat. 
Seminar Letterarju fuq poeżiji ta' Rilke u Rimbaud. 
Il-Ministru ta' l-Edukazzjoni jilqa' t-talba ta' l-Għaqda tal-Malti biex 
ikun jista' jsir ġbir fl-iskejjel kollha governattivi għall-monument 
nazzjonali lil Dun Karm. 
Laqgħa tal-Kumitat. 
Għajnuna finanzjarja mogħtija lill-Għaqda tal-Malti mill-Mid-Med 
Bank Ltd., sabiex jiġi pubblikat mill-ġdid "Leħen il-Malti." 
Seminar Letterarju: Studju fuq poeżiji ta' Baudelair. 
Maħruġ "Ħabbar l-Għaqda tal-Malti" Nru. 1. 
Lejla letterarja b'temi ġenerali. 
Laqgħa tal-Kumitat 
Seminar Letterarju: Analiżi strutturali ta' "Qtigħ il-Qalb" ta' Anastasju 
Cuschieri. 
Laqgħa tal-Kumitat. 
Seminar Letterarju: Letteratura Eżistenzjalista. 
Miftuħ kont "Savings' ieħor fJJ.-Mid-Med Bank Ltd., fergħa ta' Ħal 
Balzan bin-numru 114047287 bħala fond għall-ġbir ta' flus għall
monument Dun Karm. 
Seminar Letterarju: Analiżi ta' "Wied Qirda" ta' Dun Karm. 



8 ta' Ġunju: 
1 ta' Lulju: 
15 ta' Lulju: 
28 ta' Lulju: 

29 ta' Lulju: 
Awissu: 

12 ta' Awissu: 
1 ta' Settembru: 
5 ta' Settembru: 

9 ta' Ottubru: 

6 ta' Ottubru: 
27 ta' Ottubru: 
3 ta' Novembru: 
Novembru: 

10 ta' Novembru: 
10 ta' Novembru: 
17 ta' Novembru: 
24 ta' Novembru: 
9 ta' Diċembru: 

15 ta' Diċembru: 
27 ta' Diċembru: 

Joħroġ "Leħen il-Malti" għadd 23. 
Laqgħa tal-Kumitat 
Laqgħa tal-Kumitat. 
Is-Sur Ġorġ Said (President) intervistat fuq Radju Malta minn Karmen 
Cacopardi Marjani dwar l-attivitajiet ta' l-Għaqda tal-Malti. 
Laqgħa tal-Kumitat. 
Jitqassam l-bottijiet ftl-fergħa kollha tal-Mid-Med Bank Ltd., sabiex 
isir ġbir għall-monument Dun Karm mill-pubbliku ġenerali. 
Laqgħa tal-kumitat 
Maħruġ "Ħabbar l-għaqda tal-Malti" Nru.2. 
"Jum l-Istudent" fl-Universitafejn fili ħadet sehem ukoll l-Għaqda tal
Malti. 
"Ix-Xitla" - programm fuq Radju Malta fejn fih ġew intervistati l
President is-Sur Ġorġ Said u t-Teżorier is-Sur Joseph Borg dwar il
ħidmiet ta' l-Għaqda. 
Laqgħa tal-Kumitat. 
Laqgħa tal-Kumitat 
Seminar Letterarju: Analiżi ta' poeżija ta' Thomas Gray. 
Matul dan ix-xahar bedajsir it-tqassim tal-bottijietfl-iskejjel governat
tivi kollha għall-ġbir tal-flus għall-monument Dun Karm. Dawk l
istudenti li taw kontribuzzjoni ngħataw stiker ta' Dun Karm. Dan sar 
bil-għajnuna ta' l-istudenti tal-Fakulta ta' l-Edukazzjoni flimkien ma' 
Miss Mary Rose Gatt. 
Lejla Letterarja: "L-Għanja tal-Baħar." 
Għajnuna fmanzjaraja (Lm 120) mill-Universita lill-Għaqda tal-Malti. 
Laqgħa Ġenerali Annwali. 
Laqgħa tal-Kumitat. 
Laqgħa ta' l-Għaqda tal-Malti ma' l-Arċisqof Ġużeppi Mercieca ftl
Kurja dwar il-qagħda ta' l-ilsien Malti fl-iskejjel tal-Knisja. 
Laqgħa tal-Kumitat. 
Laqgħa tal-Kumitat. 

L-GĦAQDA TAL-MALTI 
GĦALL-ISTUDENTI KOLLHA 

L-Għaqda tal-Malti (Universita) hi miftuħa għall-istudenti kollha ta' l-Universita. 
Illum l-Għaqda għandha għadd kbir ta' mseħbin minn Fakultajiet differenti. L-għanijiet 
tagħha huma li xxerred l-għarfien ta' l-ilsien Malti fl-oqsma kollha tal-pajjiż, u biex 
jitrawm u kittieba ġodda minn ħdan ha. Ibgħat ix-xogħlijiet tiegħek fl- indirizz editorjali, 
issieħeb magħna u ħu sehem ftl-ħidmiet li nagħmlu minn żmien għal ieħor. Is-sħubija 
tiswa Lm 1 fis-sena. 

opportunita 
tad-deheb. 

Ilkoll kemm aħna xi darba jew oħra 
xtaqna nixtru xi ħaġa fil-pront u 
sibna li ma kellniex flus biżżejjed 
fuqna . 
Meta tiftah kont kurrenti mal-Mid
Med Bank tkun tista' tħallas l
ispejjeż kollha b'ċekk. B'hekk 
filwaqt li tiffranka l-ħin u l
inkonvenjenza, tkun taf fejn int fi 
flusek. 

Mid-Med Bank Staqsi sabiex tiftah kont kurrenti 
fwaħda mill-44 fergha tal-Bank 
f Malta jew Għawdex. L-Akbar Bank f Malta 

.. 



IL-FUNDATURI TAGĦNA 
" U SĦABHOM FL-UNIVERSITA 

Ġuże Bonnici, il-tielet wieħed bil-qiegħda mix-xellug, jidher flimkien ma' wħud minn sħabu f!.
Universita. ll-ħabib tiegħu Rużar Briffa huwa l-ewwel wieħed bil-qiegħda fuq ix-xellug. . .. " 
LEJLA F'GIEH GUZE BONNICI 

Biex tfakkar egħluq il-ħamsin sena mill-mewt ta' Dr. Ġuże Bonnici, l-Għaqda nidiet lejla 
ta' mużika u letteratura f' ġiehu nhar il-Ġimgħa, 4 ta' Mejju 1990 fil-Mużew ta' l-Arkeoloġija, 
Valletta. Din il-ħarġa speċjali kienet ippreżentata għall-ewwel darba matul din il-lejla. 

IL-PROGRAMM 
Diskors ta' Ġorġ Said, President ta' l-Għaqda; qari ta' noveIli ta' 
Bonnici minn Charles Dalli u Marcel Zammit Marmara; daqq fuq 

il-flawt minn Natasha Chircop; tagħrif bijografiku dwar Bonnici minn 
Anna Maria Abela; preżentazzjoni ta' Joseph Borg. 

Produzzjoni ta' Simon Mercieca. 
Sehem ieħor fil-programm: Patt Gatt, Jo-Anna Zammit, 

Silvana Sammut, Simone Azzopardi. 

Il-Bord editorjali jrodd ħajr lill-Mid-Med Bank Ltd. għall-għajnuna ġentlll 

fiI-ħruġ ta' din l-edizzjoni. 

